
‘Dimasa Vir Kingbadanti Purus Sambhudhan Phonglo : Uttar Purbanchaler
EKti Anyatamo Jagoren® and ‘Vir Dimasa Kharimingnang Sambhudhan
Phonglo : Sainkhlip Sainja Haphaini Thangdaoba Smaokhumin Khongsih’
( T'he 1@gendary Dimasa Hero Sambhudhan Phonglo : An Unique Rising in North
East India), a bilingual book in Bengali and Dimasa respectively  written by
Biswajyoti Barman,

Statue of Sambhudhan Phonglo at Haflong

Dese'ried Longkhor Village at Maibang,
The Birth place of Sambhudhan Phonglo

“The political events in which Cachar was more or less
involved were of considerable importance. Though not first in the
point of time, the first place should be given to the rising in North
Cachar, a rising which seemed contemptible in its origin, but which
was lementable in its conclusion. The main spring of revolt was a
Kachari, named Sambhudan.™

“Sambhudhan is still a legendary hero in Cachar and many
considered his mission to revive the local institutions and a reaction
to the British Rule™

«Gambhudhan was a charismatic leader with profetic power
of inducing assurance in the minds of his followers that he will bring
back the good old days, the pmvu bial Golden Age, sccure justice or

drive away the oppressors.™

> 1 S.K. Borpujari (Ed); History of the Dimasas ....., Haflong, 1997, pp-1-2.

X1 J.B. Bhattacharjee, Cachar under British Rule in North East India, New

Delhi, 1977, p-248.

C.A. Soppit, An Historical and Descriptive Account of Kachari Tribe

in North Cachar Hills, Shillong, 1885, p-15.

8 1 AnAccount of the province of Assam, chapter - 11, Historical Summary,
pp-78-79.

@1 L.W.Shakespear, History of Assam Rifles, London, 1929, p-80.
Allen Gait, Allen Howard, Gazetteer of Bengal and North East India,
(Reprint India), 1984, p-455.

©1 J.B. Bhattacharjee, opcit, p-248-249.

S.K. Borpujari (Ed); History of the Dimasas (From the carliest times to
1896 A.D), Haflong, 1997-p-114.

“However, on 16th October 1834 A.D.. sensing the
weakness of Tularam, the Company entered into an agreement with
him and acknowledged his sovereignty in Northern Kachar, north
Borail range, but there by reduced the size of his territory. He lost
the remunerative portion of the tract in the Central Kachar (western
portion of his territory), between the Mahur and Doyang and Doyang
and Kapilirivers, retaining the estern part of the hill Kachar. In liue,
Tularam was awarded a pension of Rs. 50 during his life. The portion
of the country, ultimately retained by Tularam Senapati was almost
entirely covered by forest, ‘containing an arca of 2160 square miles’,
which was yielding a petty net revenue of about Rs. 1200. This has
crippled the financial position of the Senapati and he was not only

unable to maintain his levies, but also failed to look after the wellare
of his subjects, as and when necessary. In 1844 A.D., having became
infirm due to old age, Tularam, with the consent of British authority
(the approval was communicated to the Agent to the Governor
General, Gauhati, by the Secy. to the Government of India, Fort
William, on the 19th October, 1844 A.D.) transferred the
management of his country to his two sons, Nakulram and Brajanath.
The two sons, however, were not up to the task and frequently
quarrelled with each other. Ultimately, the elder son was killed while
he was leading a group of Kacharis to retaliate on the Angami Nagas
as they had attacked the village Semkhor, killed eighty six Kacharis
and took away as many slaves.™"

“Such usurpation of royal powers by the foreigners was not
seen in good light by the Dimasa-Kacharis of North Kachar Hills.
In 1881-1882 A.D., an uprising took place under the leadership of'a
Dimasa named Sambudhan Fonglo.”*

© | Biswajyoti Barman; The Life and Struggle of Shambhudhan; (An

unpublished work submitted to the Political Scicnce Department of
Assam University, Silchar during 1999).

"Those vanquished wrestler from the west were said to be
Sadhus on their way to pilgrimage of 'Parsuram Kunda' situated on
the north estern recess of inaccessible hilly rigions of Assam. They
were pleased with the feat of Dehmalu, and taught him secrets of
some of the 'Yogo' cult, that enhanced power of edurance which
teaching Dehmalu followed faithfully. That stalwart with accumulated
force gathered by virtue of his sobriety out of Yogo practice could not
remain a stalemate in the Capital. He became restless to find out
ways and means for an outlet of his power and ability." (The Quecens
of Cachar or Herambo and The History of the Kachchhari, 2nd Edition,

Borkhola, Bijoypur, Cachar, 1992, pp-60-61).

Rimin Nchlaiba - Indigenous Dimasa Game

“At length a man brought a complaint against him in the
Sub-Divisional officer's court having been beaten by him and his

followers for resisting the expropriation of a buffalo™*
SISl AT T ZHS FG2T XYL FRSHICAR WY 9
ITEI AN ¢ wFed AT Ao 1w T TLFAIR O T TR
SR St 8 RS A AIER oefS 229 o0 | [y aipe
ARG 7 I (@ GAILIRECS! 063 QI AR AEHTRS XYL
o o Rifds W% GTol oFE @, (@093 BIF g Fo (AT fice e
T P STy AR weffe SHeqTR T SICHd PR T (AR el
23 | 57 FIQT NEPAR SR Nag PR el e wdrEs CA.
Soppit 9 SR — ’
flarm 17 fesqufy T Ty F90AT ¢ 00



“On information lodged, summonses were issued to
Sombadan and his principal subordinates, but they faild to appear. A
warrant of arrest was then placed in the hands of some Kachari
headman. with orders for his apprchension. No violence was offered
to the bearers of the warrant, but the letter written by Man Shinge,
a scribe of Sombadan’s was made over to them, and they were
ordered to leave Maibang immediately and return to Gonjong. The
letter almost illegible was to the effect that any army would not
induce Sombadan to appear and any force despatched to Maibang
would be annihilated.™

“Nothing occurred during the night, but early in the following
morning alarm was given by the sentries, and the Kacharis were
seen rushing in a body from the neighbouring jungles on to the camp.
Orders had been issued forbidding the sepoys to fire until hard-
pressed, as it was desirable, if possible to avoid bloodshed. The
- Kacharis were armed with long double-edge swords, and were
preceded by two man beating tom-toms. No attempt was made by

them to seek cover, but they rushed in a compact body. One sepoy
was struck by a sword which glanced off his rifle; and Major Boyd

at the same moment received a cut on the hand ..... L

“Detachment of Frontier Police from Silchar and Kohima were sent
up at once who scourd the district hunting down the ganges...”**

Mackenzie fet4tz “They gave no information beforehand of the
probability of a Cachari rising, they were found of no use after it in
hunting down the fugitives or collecting evidence against them™*

Uttam Chand Barman; Shahid Vir Sombhudhan Fong|lo, Silchar, 1989
pp-14-151

Uttam Chand Barman; Opcit, p-15

Idid. p-151

Biswajyoti Barman; The Lifc and Struggle of Shambhudhan, An
unpublished work submitted to the Political Science Department of
Assam University, Silchar during 1999 |

Uttam Chand Barman; Opcit, pp-18-20 1

J.B. Bhattacharjee; Cachar under British Rule in North East India, New
Dclhi, 1977, p-248

Biswajyoti Barman, Opcit |
C.A. Soppit; A Historical and Descriptive Account of Kachari Tribe in
North Cachar Hills, Shillong, 1885, p-151

“Messianic leaders like Sambhudhan of North Cachar Hills
and Jadunang of Manipur sent large number of their followers to
dcath against British arms by assuring them that magic spells would
disolve the bullets. The old magic was impotent against the new
reality. Ience the preservation of a distinctive identity was not so
much a matter of preserving the old ways as it was a matter of
maintaining mastary in their own housc, control of their own destiny™

“Samhudhan sacrificed his life for the cause of his people
and the British saw in these development a great threat to their
existence and became determined to take effective steps to prevent
recurrence of such a movement of the hill people to fight for their
own liberation to preserve their identity which might shake the very
foundation of British hold in the Hills,™

s1 ES. Downs; Christianity In North East India, Gauhati, 1983, p-192

(Vide History of the Dimasas ...., Haflong, 1977, p-117) 1

:! A.R.N. Srivastava; Tribal Freedom Fighter of India, New Delhi, 1988
(Vide History of the Dimasas ..., p-117-118 |

o1 S.K.Barpujari, (Ed); History of the Dimasas, Haflong, 1997, p-1181

g1 Ididi
¢! B.C.Allen; Assam District Gazetters, Valume-I, Cachar; Calcutta, 1905,

p-1341

¢! Nalinindra Kumar Barman; The Queens of Cachar or Herombo and
the History of the Kachchhari (Second Edition), Borkola, Cachar, 1992,
p-1381

11 B.C.Allen, Opcit, p-1331

v1  S.K. Barpujari, (Ed); Opcit, p-1191

21 Ibidi

‘o1 Amit Kumar Nag. Raniguidinliu, Gauhati, 1976, pp-46 (Vide History of

Thaisgang

Engraji 1857 maithaikhe dini-daknani jarimihn rehp-
hojarao Bharot swadhin smaihbani hurkhulaijenyahba (jajenyaba
andolon) thihi rehpma naidu; aar olai rechphyahba laihsi duha
bangkha. Thikhabo eboh jarimihn bisilai gibi bamosol, dini sohsibo
satkhulaima nangyahba torko-bitorkoni graoh. Ebohni
yaohonha,dinih sohsi Bharot swadhin jabani blamha sre sre jami
hanthanini khlaihi hahng garkha, aalongkho(Jail) ha thiyasi
Jehpjaokha, boh berenni laihsi duha hathaimaha bomon jahng
lahama baohkhabo maidu. Asam hahphaih(Asam raji)ni jadi-
khosaisa raoni (Tribal) bumu berenkhe garhi mlai jon
bahngdaoyahraoni subung sre sre swadhinni blahmha hurkhulaihi

jail thangkha, phasi jakha;Guphusani gulithaihha thikha khrihpni
bumu beren, Bharotni jarimihn laihsiha hathani maiya thikhabo
Asamni jarimihn (Buron;i) laisiha dohng. Thikhabo Dimasaraoni sre
sre bedehe khlathi Guphusani yaoh niprang jami rajikhe sehphihnma
naiba, bedehe jamni ba hathanini khlaihi hurkhulaihi hahng garba,
boh berenni saihnlekha Bharotni jarimihn berenhade giribanining
giriba, jarni raji (Asam raji)ni jarimihn laihsi berenhabo muthaih
glaihya. I-bohni karon,jing jarbo smaihhi gibrihmkhuba ringya.
Gibikhening thihhama thihkhala jing Dimasarao boh jarimihn
berenkhe nangjuoyayhrao bahngbalai nudu. Jami jarimilinkhe mlaine
pnuhba Jajilaidu, khindu. Eboh berenkhe garhibo mlaini jarimihn
rehipkhringrao Dimasani jarimihn rehpbani blahmha gabahng bol
(gurutha) sengyalai jadu. Olai rehpkringrao Dimasani jarimihn
mithiya; odede niya. Vir Sombhudhan Phongloni haija-thoraibani,



yader-yaphang berenkhe rikhisophuyakhabo, Guphusa sorkari
nohkhorni laihsi-laibra(Govt, Record) berenha Vir Sombhudhan-
ni jarimihn rehphi galangyahba dohng. Boh berenkhela
rehphkringrao mithiyala janang niya. ‘Gurutta’ riyabase. Bharot
ha jadi-khosai bahngbi. Asam rajiha jadi-khosai aar bahngdaokho.
Odchbani duha Khrihpbo jar jarni jarimihn khede jarni
rehpkringraose rikhisolaimani lamah jakha. Rikhilaima nangkha.
Mungmajang Biswajyoti Barman (Daolagajao) lathsih
rchpba phaibahah jing jahng hamsisi mithijaoyaba bumu thaisi,
duhani Dimasani rehphkhringraoha saosi. Boh swadinni khlaihih
Dimajadini jahurkhuthaini khosai khosngsini jarimihn maiphahi
grao-hadi odeh grao-dima jahng laihsi (Grontho) grangsi rehphi
jingthanch yaophakha. Laihsini bumu ¢ Vir Dimasa Kharimin-gnag
Sambhudhan Phonglo : Sainkhlip Sainja Haphaini Thangdaoba
Smaokhumin Khongsih’. Eboh laihsihah Vir Sombhudhon Phonglo
bedehe khlaihi Guphusani sibayarao jahng jabah jaba, bedehe jahi
hahng garba, boh berenni jarimihn sining dongya. Eraha
Sombhudhon hajaiba-thoraiba, ansa jaba, naga jahi rajini khusi
bedehe dangba, Dimasani somajkhe bedche hamdaorima naiba,
mdai-haithini blahmha Dimasani rihmphong braha, Dimajadini
yvawairimin odebasi khrihph graoh jehpha phathardu. Vir
Sombhudhon-ni jarimihn jing khriphbo bogjo-bogjo klaihi khaisa
khaisah mithidu, thikhabo jing rajirao Sambhudhan-ni jarimihnkhe
blehb jahng tharmaiya aar thiringya. Eboh laisimah jahng jing
Sombhudhon-ni jarimihnkhe belehp jahng mithiphudu. Vir
Sombhudhon-ni jarimihnkhe garhibo eboh laihsimaha Raja Gabinda
Chandradhwaja Narayan (Iasnusa) engraji 24-4-1830 maithaiha
dambra gabani yaohonha Dimaraji bisilai sohsi Guphusani yaoha
thahng tharyahi dohngba bohni jarimihn khe jing nudu. Ahomraji
(Asam), Guphusa aar Bormasa jahng ¢ Yandabu Sandhi (Treaty)’
engraji 1826 maithaiha jaba jahng Ahom raji Guphusani
yaophakhorha thangsolaba. Boh bublihade Dima Raja dambraning
gayakho. Tularam (Tulsi)ni rajikhe Guphusarao edeh-odeh jajahng-
jayajahng budi khalaihi ingraji 1853 maithaihase Guphusarao jamni



yaoha lahngsophuba. Eboh nangyahba graoh jarimihn berenbo
Bharotni jarimihn, Asam rajini jarimihn lathsiha hathani hamba maiba
thihi musa glaihya. Mungsri Biswajyoti Barman eboh Jaihsiha boh
jarimihn berenkhe belehp jahng rehpbani laihsini ‘gurotho” aar
bahngdaokhakho.

Dimasa Sahitya Sabha Grao Dima khe shlingkhohah
poririma, slingrimaneh habah jenru jenphaibani lugu lugu Dimasa
jadini jarimin, laihrimin, kharimin-badera, rjabthai-grahthai
buthukhebo smaikhonhi rehprihi laihsi-laihbra khaikhomaneh habah
jenphaidu. Eboh laihsi boh habahnining bthai thaisi. Khrihp Dimasa
phoriyah hosomneh eboh laihsi hahmsi khusi rimase. Dimasani
rehphojarao, rehpkhringrao, jadini jarimihnkhe gibihmkhuma
rikhisoma thangyahrao khrihbnehbo eboh laihsi khusiha nangmase
thihi jing baohladu. Jing aar asa jaladu eboh laisimah rajiraoni
hamjaohma mainang thihi.

Jini somaj, hosom-mel-dol buthu duhbo jini dohng-haphai
hah— laihrimin-yawairimin hadaima sangsaimani blamha thagothai
hayam, bekhreng-biyam slamriphuyakho. Olai jathaini bisinghabo
Munmajang Baiswajyoti Barman jothaoyahi laihridim rehpsong
hadaisong japhabudu. Silchar nising sorasih (1984-85) baigoyaba
daingaphrongni ‘Kolongma’ odeh Haflong nising 1993 maithatha
baiogoyaba dainjersini ‘Jalaikhurang’ graojmalaih-ni bohning
dangsohyaba rehphoja (Executive Editor) dongba. Boh Dimasa
Sahitya Sabha ni ‘Khurang’ laihjab nibo Rehphojasgao. 2009
maithaihah boni ‘Thangamin® bumuni thairili laihsi grangsi baigoba.
Jing asa khlaihi jonsong jonladu—bohni rehp-phong Grao-Dimani
laihrimin hayamha aar hamadao majangdao khimbar barkhurinang

thihi.
Q\@w/ﬁ/
Basain- (Najendra Nunisa)

Camp : Diphu, Karbi Anglong, Assam Melhoja
09 September, 2013 Dimasa Sahitya Sabha.



Graosgang

Desh desh khajakhuri bring-mirkhurihi nini Murihyungmah
Phaikha bangbasih Virsahrao khondinghi nini khamphlaimah.

Mlaini bakhla dongbani sehrduyungkhe sahsohi
Bharotborso neh swadhin-ni khajathai mairimani baothai jahng lak
lak Vir sah-sikrao desh-mamah ni yaphangkhlahah hahng rilangkha.
Bharatborso ni jarimin boh vir shohidraoni kharminthai gedeh jahng
gablaikhudu. Olaining Dimajadini shohid virgedeh saosih
Sambhudhan Phonglo khe maiphahi rikhiguthu rikhiphlayaba
gobeshonalaiyaba ‘ Vir Diomasa Kharimin-gnang Sambhudhan
Phonglo : Sainkhlip Sainja Haphaini Thangdaoba Smaukhumin
Khongsih® bumuni eboh lahsi khe Bangla odeh Dimasa, eboh grao
mungni jahng rehpkha Mungmajang Biswajyoti Barman. Boh
Dimasa rehpkhring saosih. Dimasa sahitya-sanskriti hadai
habsaohah boni bumu khribjahng mithijaoyaba. Duhah boh All India
Radio Silchar ni Selection Grade Announcer ni khusi danghi dong.
Odejahng khusini khlaihi boh gibin gibin somaj-sanskriti ni lugubo
dopha-sikpha dongbani mithiphlama rikhiphlamani kha-mu jahng
sahitya-sanskriti-jarimin khe nairikhi naimani bojora maire. Dimasa
sahity hadai hadamhah eboh laihsi boni ranphasong ranphathaini
yaoblai mjang masi.

Jarimin jingthane gda-gjam khe phunure odeh jini duhani
dongthaikhe nairikhiphlamaneh lamphong slamrire. Thikhabo, gibi
graokhe biyam khlaihining jariminkhe rikhiphla rikhiphubaseh. Eboh
khusi gbangning dubi, raobi. Jariminkhringrao phorikhrim phorthi
odeh lengjaoba mithiya danghi jagibi ar nangyaba grao (tathyo)
smaihih bojohm khlaire. Rehpkhring Mungmajang Biswajyoti
Barman jarni ranphathai khajathai jahng eboh khusi raobahah
nakhaikha.

Grao Dima odeh grao Hadi jahng rehpyaba eboh laihsi
hah khosai (chapter) masuguh rehpsugu dong odeh jusengphayaba
rehpjuh mabowan dongphadukho. Jensong (Introduction),



Sambhudhdan-ni Hurkhuthaini Jarimin Bihyam; Ansah dongba
Suinkhalihuh Sambhudhan; Nagahoja Sambhudhan-Bisu-
Hahngseu odeh Nohdrang; Moli-hoja, Jar Siddhi jalayaba Yogi
Sambhudhan: Sorkari Naisoh Bosongkhe Slamkhuslamthai odch
Jajaolaiyathai; Guphusa Raji-bubra jabani biruddhe Sambhudhan-
ni Raokhu-Raothai; Haphlai Cachar-hah Sambhudhan-ni Ja-
hurkhurithai odeh Yahonthaohah Rimjaohih Dambra gabani Grao,
Graojuh (Conclustion) odebasi buthukhe rehp-khosai buthuhah
thiphladu. Khosai maphrong khe juhsmai juhih, rehpsugumin
(reference) odeh phlathai juhphahi majangsisi johmren johmkha
rehpyasah.

Rehpyash eboh laihsihah rehpdu, Sambhudhan deshbumani
yaphangkhlahah hahng yaophayaba sohid sining niya, gedema
saokhongsi haning Nagahoja, Molihoja, Somajni khusi dangyasah,
Sibrai-bhakto Yogi odeh thidasgang Thiringyahsah (Phatri) boh
dongba. Khurgai kharimin maphi Sambhudhan-de Sibrai ni sah
seh (borputro) thihi Dimasaraoni baothai, lonthai. Odebani
Dimasarao Sambhudhan khe Brahmogyani (Theosophist), Sibarai-
bhokto Yogi baohibo soware, khlimre. Elaiba hahng-gede, kharimin
gnang vir subung ni gourob gnang thangrai jarimin— grao-gibi
smaikhonhi rehphi phlahi rehpyasah jarni Lairidi hadaithaikhe
yaoblaignang slamkhuphukha.

Sainkhlip-sanija haphaini dedao-wardao Sainkhlip Cachar
(duhani Dima-Hasao) odeh haphlai Cachar khe Guphusaraoni
yaomah nising sogomane odehe bidesi colonial raomahnj yao-gisim
nising bumnathanaikhe sogomane British jahng nanglaisonghi dongba
sainkhalihaning Sambhudhan des-mamani yaphangkhlahah jarkhe
yaophasohlangba. Eboh Dimasa Vir gedeni thangraini grao
maiphahi dubo Dimasaraonihah kharimin-rjabmin khurgai jahi
thanghi dongba bangsabikho. Boh buthukhe Dimasarao man-lekha
jahng khajuhi wainsoh dengdu. Thikhabo boh buthukhe khonkhu
rehpkhu jabkhu khlaihi thathi dengyabani basain-bohomi bisinghah
gmaru gmaphalangdu. Rehpyahsah Biswajyoti Barman odebasi
thiphlajaoya thaoyaba, gjao-guphu boddo laiyaba kharimin-



rjabmin buthukhe smaihi, khonkhuhi, muthumhi laihsihah juhmjang
juhphakha. Odcjahng laihsi aro hamdaokha. Rephyasah,
Sambhudhan-ni saojarimin khe thiphalangbani lugu lugu boh
sainkhalini samajik-rajkanti ni jariminkhebo jasosih phunuphama
nailakha. Ebohneh bara eboha Dimasa somaj-sanskriti ni phantha
gibin gibinni saokholibo mithiphajaokha. Odchjahng eboh laihsi
Vir ni saojarimin-laihsi mamahng jahi thaoyahi Dimasa jadini
dangjithai-daogainthai graode yawairimin ni dolil (document)
khongsilaibo jakha. Duhah gobesokrao (research khlaiyarao)
basain-bohor ni bisinghah gmama jayaba somaj gibin gibini tothyo
grao buthukhe muthumbhi thathihi gobesaona khlaimani blahm gibin
gibinkhe phlaridu. Olaibaha jini baogejebthai jakhade, Mungmajang
Biswajyoti Barman ni eboh mulyogbang gnang laihsi khajayarao
gobesok phoriansaraoneh phantha jrumah maigneyaba reference
lahsihlai jamaseh.

Lathsi ni bumu dengthai, laihjeb-laihthap (cover), jensong
nising jamba sohsih dongbasihabo rehpkhring ni khathai majang
odeh sahitya-rosni haphrangthai dongbakhe mithijaoridu. College
ni phoriansa dongba sainkhali haning rehpkhring Biswajyoti Barman
‘Daunaiju’ bumuni laihjabni Rehphoja-pharain jahi boni laihrimin
hadaithai jenjenre. Boh Dimasa Sahitya Sabha (DSS) ni khajenyaba
dangjohmsgao ni Danghojasgaopharain dongba. Duhbo DSS ni
dangjhomsgaoni Melhojapharain odeh Sahitya Sabhani ‘Khurang’
bumuni laihjab (Journal) ni Rehphojasgao jahi dong. Ebohkhe garhi
lailangyaba maithai rjakhon hah Silchar odeh Haflong nising
baigoyaba daingaphrong ni ‘Kolongma’ ar dainjersini ‘Jalai
Khurang’ graojjma laihsi ni dangsohriyaba Rehphoja (Executive
Editor) jahi dangring dangbakho. Gibin gibin laihjab, bumugnang
graojmalai neh barabo Dibrugarh University khaikhoyaba laihsihah
sohsibo boni rehpju baigoba gnang. Chakri dangbani lugu
rehpkhing gedeh laihrimin hadai-habah odeh somaj hamkhudaoni
khusi-haphrai hahboh jarkhe phnangsongbudu; ebodeh gbangning
khajasisiyaba grao.

Mungmajang Bisjwayoti Barman ni eboh laihsi Sainkhlip



Sainja haphai hah mamang sining niyah; dedao wardao hakhong ni
sahitya phorima nangjayarao jahngbo hamjaojaomaseh thihi jing
asa khlailadu. Boni Lairidi hadaithai khrib gaso-susokhe gaphlaihi
majangdao hamdao japhalangthing.

Dr. Sudipta Khersa
Silchar Assistant Professor
14 August 2013 Janata College, Kabugan;

Cahar, Aassam



Grao Jensong

Sambhudhan phonglo Dimasa jadini khah-muh ni
khamphlai gujuhah khamrijaohi dongyaba vir-gedeh. Ansa dongba
sainkhaliba Thaligram nohlaihah jini nohah khamyaba mel-kharimin
khongsthaning eboh virni graokhe khnajenba. Slingjenkhoni
slinghojajuh dongyaba ani buma Dwijendu Probha Barman jing
ansarao jahng baosi kharimin khnamakhe gbangning khajare. Amai
Jar sariphang laihi hatho hatho mel-kharimin khamrire. Bohah
kharimin thi-hoja dongre nohlaini boda Jorehng (Biresh Chandra
Barman, sengphong—Diruwa). Boh kharimin thiringba sining niya,
bumu jayaba Dimasa Hojai, Molihoja-bo dongba ar rjabba, baiba-
lubabo ringba, odebasini hojabo jaba. Ani bupha Brajendra
Narayan Barman jakhade Gaon Panchayet ni Melhoja jahi
dongbani odeh somaj ar haphaini hamkhudaomani khusi gibin
gibinhah naisohma nangbani gijisabo sramyasih jare. Thikhabo mel-
kharimin hatho hatho khamsonggothaide boboh khajarire. Boh mel-
kharimin hah jing Dimasani grao-kharimin khe laphahi gibin gibin
kharimin-badera khnaba maire. Bohah khnayaba Sambhudhan ni
khariminde dabo gbangning songthebi. Thikhabo eboh melhah
kharimin badera khnahining jarni somaj ar yawairiminkhe hamjaoba,
khasaoba ringba ar mithisengdaonebo khajakhuba,

Yahon sainkhalihah ang 1977 maithaihah All India Radio
ni Dimasa Programme Announcer/Compere jahi sorkari sakri hah
gbare. Odejahng Dimasa Programme ni khusi jahng Hasao,
Hawar, Dembra, Dijuwa daobaima nanghi jarni somaj-sanskriti
ar yawairiminkhe naima numani bojora maidaore. Khusi jahng
dophabani khaisa khusu rehpbaisih boh japhaire. Sakrihah gbabani
maithi khaisah khusu yahon haning grao Dima jahng Kolongma
bumuni daingaphrong ni graomjalai grangsi khaikhore bupha ni
bumu jahng. Boh blam jahngning Sambhudhan jahng dophayaba
graobo mithiba maire subung gibin gibinni nising.

Boh bleb haning kolkata ni ‘Cine Look Through’ ni
haojarao jahng graojma mailaiba. Eboh hosom 8 mm film



ndolonkhe hamkhurima naiyaraoni johm. Bonsi grao Dima jahng
Sambhudhan ni saojarimin maiphahi cinema (film) slammanch habah
ajaoba. Odehe Sainkhlip Cachar Hajuh zila (duhani Dima Hasao)ni
hosom masih Maibang ni ‘Joybhadra Hagjer Memorial Club’ jahng
cinema slamneh habah khaoyung jenlaire. Khrib jahng graosi jahi
ranphasmai ranphalaihi film ni shootingbo khlaiblaitharremuh.
Thikhabo dukhu nangsisi— editing ni Khlaihih baijihah haihabahaseh
boh film smaba bedeba jahi gmah-gumuh jahi thaolare.

Ani sain hamba thima nangre, eboh filmni khlaihi kharimin-
jarimin smaikhonba, rikhiba, muthumba niphrang jenhi Bengali
nising grao Dima jahng Cinema Script thaislaiba soside ang
dongphama maiba. Thikhabo jarni nohkhorhah jaba-hungba rachih
film shootingni khusihade ang gbahphuba grih. West Bengal
Kolkata ni ‘Cine Look Through’ ni hoja gni, film ni Director odeh
Cinema Script rehpyarao Mungmajang Korok Ghosh odeh
Mungmajang Partha Pratim Moitro Silchar hah phaibani yahonhah
jing goronlaire. Olai goronlaiba 1986 maithaini June-July bdain
bleblai dongmaijaodu. Sambhudhan ni kharimin-badera mithimneh
jing lahsi phorikhrimbakhe garhibo Dimasa dongba bangyaba
haphai buthuhah smaikhrim rudure. Bohah jini lugu dongyaro
thangdaoyarao jakhade Silcharni Mungmajang Param
Bhattachrjee, Mungmajang Bhaskar Deb, Mungmajang Pradip
Paul odeh Mungmajang Priyatosh Roy Choudhury. Bohah
Sainkhlip Cachar, Maibang ni bohsong jahi baigoyarao hah
dongba— Hagjer Club ni hojarao Mungmajang Prasanta Langthasa
(John), Mungmajang Sunil Haflongbar odeh Maibang Public Health
Engineering departmenthah khusi dangyaba Mungmajang Rathish
Chandra Deb odeh gibinrao. Maibang Higher Secondary School
ni Principal dongyaba Bhadreswar Bodo cinema script grao Dima
jahng thaislaihi rehpbahah gbangning jrukha.

Jing Sambhudhan ni kharimin badera smaikhrimba—
Maibang, Haflong, Silchar, Thaligram, Khaspur odebasih
Dimasarao dongba bangyaba haphai buthuhah. Bohah jing gedeh
khringraoni nising nangsosih jrumah maiba, nohthao-dongthao bo



maiba. Sambhudhankhe maiphahi kharimin-badera odeh nangba
grao mithiba maidaothaoba Maibang ni khrao Dimasa Daradisa
Dol ni hoja gedeh Hambang Batharini nising. Mithisengphukha
rehpkhring ar hojagedeh Sonaram Thaosen, rehpkhring Jatindralal
Thaosen odeh boh sainkhalihah N.C.Hills Autonomous Council ni
officer gedeh jahi dongyaba Mungmajang Phanindra Johari ni
nisingbo. Duhah, boh khraoraohah Gedema Johari mamahng
thanghidong.

Cinema slamneh Sambhudhan-ni kharimin-badera
mithimybasih anihah dongkhabo, ang jarde eboh Vir gedehni
thangrai-laihsi rehpneh baophnangba grih. Sumuni thikhade
mathanikhe sogoneh hahng riyaba Vir gedehni thangrai-jarimin
rehpmalai duhyaba khusikhe dangphunang thihi ang baolaphuyaba.
Yahonhah maithai bangsasa laihisch somaj-jadineh phantha
dangphain dongbani graokhe baosenghi odeh hamsihde Prasenjit
Biswas jahng kha-bolma jrujaohi eboh khusi duhyabahah yaoh
riba. Aassam University ni melkhisai khongsihah Sambhudhan-ni
basaohah grao jomanch Prasenjit-ning ani bumukhe rehpsengriba.
Odejahngseh ang laihsi rehpneh khadeba, khajakhuba. Boh
sainkhalihah boni bumah Pumima Biswas Silchami All India Radio
hah Programme Executiveni khusi danghi dongba. Boh blahm
jahngning boh jahng mithilaiba. Dr. Prasenjit Biswas duhah North
Estern Hills University (NEHU), Shillong hah Phylosopy
Deparment ni'Professor jahi dong.

1998 A.D. maithaihah 12 February Assam University,
Silchar ni Political Science Department bosong jahi salaihi
Sambhudhan ni thangraini graoha boh melkhisai khamre. Bohah
Dimasarao ni nising resource person jahi jarimin-khring Gedema
Uttam Chand Barman johsgao jahi odeh ang jojrusah jahi gbahiba.
Bohah johoja jahi gbagyarao gibinraohah dongba Cacharni
besorkari College masini slinghoja Bhaskar Deb. Boh
Sambhudhanni Cinema ni khusihah dangjruyaba saosih dongba.
Melkhisai hah melhaoja jaba boh sainkhalihah University ni Vice-
Chancellor jahi dongyaba Sainkhlip Sainja haphaini



thangdaothaoba jariminkhring Proffessor Dr. Jayanta Bhusan
Bhattacharjee.

Ani eboh laihsikhe phorikhrimhi jaba jaya thirihi rehp-juseng
rihi saikhuriba Rikhikhring-Jariminkhring Gedemah Uttam Chand
Barman odeh bumugnang Ringkhring-Rikhikhring-gedeh Silchar
Gurucharan College ni Proffessor Dr. Amalendu Bhattacharajee.
Bonsineh manlekha jahng hamajaomah khasaomah khnariladu.
Eboh laihsineh khlaihi khasaohi Dimasa Sahitya Sabhani
Dangjohmsgao-Melhoja Gedemah Nojendra Nunisa grao Dima
Jjahng *Graosgang’ odeh Janata College, Kabuganj (Cachar) ni
Assistant Professor Dr. Sudipta Khersa grao Hadi jahng
"Mukhobondho™ (Thaisgang) rehp rihi eboh laihsi khe
majangkhudaorikha. Bonsinchbo manlekha jahng khasuni
hamjaomah khnariladu.

Eboh laihsihah rehpjuh dongphasengyaba buthuhah
maphaode sganghah nalaini BangJa graojmalai ‘Dainik Jugasankha’,
daingaphrongni magazine ‘Hudang’, haptagaphrongni graojmalai
“Haflong Khurang’, ‘Rmaolai’ odebasihah baigokha. Boh buthukhe
eboh laihsihah khaikhobaha khaisa khusu slai-sloh ar baoseng
juhseng khlaikha.

Eboh laihsini khusihah khajariyarao, jruyarao khribkhebo
manlekha jahng wainsohladu. Dimasa Sahitya Sabha ni hojagedeh
Mungmajang Kalijoy Sengyung North Cachar Hills Autonomous
Council ni Executive Member (Education) jahi dongba sainkhalihah
lahisi khaikhomani rahng grant mairiba. Additional Director of
Education (Hills), Assam, Haflong nising rahng jrumah maihi eboh
lathsikhe khaikhoba. Bonsineh khasuni hamjaomah khnariladu.
Laihsini khusihah khajarisongyaro gibinrao jakhade Haflong ni
Mungmajang Dinendra Thaosen, Mungmajang Ramendra
Langthasa, Mungmajang Vijoyananda Khimphrai, Diphuni
Mungmajang Gopal Thaosen, Guwahatini Mungmajnag Birbhadra
Hagjer, Mungmajang Satsangha Hojai, Mungmajang Uttam
Bathari, Silchami Mungmajang Braja Gopal Barman, Mungmajang
Babul Barman, Mungmajang Amalkanti Barman, Mungmajang



Ajoy Barman, Mungmajang Mahatya Barman, Mungmajang
Tusharkanti Nath, Mungmajng Parthapratim Das. Kha-bolmah
risonghi dongyaba ar sosi jakhade ani lugu Mungmajang Basistha
Sarma. Ani khusi-haphraini khah-bolmah jahi dongpha jruyarao
ani bsah gni Ayan, Avik odeh nohbrajuh Chinudi ni graokhebo
crahah thiphamaning nangdu.

Eboh laihsini khlaihi photo sugujruriba Mungmajang Babayjit
Bathari (Haflong), Mungmajang Babu Khersa (Haflong) odeh
Mungmajang Shripada Barman (Seorartal). Laihsi-mukhang ni
Sambhudhan ni photho akhiriba Mungmajang Gaursankar Nath
(Ripon). Kolongma dibai-haphaini bumu gnang press ‘Silchar Sun
Graphics’ ni bubra Mungmajang Punyapriya Choudhury odeh boni
dangyasahrao budu glao jahng saoh nanghi, khah laohi laihsi
saphaibani dongbasi khusi dangmajang dangsohriba. Bonsi
khribneh ani khasuni bakhan khanariladu.

Khringrao, phoriyarao khribbo laihsikhe jajaohi
ajaolaikhade jarni lengthai khusihah thakha thihih baolanang.

Silchar, Cachar, Assam
1 September 20013



Vir Dimasa Kharimingnang Sambhudhan
Phonglo : Sainkhlip-Sainja Haphaini
Thangdaoba Smaukhumin Khongsi

Jensong

“Swadhinota grihila sreseh thanghih dongma nangjaore,
sresch nangjaore” - thiyaba Hadisah kobi sauhsihni graothai boni
saohjang-ni mamang niya, desh odeh bublini jorakhe banar
khiplangyaba swadhinni baothai-khathai gnang khrib jadi ar
subungnibo khah-muh-ni graothaiseh. Odebani khrah khrah-hah
swadhinni baothai jahng gathang jakhuhi bisih hahng-gedeh vir-
subungrao jarkhe jamsih yaophalangkha, bokhe thihhih
thihsohtharphuma niya. Olai hahng gederao vir khribni kharmin-
baderakhe jing mithisoblaiya janaidu. Dimajarimin-ni elaining
mithijaoya thaoyaba khosai (Chapter) khongsini biplobi vir saohsihni
kharimin-baderakhening jing erahah rikhiphlalaima baoba.

Gibin gibin jadi gedeh khasehni milismaithani Bharatborso-
ni sainkhlip sainja haphaihah dongyaba Raji masi jakhade Assam.
Ebohni hajuh zila magnihah masih jakhade Dima Hasao ( sgangni
North Cachar Hills). Eboh zilani hakhong-thani 24°54" ar 26°42’
North Latitude odeh 92°8” ar 93°53” East Longitude ni bisinghah
glaidu. 1971 engraji maithaihah sainyaoda Assamni eboh hajuh
zila autonomy maisohba.' Ebohni sganghah duhani Karbi Anglong
(sgagni Mikir Hills) jahng khaoyung Autonomous Councilhah
dongba. Dima Hasao zilani bokhoh jakhade Haflong. Duhah eboh
zilani sub-division magni jadu, Haflong odeh Maibang. Gibin gibin
jadi-bojohmsaraoni dongthani eboh zilahah gdani yawairimin gnang
Dimasaraoning jonkhrohah gibinthah gbangning bangdao jahih
dongyaba. Zilani Maibang sub-division-ni bokhoh Maibang.
Sainsikhali eboh Maibang jariminhah ‘Herombo-Kachari’ thihih

mithijaoyaba Dimasa rajyoni rajathani dongba. Odebani eboni lugy
Kharimin-badera dophahih juhphahih dongba bangbi. Boh buthuhah
smaba raoba-phrabani, smaba khajamah-khabaimahni, smabade
bidroho ar songgram-raolaithaini. Ahomsarao jahng raolaihih ‘ Brick
City” thihih bumu jayaba Dhansiri Dimah dirgunng-ni Dimapurkhe
haigarbuhi Dimarajarao bonsini rajathani slamkhuba majangsisih
hagra hajuh gakhrang jahng khondingjaohi dongyaba cboh
Maibanghah. Maibang-ni basao jahih baihh luhhih sorlangdu
"Mahur” dibu. Ebohni dirgunghah rajasaohah longthai gedeh-
gibimkhe dainghih slamyaba baiglao gmahglaoyaba ‘Ranachandi
Mondir’ dubo dongkho. Eboneh bara erahah dongba rajaraoni
dongthan nohyungmah-prasad odeh daogakhoh (Durgo/Fort).
Ebohkhe slamba gbangning raoba gejebbanini khlaihih bumubo
jaba gnang. Darang Bongshabolihah eboh daogakhoh maiphahih
rephdu- “Bojro somo dwar ito onirbar”. Graode cboh
daogakhohni derga daoglab srabthailaining gejebba, raobaseh. -
IEboh duhah grikhabo gbai-gojo masi magni rehplongthaimin (Stone
Inscription) odeh longthaini sachkholi (Murti) dong. 1540 engraji
maithaini khaisa sgang beleph niphrang jenhih maithai rja-jijai jenba
beleph sosih erahaning Dimasa-Herombo rajyoni rajathani dongba.
I:rani hah-bar-di hamba thikhabo, “erahah mairong jahng mai
thairene, khundi jahng khun barrene”. Mai thaiba bangbani
hathanini bumubo ‘Maibang’ (Mai + gbang = Maibang) thihih
thaoba. Maibangmah haigarbani rjabthai-grah hah dong—
Maibangmah Halai warba waryaba
Daindoh himkhabo himdeya,
Maibangmah Dilali laohba laohyaba
Daindoh birhibo birdeya;
Maibangmah hah hamba hamyaba
Blaitha bathaiseh bangdaodao,
Maibangmah dihamba hamyaba
Longthaitha nahseh bangdaodao
Maibangmah hah garya garkhade

’

Maibangmh hagara jalungnang
Mosohmah yajongdi hah lalanang
Naphimah khudabdi di lalanang.

:boh Maibang-ni hahahning jisguh engraji nah-maithaini
bishabrini maithairenji (doshok) jenba belephah swadhinni khlaihi
jabah nanghih jarimin-kharimin thaoba. Eboh jarimin colonial sason-
khe niyahih swadhinkhe nangjayarao raophra Dimasa nagarao
jalairaoni khabaoni bithi jahng thiruru jaoruru jakhuyaba. Vir
Sambhudhan Phonglo-ning eboh daogari gnang khosai khongsihkhe
daohsguyaba hojasgao dongba. Gedemah hojasgao jahih 1882
engraji maithaihah sainkhlip Cacharhah Guphusahni police odeh
sibaiyarao jahng swadhinkhe nangjaoyahrao Vir Dimasa
sengyahrao phingni jabah nangba. Jabah nangjenkhali Gunjung-
hah dongyaba boh sainkhalini Sainkhlip Cacharni mohokuma (sub-
division) ni bokhoh odeh ‘Thana’ (Police Station) Khe
saohkhripba.? Gunjunghah jabah nangbani nokha nathining
Maibang-ni hayamhah jabah nanagphinba. Britishni Police buthu
jahng mukhang phrangsong jabah nanglaibahah okhali hahng riyarao
Dimasa virasahrao—11 (jiseh) mamahngde jamaseh. Eboh
nanglaithaihah dainjaohih jokhom jaba boh hathoni Cacharni
Deputy Commissioner Guphusah Major Boyd." Eboh jokhomni
khlaihining yahonhah boh thihba. 1857 engraji maithaihah siphahi
bidrohini yahonhah sainkhlip sainja Bharat-hah ebohning
Guphusaraokhe rukhlaimani jajenyaba jabah janaidu. Jadi
bojohmsah (tribal) dongyaba hajuh haphaikhe laphahih sainkhlip
sainja hahphai gibimhah Sambhudhan-ni jhurkhuthai (songgram)ni
blamjahngning swadhinni baothai smaojenba thihih thikhabo
thibangbalai janang niya. Bedehe thikhade, yahon sainkhalihah
Guphusa Engrejsahraoni biruddhe eboni yaoblai nujaobani graokhe
jarimin-khringrao thidu. Laihsih rehpyahrao ar Guphusah
administrator rao-ni rephthaihah Sambhudhan-ni songgram
(struggle)ni grao jasosih thijaoya. Thikhabo, cboh haphaihah
Sambhudhan-ning baothai-mrikthai gdaing labujenbaseh thihide

rehpyahrao gibin gibinrao thidu. Sorkari laihsih-laibrahah dong—

“Political events in which Cachar was more or less
involved were of considerable importance . Though
not first in the point of time, the first place should be
given to the rising in North Cachar, a rising which
seemed comtemptible in its origin, but which was
lementable in its conclusion. The main spring of revolt
was a Kachari named Sambhudhon.

L.W.Shakespear, Allen Gait odehe Allen Howard
Sambhudhan ni jahurkhuthai (andolon) khe Kachari rajyo graode
Dimasa-Herombo rajikhe sgophinmani ranphathai thihih bonsini
rephthaihah thiphladu.® Sainyaosi sainja haphaini jarimin
khringraohah thangdaothaoyaba saohsih Dr. Jayanta Bhusan
Bhattacharjya-ni rehpthai jakhade edeheh—

“Sambhudhan is still a ligendary hero in Cachar and
many considered his mission to revive the local
institutions and a reaction to the British Rule.”

Suresh Singh rehpsaikhuyaba (edit khlaiyaba) ‘Tribal
Situation in India, (Vol.-13)’ laihsihah Sambhudhankhe maiphahih
edehe rehpdu -

“Sambhudhan was a charismatic leader with profetic
power of inducing assurance in the minds of his
Jollowers that he will bring back the good old days,
the proverbial Golden Age, secure justice or drive
away the oppressors,’”’

Kharimin gnang, eboh subung gedeh Sambhudhdan
Phonglo-ni jahurkhuthai maiphahih sosih thilaibani sganghah jing
belep jahng phantha phantha khlaihih sainlaiphalangma baodu—
Dimasaraoni samajik rang-rihni jathai, Vir Sambhudhan ansah
dongba sainkhalini grao odeheh boh bidrohi-vir jahi baigobani
bihyam maiphahih. Edebasih graothai buthu Sambhudhan-ni dang-
yaohblaikhe hamsisih mithiphlaba odeh mulyayon (evaluation)
khlaibaha jrumasch thihih jini lonthai,

Sambhudhdan-ni Hurkhuthaini Jarimin
Bihyam

Burma deshni jabahsah daogaraokhe rukhlaidada
Guphusahrao jarni yader suhsengribani sgang sosthde Cachar ar
Brahmaputra haphaikhe laphahih sainkhlip sainja haphai gibimning
jathir dongthir griyayaba rajkanti jathai (Political)ni dirthunhah
élaiscnghih dongba. East India Company odeh Burma-sahraoni
sondhi (Treaty) ni graotho rephthaolaiba 1826 engraji maithaihah.
Sainkhlip-sainja haphai gibimkhe bonsini colonial rajiyungmahni
bisinghah sengphamani baothai juhphajaohih dongba boh chuktini
bisinghah. Eboh graothai, 1828 engraji maithaihah Company Lowar
Assamkhe jarni yaomahah lalahbani lugu lugu ragaosisih
mithijaosohba.!

Guphusahrao elai bonsini rajikhe dedaorima naibani
khlaihih Dimaraji Cachar graode Herambo Rajyobo bonsini
yaomahah thanglamani lamah wardaophaiba. Ebohni basaohah
jabah odeh jami raji bising-ni ulmah ulsah gibin gibinni oneyan
Dimaraji Cachar sganghalai raophuya jahih dongba. Rajarao jarni
raji naisohbathaneh dhormoni gedehe harsengdaobani khlaihih
nujaoyaba rahng-rihni waimu, Moharaja Krishnachandradwaja
Narayana bosong songyaba Dharmapurni naisohsgao Kohidhan
orphe Khahidao orphe Khasadao odeheh yahonhah boni bsah
Tularam orphe Tulashi Chdandra hoja jahih Sainkhlip Cachar
(Central Cachar/Dharmapur) hah Dimasaraoni bidroho jalaithai,
raji bisingni sorojontro, Burmasahraoni jabah, jarni raothing
phrahthing daoga-hosom (sengyah bojohm) grih jaba edebasih
jathainisth Dimaraji Cachar jambakhe gebreriba thihih jarimin
khringraoni graothai. Odehjahng, 1830 engraji maithaihah April
badainni 24 (Sainkhonbri) basainkhali Raja Govindachandradhwaja
Narayana thibani lugu luguning Dimaraji jamba.> Rajani sah-sik
grih jaba graode Rajani kamthanihah kamslaignehyaba grihbani

praokhe thisenghih East India Company 1832 engraji maithaihah
:'\ugusl badainni 14 (Sainjibri) basainkhali Dimarajikhe jarni
vaomahah lalaba.' Thiphajare, Raja Govindachandradhwaja
:\?:11}'311:1 sah-dottok graode sahkhrang lamanch nangjaolabamuh
thidu.. Thikhabo Engrej bosongrao niyaba graode apotti khlaibani
sah-khrangneh laphuyabane.’ Eboneh bara, Dimasaraoni
yawaidaogari odeh yawairimin graode mahgrah-phagrasao nising
yawaiphabuba (cultural tradition) maphi Rajani sah grih jakhade
Rajanokhorni ba khisongsih bojohmsini asaba blaigneyaba,
thagneyabakhe Raja songba slambani dara dongmuh. Thikhabo,
bohkhebo Guphusah bosongrao maniba grih.

Gibin gedehe, 1829 engraji maithai niphrangning Sainkhlip
Cachar graode Dhormopur Tularam Senapatini yaomahah
dongphabuba. Guphusah Political Agent Devid Scot josorihih
Moharaja Govindachandradhwaja Narayana Tularamkhe Sainkhlip
Cacharni sosih raomah-yaomahgnang raji naisohbubrasgao thihih
maniba.’ Thikhabo bohah Govindachandrani graothoh gaode sorto
masi dongbane. Boh jakhade Tularam Raja thihih mithijaomainang
niya. Odebani, yahonhah sah-sik griyayaba Raja dambrakhor
gabani yahonhah khungja jayaba Dimarajani singhason (Throne)
hah kamslaigneyaba hisabjahng Tularamni dabi jasohdumuh
thikhabo Guphusah sorkar bokhe negarba thidu. Odejahng,
Sainkhlip Cachar odeh Saindao Cachar (North Cachar odeh South
Cachar)khe johmsi johmsmaimane khlaihih Tularamni ranphathai
yaoblal maiya jahih thaolaba. Eboni basaohabo British
Administration Sainkhlip Cacharni Dimasaraokhe gathaisihah
dongma riba grih. Senapati Tularamni lugu Engrej Sorkarni
pratinidhi (Representative) Captain Fisherni chukti (Treaty) masi
jaba 1834 engreji maithaihah, Odehejahng, jarni rajini sainjroba
phantha graode- Diyung, Mahur, Kopili odehe Jatinga dibuni gejer
hatho haphai Tularamni yaomah nising golangba. Gibin gedehe
sainjuhah Dhonsiri dibu, Sainjroba gedehe Diyung dibu, saindao
gedehe Mahur dibu ar Magam hajuh odeh sainkhlip gedehe

Jomuna ar Diyung dibu eboh hahsima saibrini bisinghah glﬁi)’abasih
haphai boni raji thihi manijaoba. Tularam dambara gabg 1§ 50
engreji maithathah. Graorgai maphi eboh thithai rohosyo (mystcxy)
gnangsehneh. 1853 engreji maithaihah Tularamni rajikhebo Eggt
India Company jarni yaomahah muthusenglakha. Bonsin; grao
jakhade, Tularamni bsah buthu duh Guphusahrao jahng
rehpthaolaiyaba chuktini graothoh ba sorto buthukhe
maniphuyakhane.

Engrejrao jahng rehpthaolaiyaba Tularamni chuktini
thangdaothaoyaba graotho mongsih jakhade, Tularam bop;
rajiharini asaba bojohmni sgao ba dol-hojajahng jabah nangmaiyah,
namkhurmu jamaiyah 8 Thikhabo bastobhah graode khusihade
cboh sortokhe maniphalangmade blaiphuthaothao niyamuh. Bedche
thikhade, Tularamni rajini hah-sima haphai Mahur dibunj sainja
narhah Magamsahrao esch-pheseh khlaiphaiba baoj oya. Odebani,
Jarraoni hahng sompotti raokhima mamahng-ni khlaihihning sainsih
niya sainsihde bonsinj lugu Tularamni bsahthu jabah nanglaima
glaining glaimaseh.® Odebani budi khrengyarao Guphusarao
chuktihah olaiba graothohkhe rehpsengphariba. Guphusaraoni
claiba jo-gerem, thi-gerem, baokhreng baobudini graokhe
maiphahih Phirthihah bumu jayaba jariminkhring N.G,_Rhodes
odehe S K.Bose-ni thiphlathai gbangning jasisih. Bonsini thiphlathai
cdeheh-

“However, on 16th October 1934 A.D., sensing the
weekness of Tularam, the C ompany entered into an
agreement with him and acknowledged his
sovereignly in the North Kachar: north Borail range,
but hereby reduced the size of his territory. He lost
the remunerative portion of the tract in the Central
Kachar (Western portion of his territory), between
the Mahur and Doyang and Doyang and Kopili
rivers, retaining the estern part of the hill Kachar
In live, Tularam was awarded a pension of Rs.50

during his life. The portion of the country, ultimately
retained by Senapati was almost entirely covered by
forest, ‘containing an area of 2160 square miles’,

which was yelding a petty net revenue of about
Rs.1200. This has crippled the financial position of
the Senapati and he was not only unable to maintain
his levies, but also failed to look after the welfare of
his subjects, as and when necessary. In 1844 A.D.,

having became infirm due to old age Tularam, with

the consent of British authority (the approval was

communicated to the Agent to the Governor

General, Gauhati, by the Secy. to the Government

of India, Fort William, on the 19th October, 1844

A.D.) transferred the management of his country to

his two sons, Nakulram and Brajanath. The two sons
however, were not upto the task and frequently
quarrelled with each other. Ultimately, the elder son
was killed while he was leading a group of Kacharis
to retaliate on the Angami Nagas as they had
attacked the village Semkhor, killed eighty six
Kacharis and took away as many slaves. !’

Tularam Senapati dambra gaba 1850 engreji maithaini
October badainni 12 (sainjigni) sainkhali. Sehmkhor*ni jabah
Guphusa Engrejraoni chuktini sorto maphi Tularamni rajikhe bonsini
yaomahah lalamani bojora hamba mairikha. Chuktini graothoh
mainiya jaba odeh ain-sringkhola (Law & Order) raokhimani
graokhe thisenghih East India Company Sainkhlip Cacharkhe jamni
yaomahah lalamaneh grao sbaire. Eboh grao sbaithai 1853 engreji
maithaini August badainni 27 (Sainkhonsni) basainkhali Governor
Generalni jajaomah maiba. Boh maithaihah December badainni 3
(saintham) basainkhali notification jari khlaihih ebokhe khusthah
phanangba. Mahakuma (Sub-Division) masi hisabjahng Tularamni
rajikhe Nagaon zila-ni lugu juhphahaba. Tularamni uttaradhikari

(Bihih-bsahthoh)nch thiyasini pension odeh khajna rimga
nangyayaba hah riba."!

Baokhreng raoyarao Guphusa Engrejrao Dimarajikhe
muthusenglamani khlaihih grao gibin gibin hahbo yao sengba
gnangkhoh. Bonsi Tularamni gedehe gbahmaisihih boh hathoni
samajik ar rajkanti dongthirthai odeh graosih-lamsihkhe khmare.
Manipurmni Raja bsah buthuni phasa khlailaithaihabo bonsi bising
bising jrure. Tularamni lugu rechpthaolaiyaba chuktihah jayayaba
graothoh (Sortto) nephahih bokhe rahng-rih hah gana-khuja
slamre. Bideshi Engrejraoni edebasih koushol, baokhreng gnang
yawaithai buthukhe Dimasarao haphrang maiphuya donglabade
niyamuh. Odebani Dimarajikhe Guphusarao sesolabakhe Dimasa-
Kacharirao mussikhalibo jajaoba grih.

Thikhabo Kamruli-Halali*, Nilachal Halali, Dimabong
Halali, Sodiya, Dimapur, Maibang odeh Khaspurhah rijingsih
maithainehbo bangdao raja jiyahrao Dimasarao Raji-Raja
gmahjaobani khahdukhu nangsenglakhabo raokhring hoja gribani
gangphinphuba, gathingphuba grih. Bising bising kha-thamsi
muthumsenglaihi basainkhe jonhih donglailaba. Guphusa
Engrejsarao sainkhlip Cacharhah bonsini administrationkhe
gejebrimanch habah jenphaiba hathohah 1881-1882 engreji
maithai belep-hah eboh kha-thamsini lugu karon gibin gibin
juhphajaohih Vir Sambhudhankhe hoja-khring maidada
Dimasarao smaukhulaihih hurkhulaiba. Jariminkhring-raoni
graothai maphi-—

“Such usurpation of royal powers was not seen in
good light by the Dimasa-Kacharis of North Kachar
Hills. In 1881-1882 A.D., an uprising took place
under the leadership of a Dimasa named Sambudhan
Fonglo, "'?

*Sehmkhor : Maibang nising ‘Sehmkhor’ nohlai kilometre jahng
28 (Khonjaih) damsih jaindu. Maibanghah Dimarajaraoni Rajathani
dongba sainkhalihah (1540 A.D. beleph nising jijaih maithai-rja jenba
beleph sosih) orahah sehmni dikhor dongba. Orah nising Maibang
rajanokhoneh barabo Tiprasaraoni rajanokhohabo sehm haire thihih
graothai dong. Odebani jariminhah eboh Sehmkhor nohlaini jadi gibin
mithijaomin dongbaseh. Eboh nohlai, Sainkhlip Cachar (Dima
Hasao)ni gajam jadaothaoyaba odeh dedaothaoyaba masih.
Dimapurhah Raja jithaoyaba Ranachandradwaja alias Detsung-ni
wainsorimin gnang eboh Sehmkhor nohlai. Eboh Sehmkhor nohlathah
dongyaraoning ‘Sehmsah’ thihih mithijaoba. Bonsi Dimasanining
bojohm johmsih. Asolde, bonsih Rajani saohgbah jahih dongyaba
raophra raoyarao sengyah-daoga dongbane. Sehm + Dikhor, eboh
nisingning nolaini bumu Sehmdikhor > Sehmkhor ba Sehmni dikhor
jahiba. Odejahng Sehmkhorhah dongyaraobani ‘Sehmsah’. Ebohni
ortho sehmni bsah ba sehm slamjiyarao. Eboh Schmsah graothai
Sengyahsah (graode schng yaodi diyahrao) graothai gorohnhih
slaidadabo jalama duya.

Sehmkhorhah Schmsahrao nohlai khahiba maiphahi graorgai
Kharimin masi dong. Schmsahrao branihah bonsini dongyam-noyam
slamma thihih Rajakhe singbade, Raja baithulihah blah phananghih
bol raobalailai sikhih blah haikhlaihadada thibane, eboh blah birlanghih
thangdada sumu hathanihah glaihinang orahaning nisih nohlai khahih
donglar. Smaikhrim smailaibani yahonhah Sehmsahrao Schmkhorhah
sohidada Raja blah gaohayabakhe mailaihibane odeh orahaning nohlai
khamribane. Mot gibin maphi, Dimapur nising genchbubani yahonhah
Dimapurhah Rajathani slambani sgang hathohah Dimarajarao
sosrasihneh khlaihih maphao hathanihah Rajathai slamyaba buthuhah
Sehmkhor masineh. Dimapur nising Dimah dibu (Dhansiri khe
Dimasarao ‘Dimah’ thire) khe daokhubuhi ‘Diharang’ thiyaba
hathanihabo maithai-bowna damsih Rajathani dongba thidu. Orah
niphrang Sehmdikhor (Sehmkhor)hah phaibani yahonhahseh
Maibang-Kirtipurhah Rajathani khamrislaibane (Kalongma, 8
November, 1885 Engraji).

Sehmkhor odeh Sehmsahraokhe maiphahih khuh-rgai
badera dongba bangbi. Sehmsaraonihah Raja yaophayaba ‘Rih’
grangsih dongne odeh bohah khaisa-khusu grao rehpyaba dongne.
Rihkhe bonsi hahngthanebo thangdao baohih khasaodaohih rajasaoh
niphrang raokhi dengphalangdu odeh bokhe saophaoh
lonjaogothaiyabakhe garhih gibinneh phunuya thidu. Raja phaiphinba
hathohah bokhe Rajaneh phunuma nangmane; elaining rajani sanithai.
Sehmkhorhah nohlai khamrijenba sainkhalihah orahah noh masibi
dongba, olaining dongma nangma, masithi bangdaoriphuyane. Noh
masilai bangdaokhaning phirthi gibimjahng jabahmah nanghih
phirthihah subung grihlai jalanglamaseh thihi bonsini lonthai. Odebani
noh bangsengdaobakhe gasophalangbani lugu lugu jarraoni jonkhroh
bangdaobani dongthani thikhrimani khlaihi noh jusengmani dara
Sehmkhorhah manilaire thidu. Sehmkhorkhe maiphahih dongyabasih
graorgai buthuhah thangdaothaoyaba masi jakhade— Magamsahrao
Schmkhorkhe gajebphaihih dainkhribtharlangbani grao. Eboh
Jariminhah thiyaba jathaijahng baosihlaining. Erahah bokhe songthethe
khlaihih thijare.

Khah-muhkhe khahjlao-buhjlao khlaiyaba eboh kharimin
rjagni (200) maithai damsih sgangni. Okhali, Sehmkhor nohlaini naga

odeh jalai miyahrao khribbo Langting dibuni diyaphanghah nah
rimmﬁnch donglaihidune. Dorga bonsih—dibu-dilam bithih jahng gajau
jakhubakhe nuhlaire. Odchjahng sumu jakhabo baolaihih khribbo
khinsenglaikha odeh lugu luguning gebreh gebreh nolaihah
khaikhlailailangkha. Nohlaihah sohidada thihruru jaoruru jathai nuhih
bonsih khribbo khajlao-bujlao jasih dukhu nangsenglaikha.
Magamsahrao sainjer dao-daohah miyahsahrao griyayaba nohlaihah
dorga gajebphaihih grahjuh-grahsah, nanah-ansah saiyasi khah grihlai
rebeh rebeh daingkhribtharlangkha odcheh mathlarao ar
hangajikrokhe rimhih langtharlakha. Elai khahbaisisih muhbaibaisisih
thiruru waihruru jathai nuhih Dimasa-Kachari Rajani jabahsah-
daogarao— Sehmsahraoni khahabo harai sumani baothai
smaohkhukha. Basain khaisa khusu ni bisinghaning bonsibo Angami
Magamsahraoni nohlai masikhe dorga gajebhidada phantha bangdao
miyahraokhe dainthaitharhi Magamjuhraokhe rimbuhih labulare odeh
jar jarni nohbrajuh slamlarene. Eboh Magam masainjuhraoneh,
Schmsahrao bonsini sgangni jar jarni bihihni maphi ‘julu’ (jadi)

rilailabaneh.
10. N.G..Rhodes & S.K.Bose; A History of the Dimasa-Kacharis, As seen

through Coinage, Kolkata-Guwahati, 2006, pp-62.
11. Ibid, p-63.

*Halali : Dimasarao jarni rajikhe ‘Halali’ (Hah + Lali = Halali)
graode laliyaba, jnahyaba, majangyaba hah, hathan thihih thilaire.
Nilachal-Halali, Kamruli-Halali, Dimabong-Halali (Sadiya),
Maibangmah-Halali, Khaspur-Halali thihih thibaisih dongba.
Thiphajre, rikhikhring Uttam Chand Barman-ni graothai jakhade,
‘Kamru’ ba ‘Kamrup’ thaimin (graothai) Dimasa grao niphrang
baigoyabaseh. Dimasa graojahng Kamru thaimin-ni ortho jakhade
khereh kherch khamyam slmba ba khamba graode “kamruba’. Eboh
thaimin Aryan yawairimin (culture) ni yaohah glaihih ‘Kamrup’
jalanglaba. Hussain Sahi rangthang (Coin) habo Kamrup-khe
‘Kamru’ alias ‘Chaulistan’ thihihseh rehpba. Jariminkhringrao—
Dimasaraoni Dimabong-Halali (Sadiya) sgangni jariminkhe
phlaphuya jariminni mithilam (elements) grih thihih. Thikhabo, cbokhe

maiphahih graorgai graothai, rajahbthai buthu nising bainining
mithiphudu. Bohah Nilachalkhe laphahih Dillibam, Khasaibam
(Khasmart?). Ulubam odcbasini graokhe thidu, Rikhikhringdi
Nirupoma Hagjer ‘Kocharir Atiguri Bichari bumuni rephjuh masihah
cbokhe maiphahi jarni baothai maphi thiphlayaba dong (Naila : The
People, A Multi Lingual Magazine; People’s Cultural Organisation,
Haflong, 1995, pp-26-32). Thikhabo, Dimasaraoni rjabthaigrahhah
dongyaba Dillibam, Khasaibam thiyaba hathani Assamhathi nah
gibinhathi; ebokhe maiphahih gibin gibin rikhikhringraoni baothai
graothai gibin gibinseh. Nirupoma Hagjer eboh hathani magnikhe
Assamhaning thihih thikhabo Uttam Chand Barman-ni motede eboh
hathan magni duhani Bharatni Rajdhani Delhi odeh thirtho thihih
mithijaoyaba Kashi-sehneh.

12. N.G.Rhodes & S.K.Bose, Opcit, p-63.

Ansah dongba sainkhalihah Sambhudhan

Maibang-ni ha-khuri jahih ‘Mahur’ dibu sorsong sorlangdu.
Bonining dirgung gbahsihhah 300 (rjatham) damsih maithai sgang
nising songthir songhih dong— gedeh longthai thaisihni Mondir masth.
[-boh. Maibang garimah station niphrang kilo metre magni-lai jaindu.
1643 Shokabdo (1721 A.D.) hah jarimin gnang eboh Ranachandi
Mondirkhe slambane Dima-Raja Harishchandra Narayana 1!
Maithairjah jisuguhni (19th Century) gejer hathoh beleph sosih
eboh Mondimi rogonghaning dongba ‘Longkhor’ thihih nohlai masi.
Mithijaoya dongyaba eboh ‘Longkhor’ nohlaihahning 1850 Engreji
maithaihah Phaogun badainni dain-phurni basainni phorongmahah
sain brehbani lugu lugu (*26 February) hajaiba thairajalai nanah
saohsih. Bupha Sibraibhokto Dehphrondao Phonglo odeh bumah
dhormoni khathai-gnangdi Khathaidi. Sibraini ashirbad jahngning
bsah maibaseh; odebani bsahni bumu denglaikha Sambhu-ni
(Sibrai) dhon ‘Sambhudhan’ thihih. Sambudhan-thu khaiphlung
bonwa. Gibin bri jakhade Romakanta ( Ramkhan), Umakanta
(Umakhan), Ramcharan (Ramren) odeh Haisolong.?

Sambhudhan hajaibani maithai khaisa khusun bisinghaning
smaba karon-ni khlaihih Longkhor nohlai gubrulanglarene.
Thihphling baihphling jabaning elai nohlai guburbani
thangdaothaoba karon janaidu. Nohlaisahrao jar jarni subidha
maphi nolai gibin gibinhah thangphlingtharlare. Phanthaside
Maibang haphaihaning hathani gibinhah nolai khaslaihi ‘Longkhor’
thihi nolai gdainni bumu dengrene. Eboh graokhe 1986 engraji
maithaihah jingthaneh khanariba Maibang ni khrao-hoja saohsih
Hambang Bathari (Dambra gakha). Boh Longkhor gajam nohlaini
subung Dehphrondao Phonglo-de bihih-bsahthukhe laphatharhih
Gunjunghah thanglarene. Orahaning Sambhudhan jarni ansa-
sainkhalini basain buthukhe phlaiba. Eboni yahonhah dehih-juhih
naga jaba sainkhalihah Saohphrah nohlaihah thangbane.

Sambhudhan asolhade baoguthuh baosengbaiyaba subung

dongba. Boh nangneh nangyaneh bringbaiyane. Saohmang-
saohgari raothing-phrathing, dehsring juhsring— smanph@gl:ﬁ jusari
jumjang, phrahphanglai dehsari dehmjang thibalai. Boni dongba-—
raothithi khabao guwar, muthai gisim, mlainetha khaisah laodao-
wardao khamau odeh yaoh glao jakhade laoba thikhabo yahsuguh
laidune. Asaba jaya hamyakhede bode gijisabo soibaiphuya thidu.
Boh ansa-nagasah dongba sainkhalini graokhe maiphahi mithiphuba
hamsih bangya. Thikhabo, boni raothai-prathaikhe mithiriyaba, ansa
dongba sainkhalini masi-magni jathai, mlaothaini graokhe dubo
Khuhrgaih, kharimin rgaihah khanaba maidu. Erahah olaiba jathai
mongsi odch mlaothaini masih magnini graokhe thjare. Eboh
buthukhe Maibang, | laflong odeh Thali gram-Khaspur haphaihah
rikhibaiba hathohah mithiba.

Ansa dongba sainkhalihah Sambhudhan alangsi Mdaini
khasomahjahng bedeba gmangsisi khlaihih kihoja gede masi nising
gobane. Phadain dangmaneh khlaihih feet makhon makhonbonwa
damsih juyaba odeh bigha jrah jidoh waryaba hathaihsahni
rainkhrongyaba hah (bonphang samphang) saoma nangbane.
Odebani sainsihkhali Sambhudhankhe laphadada bupha
Dehphrondao phadain hadamhah sohikha. Jarni dhormo maphi
waislai basao gedehe hurkhure. Odeban; hahthaihkhla ba
hajuhkhlahah dongyaba bonphang samphang grain buthuhasining
wai phanangbani dara. Olaining wai phananghih Dehphrondao
Phonglo rogong-ni disakhonghah yao-yaga suhmaneh thangkha.
Bohaseh naithaidu, Sambhudhan-]a boni rogonghah grih !
Odejahng gbangning jirikkhaobailakha— Sambhudao- Sambhudao
thihih. Khnajaoyahih naikhuhakha hahthaih hah khamkhulangyaba
wai-ni gedehe. Rainkhrong rainyaba samphang bonphangkhe
maihih jaithrini hadao khamyaba waislai-waih bohadeh bagsahih
basaoh gedehe hurkhulangdu. Dehphrondao kha bising bising
baohlakha, Sambhudhan-la hathaih-khrohahseh gasohjaohih
thaonaikhathi ?! Khinsenghih bakkha jigrib jahih ther khlaihih
maokhukha. Jar mithiyahihning ojahng gedehe naikhuhih

106 ¢ Vir Dimasa Kharimingnang Sambhudhan Phonglo



Sambhudhan-ni bumu rimhih hairing hairing jirnkkhaobailakha bupha
Dehphrondao.

Hahthaihkhrohah gakhuhining hajik-hagra, dibu-dikhong
jahng khondingjaoyaba Phirthini saohgar majang nuhih naidingbai
baohsengbai thaolaba Sambhudhan. Ejang gedehe bonphang
samphang grainhah wai phanangba gedehe boni kheyalning dongba
grih. Bupha jrikkhaobakhe khanahi smaohbalai jadada ther
gabalaohih naibade sarsing giding nising hurkhuyaba waislai bothohn
bothohn boni gedehe khaikhlaibudu. Wai jahng khepdingjaohih
gajebjaohih thoyaba Sambhudhan gmang smang jabailakha odeh
khinjrijahng jirikkhaokha-Baba ... ! Ning brahah! Bupha
jirikkhaohih thiphinhakha—ejahng gedehe—bakhlaha dikhong
dirgunghah. Buphani khurang khanahih lugu luguning
khahthirphinkha Sambhudhan-ni odehe phrahih wai jahng
gadingjaoba nising baigokhonmani lamah smaineh naidingbaikha.
Buphani khurang khanahayaba gedehe thanghih naibade khaisa
hathani khungja bohabo dongkho. Thikhabo ojahng gedehe jurong
guthuhseh, nakhaikhalailang phuthaothao niyalai jadu. Ejahng
gedehe bohade, hurkhuyaba waislai bothohn bothohn jahng boni
yaosih gedeni yaphongha khamsrikphaikha. Bohahning
wainsophanangkha, bumah Khathaidi sibringyaba graokhe.
Yaobangbani khlaihih Sambhudhan-khe khojaha glaijaoneh
khindada bumah jarni bsahkhe ‘Om’ odeh ‘Horaolim™ montro
thirihih Sibrai-khe khasing khasing baohba baisih khlairirene.
Ebohkhe garhih bipod-hah glaiba hathohah khah-jahng muh-jahng
Sibraikhe wainsohmaneh sibringre thidu. Boh maphining Mdai-
grah Brai Sibrai-khe wainsohlare Sambhudhan. Boni yahonhah,
bejengkhong molah sohmaneh dongyaba risahkhe yaoh gong-gni
jahng bokhrosaohah phuwarhi rimdada gujuhmah hahthaikhroh
nising bakhla gedehe birkhlaihakhaneh. Basain hambani hajehng
bidip dongyaba basaohah glaihikhane. Rogonghaning boni bupha
Dehphrondao-bo jonhih dongba. Boh lugu luguning bsahkhe
suguhih khabaohah gabaokhribhih rimlakha odeh bokhro, yaoh-

yagah-basaoh philihih philihi naibaihih gmanglakha- Sambhudhan-
nila thinang thikhala basaoh-bumang mussining hamya jayakha !
Dabo, yaosih gedeni yahphong mamahng khaisah khamsrikkha,
Thikhabo sumu jamani khinthai dongba, olaila mussi jayahining
gokhathi. Khah bising bising baolakha, Sibrai-ning sogosibasch
thihth. Bokhe wainsohih khlimlaihi bupha-bsah gnijahng nohlaihah
gidingphinlaikha.

Subung-khuh jahih eboh jathaini grao sarsing giding
gablaitharkha—nohlai masil) nising nohlai masih jahi khribhah.
Sibraini khasaochmah jahngning Smbhudhan olai gedemah bipod
nising gobaseh. Elaiba lonthai jahng, boh nising bumah-bupha,
bihthi-greng, hainsah-thihsah odeh nohlaisahrao khribbo bokhe
khasaodao, lekha khlaidao jarene.

Ansah dongba sainkhalihah elai khoja ( bipod ) raoba nising
gobasining niya, jothai-khathai, khusi-haphrai odeh mlaohthai-
minithaihabo boni jadi gibin jathai-yawaithai mithijaore thidu.
Bonihah khring-ni ringthai blaithai dongba mithijaore ansa dongba
sainkhalihaning. Lugurao dongyaraothaneh boni mlachthai-minithai
Jadi gibinseh dongba. Bupha bujusach nising mlaohphabuyaba
suthaih, johthaih odeh gibin mlaohthaih buthukhe Sambhudhande
gijihsahbo jajaoyane. Sehng lahih jabah nang-laibalai
mlaohlaibakhening bode nangdaobaseh thidu. ‘Marshal Art’ ba
Sehng jahng mlaohlaibahah ri ngba blaihba thikhabo gederaobo
bolai blaiyane.

Jabah nangmaisih mlaohbahah Sambhudhan— guphuhni
rahngthang anabri poisakhe raohthithiyaba hahah denghi boni
basaohah yasimahjuh masi jahng songhih jothaih gurdingbalai bohn
bqhn jasih gurdingthu gurdingthuning godasahkhe sehnglai haidingre
thidu. Nagasah japhaibahade Sambhudhan-n; sehng lahih mlaohthai
gbangning khinthaosisih jadaorekhone. Sehng mlaochmaneh boh
khinthaothao blahm mungsih jahng mlach-hayam slamarckhone.
M lao}.lthan hayamhah budummah mkaoh (wahkhe jonglablab
khlaihih slamyaba) gaisenghih jong’glabyba bujuh mamahng nujao

donggothai khlaihih boh buthuni basaohah hahduri luphibtharre.
Boh maphi mlaohyam slamhih sehng yao-dihih orahah birthlim
birthlim baih-jabah baithrene Sambhudhan. Bumain nangya, bithih
serya, Sambhudhan-ni olaiba baih-jabah baihthaih nudada khribbo
gmanghi thaolailarene.

Khraorao baokhrimyaraoni graothai jakhade, mnang
sganghah Dimasaraoni yawai-rimin (culture) hah Yogo, Pranayam,
Marshal Art odebasini hadailaithai hathan gujuh maihih dongba.
Odebani hajaibahah maiphabuhiseh jathing, ba jami khahthai jahng
mailabaseh jathing, Yogo-Pranayam maiphahih nanah-ansah
dongba sainkhali nisingning Sambhudhan-nih ringthai-blaithaih
dongba. Yogo odeh Pranayam maiphahih elai baohlonsengriyaba
Sambhudhan-ni thangrai (life) ni ar jathai mongsihni graokhe jing
thilainang yahonni khosaihah.

Rephsugumin odeh Thiphlathai

1. Jayanta Bhusan Bhattacharjee; Kachari Rajya : Utthan Aru Patan
(Assamese), Guwabhati, 1993, p124.

2. Hambang Bathari, Maibang, North Cachar Hills (Dima Hasao).
Ajoy Barman, (Sambhudhan ni buphlung gididaothaoyaba Haisolong
ni busuthai) Silchar. Cachar

*Om odeh Horaohlim : Jogeswar Brai Sibarai-Dimasarao
khlimyaba buthuhah thangdaothaoyaba Mdai. Bohning Mdai grah.
‘Ahn’ graode jajaobakhe khnariyaba Grao-Dimani thaiminslai
(Synonym) jakhade ‘Oum’. Mnang mnang sganghade jajaothai
khanarilaibahah eboh ‘Oum’ thaiminkhening yawaidaobaseh. Dima
Hasao, Karbi Anglong, Nagaon odeh Nagaland-ni Dimasaraonihah
jajaothai khnariba hathohah eboh ‘Oum’ ba ‘Om’ thaiminkhe
thibaisih dubo dongkho. Dimasarao ‘Shib’khe ‘Sibrai’ thire. Eboh
Sibrai Mdai khlimbakhe laphahi asaba Mdai khlimba, Mdai
hubahahbo Dimasa Hojairao sgangthaode ‘Oum’ odeh ‘Horaulim’
thaimin-montro khening thihonjenbaseh. Dimasa Kobi-rephkhring-
gedeh Kumud Chandra Bodo eboh ‘Horaulim® (Ho + rau + lim)

thaiminni bringthai maiphahih thiphla phunuba- bohah ‘Omkar®
(Oum) bringthai dongphadu thihih. Ho, Rau, Lim eboh thaimin
magthamni yahonni rehpmin buthukhe johmhih ‘Oum’ baigodu,
HAOHR+AAAUALH+M'= OUM. (Kapali Thirtha, Vol. |1,
Panimur, North Cachar Hills, 1994 A.D., p-27, Assamese).

*Yogo odeh Pranayam : Mnang sganghah Dimasaraoni
yawairimin (Culture) hah Yogo, Pranayam odeh Marshal Art-n;
yawaithai gejebthithining dongba thihih ringkhringrao thidu. Ansah
odeh nagasah dongba sainkhalihah Sambhudhan-ni schng
mlaohthai odeh ringthai-blaithai eboh graohthaikhe gibbi thihih
baogejebridu. Ebohni lugu maithai-rjah jitham (13th century)
belephah Dimapurhah Dimarajarao raja jihih dongba sainkhalini
Sengyahsgao (Senapati) Dehmalu alias Maniksingh-ni raothai-
prahthaini graokhe wainsophajare. Sgnghah thiyaba rjah maithaini
bisagni ba dan dosokhah Raja Makardhwaja Narayan-ni
Sengyahsgao-gni Rangadao, Degadao-ni dangyahsah dongba
Dehmaluh. Dimasa Rajani melhah sainjrohba desh gedehe nising
phaiyarao Sohlaikhringraokhe (Wrestler) dehkhribhih Dehmaluh-
ning Raja-Rajikhe laji nising sgobane. Boni raothai-phrathai odeh
khinyathaikhe nuhih khajadada Raja bohkhe yahon sainkhalihah
Senapati graode Sengyahsgao slamre. Boni graokhe maiphahi
Jarimin-khring Nalinindra Kumar Barman rechpyabahah edehe
dongphadu-
“Those......wrestler from the west were said to be
Sadhus on their way 1o pilgrimage of ‘Parsuram
Kunda’ situated on the north estern recess of
inaccessible hilly rigions of Assam. They were
pleased with the fear of Dehmalu, and taught him
secret of some of the ‘Yogo' cult that enhanced
power of edurance which teaching Dehmalu
Jollowed faithfully. That stalwart with accumulated
Jorce gathered by virtue of his sobricty out of Yogo
practice could not remain a stalemate in the Capital.

He became restless to find out ways and means for
an outlet of his power and ability.” (The Queens of
Cachar or Herambo and the History of the
Kachchhari, 2nd Edition, Borkhola, Bijoypur,
Cachar, 1992, pp-60-61).

R)ah-maithai jitham ba bonibo sganghah hadaislingyaba
boh Yogobidyani yawai-phabulaithai Sambuhdhan-ni thangraihabo
nujaoba. Kobi-Sahityik ar Rikhikhring gedeh Jatindralal Thaosen-
ni graothai jakhade, ‘Patanjali Yogasutra’ hah rehpdongyaba
“Songyom” ringthai Sambhudhan-ni dongba. Dimasaraoni baithai-
luhthaihabo Yogo odeh Pranayam-ni yaohblai nujaodu thihih boni
graothai. Thaojora grisih hahng-sih jahng ‘Muri’ damringthai, hahng
khaoringthai odeh claimax grihyayaba baihdimah baithai— eboni

thaodaothaoyaba proman masih.

Thiringyahrao : 1). Hambang Bathari, Maibang, Dima Hasao (N.C.Hills); 2).
Jatindralal Thaosen, Haflong, Dima Hasao (N.C.Hills); 3). Sanat Barman, Tikalpar,
Cachar, 4). Sairungdi Barman, Tikalpar, Cachar (Hajaithani Sampharidisa, Dima
Hasao); 5). Rebatibala Barman, Thaligram, Cachar (Hajaithanii Sampharidisa, Dima
Hasao). Seh nising mabri sosihde dambra gakha.

Dimasa Mufti & Khram Artists

Nagahoja Sambhudhan, Bisu, Hahngseo odeh
Nohdrang

Dimasaraoni samajik rahng-rihnih behkhreng bihyamhah
Nagahoja odeh bonihng naisohbosong jayaba I lahngseo, Suhrehm
odch Nohdrang-ni habah gbangning debi bangbi. Sambhudhan
alangsih bedeba jahi Saohphra nohlaini Nagahoja songjaoma
glaiba. Ebohjahng boni maihih phaiyaba ringthai yerham
yerdaomani lamphong maiba.' Lailangyaba rjah-maithaini bisabri
dosokni gejer hathoh belephhah Mai banghah ‘Joybhadra Hagjer
Memorial Club’ odeh Kolkatani ‘Cine Look Through’ bosong jahih
habah-khaoyung khongasih ajaoba. Bohah Sambhudhan-ni
thangrai (sachjarimin) maiphahih ‘Film’ ( cinema) masih slamma
nailaiba. Eboh film-ni khlaihih nangyaba kharimin smaikhonma,
mithimma odeh script rehpmani khusihah basin hamphrebani eboh
rehpyahsahbo gbahjruma maiba. Bohahning Maibang-hah
Hambang Bathari-ni nising (duhade dambra gakha) Sambhudhan-
ni gibin gibin grao khanaba maiba. Boni nisingning Sambhudhan
Nagahoja jabani graokhebo mithiphuba.

Sgang-ni North Cachar Hills duhani Dima Hasaoni
Gunjung hahphaini nohlai masi ‘Sachphra’ thiyaba. Jisguh rjah-
maithai ni bisatham-ji dosok jenba belephah boh nohlaini naga-
mathlarao—buthu khalaiba ‘Hahngseo’ bumuni hosom slamkhumani
khlaihaih. Eboh hosom slamkhumaneh khlaidada naga-mathlarao
khasami muhsmai jalaihi gejebthithi dara-phangsah manilaihih
dangsmailaimaneh baogejeblaima nangre thidu. Olai manima
nangba bangbani nohlai masihah maithaijih maithaijigni jahangseh
phinsih phingnilai eboh ‘Hahngseo’ thiyabakhe mnaohlaiphurene.
Olai maiba duhyabakhe manimani baothai-khathai mailaiba
Saohphra nohlaini naga-mathlarao. Thikhabo olaj khajalai-
hurkhulai jalaibani bisinghah bonsini Nagahojasch dorga
thihlangkha. Odejahng bonsi dukhu nanglaibani lugu lugu

gbanbgning gmang-gjih jalailakha. Sumu khlaima k‘hlaiya.
bauphrangphuya khaphrangphuyasih jalaikha. Bedehe th!khadc,
ringba blaiba Nagahoja niyasih ‘Hahngseo’ hosomkhe salalpl.mma
niya. 'bokhe garhih dambra gayaba Nagahojani hathanhah ringba
blaiba Naga maimabo dubi.

Ijahng gedehe, elai baogmang thaigmang jalaibani bisinghah
bojora maihih ‘Sgadaopha’ bumuni nolainih Naga saohsih
Nagahoja songjaomanch khlaihi jonsophuyasih jabaikhane.
Thikhabo boni yawaigosong yawaithai odeh hoja jama
nangjaobangthaini khlaihi phantha bangdao Naga, Mathlarao odeh
khraoraobo bokhe jajaosengya. Bohaning sreba saohsih dorga
wainsohare— dehphah juphahyaba raophrah Naga saohsihni
graokhe. Dangba dibahah phrah-phriyaba eboh Naga nohlaihah
phaibagdain. Duhabo boh, nohlaihah saohphrong jahng olaijasih
mithining mithilaiphuyakho. Thikhabo boni grao, bumu, dongthan-
hathankhe khribbo mithidu. Boh naga mlai gibin nidaoya—boning
Sambhudhan. Bukhuseh boni khasah risiba. Thikhabo risihyaba
graothai thaisih thaigni jahngning khribjahng manijaogothai,
gongjaogothai boni yawaithai— khribni khah-muhkhebo khaderidu,
khajaridu. Odebani bokhening khribbo jajaolaikha.
Nohlaisahraonih khribnibo lonthai— Saohphra nohlaikhe duhani
thegaithai nising boning sgophumaseh. Khribni khadeh khadeh
jothai-yawaithai odeh khainsohthaini khlaihih Sambhudhanbo
Nagahojani bubain ajaoneh grao rilare.

Eboni yahonhala dara-phangsakhe sorimasing nangsiba.
Buthujahng nohlaini Khunang odeh Gajaibaohnihah (Host of
Organistion and Bisu Festival) thanglaihih Nagahoja gdain
saikhulaibani graokhe sainthilaihikha. Khunangbo nohlaini mel
longkha. Boh melhah thilaihi jolaihih Sgadaophakhe Nagahoja janch
dabadaithing thihih magnalaikha odeh khribjahng graosih
Jasamilaihih Sambhudhankhe Nagahoja songlaikha.

Sambhudhankhe Nagahoja maihih Saohphra nohlaini naga-
mathlarao khajadao saoh-nangdao jalaihi Hahngseo mnaohba

jenphinlaikha. Phadain-hagong-ni khusihah khahmuh rilaiba
smaidao jadaokha. Odejahng, boh maithaihah khribni nohbo mai-
jahng bthai-jahng gablaikhukha. Dangmnaohhih maiyaba maikhe
thaikhe yawaigbang yawaima nangyaba Hahngseo Bisuhah
yawailaikha. Khaja-mini Bisu jilaikha, bailaikha, luhlaikha. Sainsni
horsni gibimjahng jayaba cboh Bisu-hah khrib nohlaini subungboh
hajora lalahphuba. Khribbo khaja-mini baiphuba, luhphuba,
jiphuba, lingphuba.

Hahngsco mnaohih maiyaba maijahng-thaijahng sainsni-
horsni Bisu jibani khlaihih eboh ‘Hahngseo Bisu’ thihi mithijaoba.
Ebokhe garhih ‘Surehm Bisu’ saintham damsih manire odch “Jidab
Bisu’ thihi khasedaohi dongkho. Thikhabo ‘Hahngseo’ odeh
“Surchm’ de gedeh khasch gibin gibin hosom magnischne.
Hahngseo mnaohbani ortho jakhade basao-khahmuh-hahng
yaphasotharhih khribni hamba-ringba janch dangywai juruthai.
Hahngseo hosomni sgao ba narwai-naisohoja (host) jakhade
‘Gajaibaoh’. Gajai = gajaikhuyaba, saikhu-rukhu khlaiyaba; Baoh
= Baohsoyaba, baothaiyaba, yaopha baoyaba. Graodec
“Gajaibaoh’ni ortho jakhade ‘baohgajaikhuhi smairihi baohyaba,
yaophayaba’. Eboh hosomhah dongphayarao dangbosong
gibinrao jakhade— Nagahoja, Mathlahoja, Nagahoja-pharain,
Mathalahoja-pharain odeh Daolathurao. Surehm hosombo
Hahngseo-laining thikhabo khaisa khasedaoyaba hosom.

Naga-Mathlarao sgangthaohah jarraoni bisinghah grao
sbaisolaire. Boni yahonhah ‘Hahseo’ ba ‘Surehm’ dangmaneh
khlaihih Khunangnihah khainsulaihimani dara. Bohah Khunang
hamsisih singthaisohtharhih jamni jajaomah khanarilare odeh nohlaini
mel longre. Boh melhah Gajaibaoh, Nagahoja, Mathala hoja
odebasih songlaire. Gajaibaoh jamaneh khlaihih jukhuyaba, bihih
thanghih dongyaba Naga-jalai ba rahgcjeryaba, jabaisihah subung-
khraoyabakhe songlaiba dara. Eboni basaohabo Gajaibaoh
songlaibahah baothaima nangyaba buthu jakhade- Bsai-Bihih
bishlai soiphudu, kha laodu, bonsi khribjahng manijaogothai

congjaogothai niduthi niyathi; odehe boni lugu fugu rahng-rih hah
bonsini songthirthaikhebo goon mongsth thihih nmphare.

Nohdrang jakhade nagarao jukhuyayaraoni horni
dongthani ba thuthani noh-khaoyung. Nangbahah narwairaokhebo
Nohdranghah thurimaneh naisoh dengre. Thikhabo Nohdrangkhe
horhah thuma dongmane mamahng yawaihih thaoya. Eboni
yawaithai nangthai bangbikho. Asolde. Dimasaraoni samajik-rahng-
rihni blahmnisih-hah Hahngseo, Surehm, Nohdrang odebasini
habah odeh vaoblai jamjora grisih dongba. Edebasih dongbasihkhe
Nagahojaning naisoh nusoh jare. Hahngseo ba Surehmni
blahmjahng Phadain-Hagong dangbahah dang-yawai ba yaogong
juruma ba gabamakhe laphahih Bisu salaitharmani sosih bubain
dongre Nagahojani saohah. Odejahng Nohdrangde slingkhoh
khongsilaisechkhoh. Nagarao hoja-bosong jahih salaiyaba
Nohdrang-ni blahmjahng gibin gibin yawaislingrithai graode hoba-
sibalaivaba yaoni khusi, baithai-luhthai, damthai-suhthai odbasth
slingrire. Moral Teachings rire ‘Nohdrang Thubani Rjabthai'ni
blahmjahng. Eboh rjabthaini phanthasi—

“Naijuhni Daunaijuh rmaohkha
Adungrao smaohkha smaohya.
Naijuhni Daunaujuh bringkha;
Ajangrao baijakha baijaya,
Baijahih hagaphong khamphaidi,
Smaohih jenthermah luhphaidi.
Bajaihih hagaphong khamyade,
Phaniba dangbudi gmabhre,
Smaohih jenthermah luhyade,
Maniba daohbudi gmare.”

Nohdrangning jabah-mihsih nisingbo nohlaikhe raokhihth
dengbaseh. Khunang hoja jayaba ‘Melraji’hah (Village Counctl)
Nagahojaning nagaraoni jo-khurang. Odebani Nagahojni khusi

bubain gbangning dehi odeh hamsih nangyaba jahih dongba. Bedche
thikhala samajik rahng rih ha nohlai hamkhusmai hamkhuma odeh
raokhi gejeb raokhijaomade Nagahojani hoja jaringthaini
basaohaning yaojer dongbaseh.’

Sambhudhan nohlai-rajini nang-gede nangyaba Nagahoja
songjaohih nohlaisaraoni khademah maphi jarni dan gphainkhe
sohsih dangphuba gnang. Odehejahng, nohlaiharikhe laphahih
sarebare haphai guwarjahng dangkhring dangrinyaba Nagahoja
thihih boni bumu gablaithar’re odeh boni jakhringthai (personality)
gejebkhudaore. Elai bumu jaba odeh khribjahng khasaojaobani
khlaihihning yahon sainkhalihah Guphusarao jahng raolaimaneh
Dimasaraokhe graosih-masih slamkhubahah boh jurumah maiba
laidaoba.’

Rephsugumin :

1. Biswajyoti Barman; Upanibesh Shason Parbe Bartaman Barak Upatyaka O
Uttar Cachar Parbotya Anchale, Deshbhakta Bharatiyader Sangramer Itihas :
Sambhudhaner Netritwe Sangram, Silchar. 2004, (An unpublished Seminar Paper
in Bengali).

2. Biswajyoti Barman; The Life and Struggle of Shambhudhan, 1999 (An
unpublished work subbmited to the Polotical Science Department of Assam
University, Silachar).3. Biawajyoti Barman, Opcit.

4. Thiringyarao : 1. Hambang Bathari; Maibang, Sainyaosi Cachar (Dima Hasao),
(Dambra gakha); 2. Jatindralal Thaosen, Haflong, Sainyaosi Cachar (Dima Hasao),
(Dambra Gakha).

Moli-hoja, Jar Siddhi jalayaba Yogi
Sambhudhan

Naga jasoyaba San}blufdh.an'-.ni mukhar.]g-jnahah
pasainthithi baohsengthai, .lhll'lhal .mll.hl Jaore. Ebopl basaohgh
Nagahojajahihjami dangphain danghi mithima tharmaima Maiyaby
jahng boh ringdao blaidao Jadaokhz}kho."l hikhabo kha bising-n;
~milhiphuyayaba sumuya lunghonthai masi— bf)khe dongthir khathir
grihsih khlaiphaiba baojoyane. Odebani bumab buphakhe
singthailahih nohlai-haphai gibin gibin buthukhe daobaikhribthare},
noh nising baigokhonre Sambhudhan. Buduhglao eboh nohja;
houboh nohlai jahih daobaiblaibani yahohah Mahur rogong
Sehmdikhor nohlathah maithai bangsasah dongre. Eboh nohlajhah
dongba sainkhalihaning boh Nasaidi bumuni dhormoni baohmah
thaimah gnangyaba mathla mjang saohsihkhe jukhure. Nokhormi
gibinrao jahngbo goronphinlaire eboh nohlaihaning.

Sehmdikhor nohlaini dikhor dihah sehm gebreng
dongnaiba niyakhade orahah sehmni dikhor dongnaiba. Nohlaini
bumu dengthaihah olai baoh bojora baigodu. Eboh graokhe
maiphahih sganghah sainlaiba gnang. Nohlaihah lingmani di-hamba
maiba duhnaiba. Odebani khlaihining janaidu, Sambhudhan
Matinalani rogonhah dikhor khorsih khuribane. Eboh
‘Sambhudhan-ni Dikhor’ thihih mithi jaoba.

Elaining lingmani di naisohribani lugu lugu limba-saba, jaba-
hungbahah hagrani moli-sandji yawaihih naiba nubakhebo
Sambhudhan gbangning blaire. Thiphajare, Dimasasraoni
maiphabuyaba yawairiminhah jarni moli-sandi yawaithaini jarimin
gbangning grah-gajamsch. Dimaraja nohkhorni Gobindaram 1843
Engraji maithaihah moli-sandi jahng dophayaba ‘ Chikitsarnava’
bumuni dehsosih laihsih grangsih Sanskrit nising Bangla grao-hah
thaislaiba.! Ebohkhe maiphahih bumu gnang rikhikhring Dr.
Amalendy Bhattacharjee-ni thithaini ortho thuhbi,— “/n line with

118 4 VirDimasz Kharimingnang Sambhudhan Phonglo



their cultural heritage, the Ayurvedic system of medicine was
practised by the Dimasas and side by side there were their
own folk medicine. ™ Odehbani jini baophainhah maibalai
thikhade, jami hathanini moli-sandi yawaihih jraiyaba subungkhe
hamrimaneh Sambhudhan matyaba ringthaide Dimasaraoni jarni
yawairimin nising maiyaba khribneh thithaoya slingrithaoyabalai
Khlaiht huthih dengyaba bidyaning jamaseh. Jarni khabudi jahng
hadaidao ringdao blaidao japhalanghih boh jar moli-sandi
vawaithaini bidyakhe hamkhudaorilaba. Odejahng, boni moli-sandi
jahng limyarao sayarao hamba bangbani hah gajain gajain-ni nohlai
sohsihbo Sambhudhan-ni bumu gablaitharhiba. Odebani hamba
chikitsa maimani baothai jahng bonihah phaiyarao rugirao bangdao
bangdao japhalangre. Olai phaiba lamaihah bonsi Sambhudhan
neh khlaihi jadi jadi yaosandi labupharene. Sreba srebade Daonoh,
Burun, Mihsib odebasihbo labupharire thihi laihsihah rehpyaba
dong.’

Moli-hoja jahih Sambhudhan olai jasih bumu mailakhabo
odeh gnang-khimphilai jalakhabo— eboh buthu bokhe nalaini
dangthai jithaihah khajohm sikjohm dengphuba grih. Ansah dongba
sainkhali niphringning Sibrai-khe lonhi khlimhih phaibani songsarni
khusi-haphraithaneh dhormoni khusi haphraihaning boni khah-
muhde thangdao, harsengdao jabasehne. Sibarai-Gamadikhe
sowayarao Dimasarao—jar raokhe Sibaraini sah-sihk thihih lonhih
phaidu. Bonsini magrahsao ni yawairimin-hah Yogo odeh Pranayam-
ni yawaithai hathan gujuh maihih dongba. Eboh Yogo-Pranayam
thiyabaning smaba buduh-jora masihhah Sambhudhan-ni thangraini
dilam sor-lamakhe phlengriba thihih jini baophainhah
maiphanangdu. Dabo, mithiya-tharmaiya smaba raohmah-bolmah
Jahng boh sikjaobalai (attraction) jajaonaiba. Sreba jahng olai khah-
muh sikjaobalai jahining sainsihkhali Sambhudhan noh nising dorga
gmahlanglare. Ebokhe maiphahih Dima Hasao zilani Maibanghah
singthaiba rikhiba sainkhalihah khanaba maiyaba khurgai
kharminkhe dophadu baohhih erah sugupharidu. Cachami Dimasa

Sanskriti Parishad Khakhoyaba Uttam Chand Barman-ni *Shahid
Vie Shombhudhan Fonglo® bumuni lathsthabo ¢boh jahng
dophayaba Khariminthai dong,

Gmahbakhe mithilaibani lugu Tuguning rogong belep giding
pasini nohlai maphrongkhe laphahih hajuh-hagra, dibu-dikhuné
buthuhah phin phin jasih haptasi grihm grihm Sambhudhankhe
smaikhrimlaikha. Odebo bokhe mailaiya. Nohlaisahrao odeh
nohkhori subung buthu boni hamya jakhathibo baohih gbangning
waimu nangsenglaikha. Olaibahah bumah Khathaidi-ni baothai
mamahngsining jadi gibin. Boni baogejeb baothai jakhade-
Sibarai-Gamadikhe sowayabanih mussibo hamya-ringya jathaoya.
Ejahng gedeheh jakhade smaikhirmmanch sarsing giding
haijaoyaba dol gibin gibin buthu dolsihni yahonhah dolsih khlaihih
khah saihhi khabaihi phinbutharbalaining. Sambhudhan-ni buphlung
gididaothao Haisolong hoja jahih thangyaba buthusining phinma
thaosiba. Yahonthao bonsibo phinbukha; thikhabo thayahide niya,
graojma hamba laphahining phinbaseh.

Khading khading jalaihih jonmluhkhu jonlaiyarao
nohkhorni subung buthu odeh nohlaisarao khribneh bonsih
khanarikha-nohlai nising gajainhah, Diyung dibuni Gragrong thiyaba
hathani gathaisihah bonsih Sambhudhan-khe smaihih maikhane.
Boh hathan hah-laliba, di-laliba sumukhe thihma, li-li-thi-thi,
gmangsisih, naiya naithaosisth. Hajuhkhroh nising Dibrohm-lai jahth
Diyung dibuni di bakhlahah sohrglaisengphaidu. Orahni diwari
oejerhah “digejer longthaimah’ masih dong. Orahning muthaigni
mugumhih khamboira khamyaba Sambhudhan dhyan-hah
khrimsenghih dong. Hajuh gujuhah juhgujuh bonphangmah
songrenlaihih dong. Boh bonphang buthuni blaih buphrib khethrakhe
gaophlahi sainjali glaisenghidu diwari gejerhah. Bonining
gaophaphinyaba jdanmah-orahah maya-gblai (illusive) lili-thi-thi,
hah-jnah di-jnah khlaihi dengdu.

Sgangthaode khribbo olai lil i-thi-thi hah-jnah di-jnah nuhih
gmanglaihih, phang phang jalaihih mussi bringphuya thaolaikha.

Gijihsah yahonhaning | laisolong khaisah jainsasah nisingning bdah
grahkhe jirikhaohi jurure - “Ada, Ada, 110i Ada !” Thikhabao
Sambhudhan mussi bringphinya. Odebani khaisal rogonghah
thangdaohih bihlahi-khainsulahi Haisolon g thikha, “Nini cyagahah
glaidu Ada! Bringya daja, thainphinhah. Amai, Abai, Baujih,
nohlaisarao, hainrao-thihrao khribbo waimujahng khaimujahng
donglaidu; hohah makham glaiya, garanghah di glaiya, thuba mudri
thanglaiphuya jalaihih dong, Jing ningkhe lan gmanchsch phaibaAda
' Thahdei~, Ning thangyakhala jing nohhah giding phinlanghih sumu
thihima, thisei !” Haisolong-ni grao-khainsuthai khanahih
Sambhudhan muhthai mugimhih khamboira khamsong donghining
isarajahng Haisolong odeh boni luguthuraokhe thangphinlama
saniharene. Odeh, basaohah yaoh suguhih yaosi gong-gni
phunurene. Graode nisih thanphinla, ang saingni yahonhah
gidingphinnang. Sambhudhan-ni sanithaikhe gainyahih sre
dongraoma ! Odebani Haisohlongthu nohlaihah phaiphinlare.

Sambhudhan phaiphinnang saingni yahonhaning. Khuh
thaisih nising khuh thaigni jahih bar jahng daobalai daohih eboh
graojma sothorkha sarsing giding. Odehbani okhali nokha dao
naiba jahngning Sambhudhan-ni nohlaikhe garhiboh samphani
gajainni, raji gibin gibinni banghasih subung githimsengphaikha
Dehphrondao-ni nohsainkhlim hakhli gablaisih. Srebade bedehe
Jarebo, bedehe nurebo baohih naima khajaba; serebade lonsenghih
baosenghih khaisa naihih khlimlangmani baothai jahng phailaba.
Khading khading, laohaya lachasih lamah nairuh jonlaibani
yahonhah jonjam bubli sohphaikha. Okhali, thip sainsguh horsguhni
yahohah Sambhudhan sophaikha. Khnaih singkhlaitharhih khoroh
lamthothoh, jnahthing-thing mukhang, muhthai gnini naithai
naigejebthithih. Khereh khreh yaphri sur-gejeb surhih gdain
Sambhudhan sachsih phaiphinkha. Dabo, ebohning— jaming siddhi
mailayaba Yogi Sambhudhan. Bokhe nuhhining man-lekha jahng
khroh gonglaihre khribnibo.

Bumah-Buphahkhe khlimhih, grah-gururaokhe man-lekha

khlailahih Sambhudhan khanathirire — “Dude erahah niyakha:
dedao-judao, gaham-gathar jadaoyaba khusini khlaihih Maibang
thangma nangma. Jini saganghah basain raoyaba phaidu. Bonj
khlaihih jing mrikhi salaisonghih dongma nangma. Jing khribn;j
hamba-ringbani khlaihih sainsguh horsguh sain jahng hor jahng
dhyanhah khamsong khamhih Brai Sibaraint hah khajahng muh-
jahng bih-rijing bihkha, thai-rijing thaikha. Boh thiriba saniba
maphining baoh-gdain jahng lamah gdainkhe himma nangdu. Eboh
lamah busuh jahng gablaiyabasch. Eboh busuh jahng gablaiyaba
lamah odeh dukhu jahng mraojiyaba bohor laibani yahonhah sain
gdain, sain jnah brehphainang. Thikhabo boni sganghah bithihni
dislong suhmaseh -

Nohkhasaoh girimya girimnang

Hajikmah Hathaimah gablaonang,

Srabthai Grethai grainang

Bithih-jahng dislong suhnang.”

Boni eboh thi’sgang graothai yahon sainkhalihah Gunjung
odeh Maibang-hah mukhang prangsong jabah nanglaithai jahng
gibi jahih nujaophaibakhe jing mithidu. Dimasaraoni yawairiminhah
elai jadi thi’sgang graothaini yawaiphabuthaibo gbangning grah-
gjamsch. Odebani Smbhudhan Brahmagynani (Theosophist) thihibo
khlimjaoba, manijaoba.? Phathrilai jagneyabakhe thidasgang
thidahaphuyaba hisabjahng boni baini thidasgang graothai duboh
khuh rgaihah khanaba maidu. Yahonhah grao jahng dophabahah
jing eboh graokhe maiphahi phladaohi sainlainang. Erahah
thiphajare, Diyung dibuni di-gejer longthaihah khamhih sainsguh
horsguh Madai bihhih phaiphinbani yahon nisingning
Sambhudhankhe Madai jahng baosih suphalaiba jenre. Boni
thangraini deh-jora maphronghah jagedeh jayaba jathainisih—ansa
dongba sinkhalihah phadainni khoja nising gobuthai, blaikhring-ni
ringthai jahng schngkhring mlao-phunuyaba mlaothai, naga dongba
sainkhalihah blaidaothao Naga-hoja jaringthai, yahonhah hagrani
moli-sandi jahng jathai-hungthaikhe gmangsisih hamriphubani

122 + VirDimasa Kharimingnang Sambhudhan Phonglo



ringthai odehe yahonthao Sibari-bhokto Yogi hisab jahng siddhi
maiyaba— odebasih buthu Sambhudhan-khe Mdai jahng
suphajagothaiyaba subung slamkhure. Odehjahng sadharon
subung-nihah boh “Deo’ (Mdaidao) thihih mithijao-khlimjao
japhabure.

Rephsugumin :

1. Amalendu Bhattacharjee; Chikitsarnava : A Rare Manuscript on Folk
Medicine; (An unpublished paper), p-2.

2. 1bid, p-2.

Suresh Singh (Ed), Tribal Situation In India, Vol.13, Simla, 1972, p-402.

4. Uttam Chand Barman; Shahid Vir Sombhudhan Fonglo, Silchar,
1989, p-3
Thiringyarao : Hambang Bathari (Dambra gakha), Maibang, North Cachar
Hills (Dima Hasao).

Sorkari Naisoh Bosong Slamkhuslamthai odeh
Jajaolaiyathai

Sarsing gidingjahng songrenhih dongyaba hajuhmah gujuh,
waphang bonphang gablaiyaba gakhrang hagra-guthuh, dilam
raoyaba dibu-dikhong odch habsao prokritini sompod jahng
gablaikhuyaba North Cachar Hills-hah (Dima Hasao)
Guphusahraoni raji salaimani yaomah yerdaorima odeh
gejebdaorimani khusi haphraikhe jenba Tularam Senapati-ni
Rajikhe yaomahah lalabani blahm jahng. Olai yaomah lalabani
yahon nisingning Guphusah raji salai-bubrarao jahng Tularamni raji
alang alang ephai-ronphai khlaijaore. Eboh graokhebo hamisining
thijadu- olai yaomah lalabani yahonhabo khusihade North Cachar
Hills-ni rajiraoni dangthai jithaihah Guphusah Raji salaithaini yaoblai
olai jasih nujaoba grih. Magamsahraoni esehphesch khlaithai
sganglaining baojoya donglaba. Ain sringkholani jathaibo (Law and
order) olaining olai, mussi hamdaoba slaidaoba grih.

Magamsahraoni esehpheseh khlaithaikhe gasoneh Nagaon
nising khusihah thagothai blahm ajaoma odeh naisoma-nuhsomakhe
duhbangjaohih 1853 Engraji maithaihah North Cachar Hills Sub-
Division slamre. Lieutenant H.S. Viber eboh Sub-Division-ni Sub-
Assistant slamjaojenre. Tularamni rajikhebo eboni lugu juphahare
1854 Engraji maithaihah. Thikhabo Tularamni rajikhe yaomah
lalabahah thisengyaba law and order odeh gasainmah dongthirmah
raokhima thiyaba graothaide gajainhaning thaolare. Magamsahrao
khao-khao thim-thim akromon (attack) khlaibakhe gasohih
halh.anini subungkhe gijisahbo raokhiphuya jare Guphusah Raji
salai bosongrao. Odehjahng Dimasarao olaj eschpheseh jaba
raoyaba haphaini jami nohlai buthukhe haigarhih khaisa jaindaohah
genchlangma glaire. Graode nohlai khaslailama nangre. Gibin
gcdch'c, Gl.lphu.sah Raji salai-bubrarao Dimasarao haigarbuyaba
Langting dibuni sanja nar haphai buthuhah Dakhinsa (Kuki) raoni

nohlai khamrimani habah ajaore. Odejahng North Cachar Hills
(Dima Hasao) zilahah Dakhinsahrao habsengphaire. Odesining
niyakho, rmolaiba ganglaiba baojoya jayarao Magamsa | Yimasarao
dongba bangyaba haphai khong gnini hagjer hathohah
Dakhinsahraokhe khamsohrimani habah ajaore odch bonsini
jarraoni dongthanikhe gejeb rilaphugothai odeh raokhi laphugothai
hilai yaodi rihibo bonsikhe jururekho thidu. Dakhinsarao habseng
phaibani khlaihih North Cachar Hills (Dima Hasao) ni jonkhroh
maithai sthaning 5,059 bangdaohih 1857 Engraji maithaihah 29,428
jahibane. Thikhabo bonsini dongthanini rogong hathan belebhah
Phadain dangmani hah jamlanglabani khlaihih Dakhinsarao yahon
sainkhalihah hathan gibinhah thanglarene.’

Magamsaraokhe bijing saikhaohih dengmani baothai jahng
phin 1867 maithihah Sainkhlip Cachar (N.C.Hills)ni Magamsa
dongba bangyaba haphai, Dhansiri dibu dirgung-ni Angami Magam
Hajuh (Naga Hills) odeh Diyung dibu dirgung haphai laphahih gibin
zilamasi slamkhure. Civil Head Quarter Asalau nising disaihih langre
Semaguting-hah. Gibin gedehe North Cachar-khe sugukhlaihare
odeh phantha thamjahng ephaihih Zila-hari Cachar, Khasi Jayantia
odeh Nagaon-ni lugu juhphahare. Edeh jahih Sainkhlip Cachar
gibin gibin administrationhah sengphajaore. Thikhabo eboni
thangdaoba phantha jahng Asalu-de Cachami lugu juhphaj aore.’

Cachami boh hathoni Deputy Commissioner Edgar saheb
eboh haphaikhe hamkhudaorimani baothai jahng gedeh habah-
gonthai (draft work plan) khongsih slamre odeh bokhe bosong-
judaoni jajaomah lamaneh (higher authorityni approvalni) khlaiht
haihaba gnang-ne. Boh draft-hah revenue-tax suguma, thangma
phaimani lamphong hamkhudaorima odeh grao gibin dongphaba
thidu. Edgar sahebni khaisa khusu prostab-khe bosong judaoyarao
jajaore. Boh buthuhah dongphaba, rahng ba besehng ni baslai
danghi-thaihi maiyaba bthai-bikhimkhe tax/revenue suguma,
laihrep-laihsih (chithi) haimane Silchar-Asalu post-ni blahm chalu
khlaima odebasih. Ebokhe garhih Asalu odeh Baladhan lamakhe

maithai gibimjahng thangphunch phaiphunch thagothai slamkhuman;
khlaihihbo habah-phasa khongsi ajaophare.* Daboh, Sainkhlip
Cachar-hah boh sainkhalihah thangma phaimani lamah thibahah
Gorai gahi thangmani (Briddle Path) lamah khaisa khusuh mamahng
dongba. Boh lamah buthu jahih thangba phaibabo gbangning raore
thidu. Hathanini subung buthude dibu burgung jahih niyakhahah
Mihyung him-lamah jahih thangre phairene.

Eboh Sainkhlip Cachar hajuh haphai Sub-Division hisah
jahng slamkhujaophinba 1880 Engraji maithaihah. Gunjung-hah
cbohni head quarter gdain khamrire. Hajuh lamah jahng eboh
Juhphajaohih dongba-Nagaon, Silchar odeh Jowai-ni lugu. C.A.
Soppit bumuni Police Officer saohsih gdain slmkhujaoyaba North
Cachar Sub-Division-ni Sub-Divisional Officer slam jaore. Ojahng
raokhi habah-hade (Security) maithaisih sganghaning (1879 A.D.)
slaih-sloh khlaire. Sainkhlip Cacharhah buduh glaoh nising raokhi
dongyaba Fomtier Police-khe Silchar-hah disailangre. Boni hathanhah
raohphra raoyaba 200 subung-jonni Kuki Militia-khe raokhimani
khusihah phanangre. Jabah nangba maiphahih nangsosih slingrijaoyaba
eboh Kuki Militia-khe dengre Gunjunghah. Thikhabo phanthasihkhede
saindao sainjroba Angami hari haphaihah haihare thiduy.$

Thikhabo Sainkhlip Cacharni subung buthukhe gosong
gosong Guphusaraoni sason khlaithaini yaomah bisinghah langmani
elai habah jenkhuthai dang-gasain dong-gasainkhe niyahih dangthir
dongthir grisihseh rajikhe dungkhurikha, Bidesi raji-salai bubraraoni
dara-phangsa gdain— ephaih-ronphaihni dara-disah. tax Khrangthai
odehbasih maiphabuyaba jarini dangrimin yawairimin Jahng
delahyarao julahyarao Dimasaraoni kha-muhah Jajaoyathai
baigorire. Dimasa rajiraoni khah-thamsi mithj jaodu boh sainkhalini
rjabthai graothai buthuhah—

“Alu mai lamdu
Sihsah mai jidu,
Sthaiyarao phaiduneh
Muai rikhula. 6

Ortho-brah gnang eboh rjabthai asolhade mrikrihayaba
graothaiseh. Ebohni baothai jakhade songket haihih khribkhe
mrikrima. Rjabthaini bisinghah dongyaba asol ortho jakhade-
subung saoh-khaoyarao (Spy) odeh sibaiyarao phaidu, sumukhe
huima nangdu bokhe huilaila, thimma nangyaro thimlaila. Eboni
lugu khajna rimakhe nangjaoya jaba odeh phrchjaonch
khinsengbani graobo bojahng mithijaodu. Thiphjare, rjabbakhe
garhibo mithijaoyaba thip birili jahng eboh rjabthaikhe Murihah
damrekhoh.

Boh sainkhalihah graode maithai-rjah jihsuguhni (19th
Century) gejer hatho belep-hah Sainkhlip Cacharhah Guphusarao
odeh sibaiyarao thangba phaiba bangdaolangre. Olaisining niyakho,
boh rjah maithaini bisathamji-ni doshok jamphaiba belebhah
Sainyaosi Cachami bising jahih garimah lamah slammani hah naiba,
hah suba odeh Gunjung-hah Sub-Divisional head quarter
slammajahng dophayaba khusibo jarekhoh. Edehbasih khusi
habahkhe garhibo Guphusa officer-raoni bakhoh bahraih horma-
ni khusihabo hathanini subung buthu phanangjaore. Thikhabo khusi
dangbani baslaihah maijagothai dangbaraiseh maiya jare. Gani-
ragini libi phunuhih niyakhahah gijisa mamang beseng rihih bonsikhe
khusi dangthairire thidukhoh. Elai bol senghih sigringjaohih
dangthairijaoba, yaogohng jijaobani khlaihih dangma glaiyarao man
gmajaobalai jajaore. Raji gmahjaobani khahdukhuni lugu eboh
jajaoyathai gibringphahih bonsini khahthamsih raodao huhrdao jare.
Bonsi jonlaihih donglaire—elaiba dukhu-hadi niphrang bakhali
gosihnang, serening bonsikhe sogohsihnang baohih—

Jiniba nohlaimah rajihah beng

Sumuya hungelau hungphaidu beng
Daohsaseh daohlingkhe khephdulau beng !

Jiniba nohlaimah rajihah beng
Guphusa hah nedao nephaidu

Guphusa di nedao nephaidu beng !

Vir Dimasa Kharimingnang Sambhudhan Phonglo 4 127



Jiniba nohlaimah rajihah beng
Serebo phainangbo thainangho
Rajikhe jingkhe sogoneh phainangbo !
Jiniba gjaohni rajihah beng
Dehmahlu, Amahluh, Rangadao, Degadao

Longlabdao, Halodao, Dehlai, Maihlaithi
phainangbo!®

Jadi gibimni elai khainsuthai-grahthai. sainthai.
nangjaothaining muthang-gibi jakhuphaire Sambhudhan-ni
saoukhuli jahng. Odebani saoh khongsihaning Nagahoja, Molihoja
odeh jar siddhi jalayaba Yogi Sambhudhan songramhah nakhaineh

baoh gejebre— Dimasaraoni khademah-baomah-thaimahni
saohslai-saohgari jahih .

Rephsguhmin :

Guphusa Raji-bubra jabani biruddhe
Sambhudhan-ni Raolaithai

Vir Sambhudhan khah-raomahkhe lonyaba swadhin
baothai-gnang dongba. Guphusarao raji-yaomah lalayabakhc
pejebdaorimanch khlathih baogerem baothai jahng jenyaba khusi-
haphrai, ephai-ronphaini niti, preba-sehdreba odebasih khribkhebo
Sambhudhan jar nuba gnang. Odebani hajaithani bumahkhe malini
yaoh niphrang sogomaneh khlaihih boh ranphaba jenre. Eboh
baothai jahng Sambhudhan-— jarkhe yaopha sohsih yaophama
nangjaoyarao Naga odeh Jalairaokhe laphahih sehngyah hosom
masth slamkhumaneh habah jenre. Sambhudhan kharimin-jarimin
grahhah dongyaba Dimasa Vir-khringraoni raothai-phrathani
kharimin-badera nisingning elaiba khusihah nakhaineh kha-bolmah
maiscnglanaiba. Asomsah jadini baokhringhoja Jogesh Das-ni mote
1857 Engraji maithaini Guphusa sason-ni biruddhe Sibaiyaraoni
jahurkhulaithai Sambhudhankhe baogudukhuriba odeh khah-
bolmah mairiba.! Boh Guphusaraoni biruddhe Dimasaraokhe
graosih-lamsih slamkhuba. Guphusahrao Dimasaraoni
swadhinotakhe mamahng sehlahih thaoyakho, bonsini somaj odeh
dangthai-dithai buthukhebo gusuh khlaiphakha thihih bonsihni
baothai. Saophra nohlaini Nagahoja dongba sainkhalini slingthai-
mithithai odeh jaba-hungbahah hamriphuyaba Molihoja jahi buduh
glao nising rajirao jahng mithijaoba, thanglai phailai dongsongba
gnagbani Sambhudhan eboh khusihah dei thibahaning yaohblaih
maiba. Ebonni basaohah lonseng rimani khlaihih charisma gnang
hojani nangyabasi goon ringthai-blaithai buthu bonihah
dongtharba.? Baothairingyarao thiba, Yogo odeh Tantrik dhormont
yawaithaining boni songramni thangdaothaoyaba yaodi dongbane.
Hosom khaba odeh lonsengribahah eboh goon buthu nisingning
boh jurumah maidaothaonaiba. Odehbani songramhah
nakhaisengmani sgnghah Tantrikni dara-phangsa maphi boh sma

naithaore. Khnaba maphi, Gunjung nising kilometre tham jainyabg
Warinohlaihah bishes dara mongsih jahng Sambhudhap
bonjuhphang phang-tham gairene. Boh bonjuhphang phangtham
phangsih nising phangsih sehnglaiba 500 metre damsih janang thidy,
Hahngsih jahng khaiphalanghih sehngmaih phongsih jahng
dainsohdada hahah meserhih gaithusengbane. Elai bonmeser gaithai
Tantrikni dara mongsih. Baoyaba khusi sohnangthi soyathi mithinch
clai darajahng smah naire thihih mithikhringyaraoni graothai. Graode
hahngsih jahng gaimeser gaiyaba Bonj uhphang thangkhure thikhala
Sambhudhan Guphusarao jahng dainlaibahah denang,
thangkhuyare thikhala denang niyah. Thiphajare, Bonjuphang
phangni thangkhuba gnangne.’ Elai sma naibahah hambi thihih
mithijaobani yahonhaning jarni Raji slamkhumaneh khlaihih
Sambhudhan jadithuraokhe khurangsring khurang jahng longhairing
longhonre—

“Raja longthai gmahyakho

Kharnai dimuh rendukho

Nisih Raji khadei

Raji khah. "

Mystic Philosopy, dhormoni dara-phangsa odeh lonthai,
khribni basaothao raokhring Sambhudhan-nj hoja jaringthai
badammah Dimasa nagarao jalairaokhe baogudukhurihih
' sgangburire— jarraoni mahthani-khe bides; Gusphusaraoni raji-
salaini yaomah nising sogomani khlaihih. Thikhabo Sambhudhan
khribkhede boni hosomhah sengphaba grihne. Hosomni subung
saikhubahah raoba-phraba, khinyayaba odeh ringba blaiba
mithijaoyaro sining boni sehngyah bojohmni buthuhah gabama
maiba thidu. Ebokhe garhih boni hosomni sengyahrao samphani
gajain-ni nohlai gibin gibinniseh dongbane. Sambhudhan elai hosom
khabani dara-phangsah jahng dophayaba graokhe mithiphububa
Khaspur Rajathani rogong Thaligram nohlaini 82 maithai damsih
rayaba Rebatibala Barman bumuni Hojaijuh saohsihni nising.
Gedemahjhu ansa dongba sainkhalihah North Cachar-ni

Sampharidisah nohlaihah bdai-buju thuni nising Sambhudhan jahng
dophayaba gbangning kharimin khanarene. Boh hu»thunbiv
bainikhening bohahbo boh winsohih dengphubakho. Khuh rgai
jahih phaiyaba eboh graokhe erahah suguhih ridu.

Sambhudhan boni buthuhah gbahmah nangjaoyaraokhe
beren jahng songrirene odeh yahonhah thanghih schng-ni gepher
gedeh jahng khithongthaihah yamthon dobalai dorene. Elai dobakhe
sererao soiphuba bonsi sining boni hosomhah thahgneyaba thihih
laphajaoba thidu. Mnang nising maiphabuyaba ‘Rimin Nehlaithai’
bumuni jadi mongsih mlaothai jahngbo sre bisilai raohdu phradu
nairekhone. Bumathanikhe sogomanech clai dara jahng
saikhujaoyahrao sengyahrao saohphrong-ni khmaohah
khmauthailai khlaihih ‘Khun-gthar’ gainrirene.” Bohah olai
gainrijaoyahraosih khribbo thehr thehr khlaihih maokhudada bakhah
muhphung jaobalai jahih Sambhudhan saniba thibalailai gainre
dangrene. Dimasaraoni maihih phaiyaba yawairiminhah eboh
‘Nogun’ laiyaba khun-gthar (Sacred thread) ba koboch ba phih
(Shield) ba khaodamlai yawaibani darabo gbangning gajamseh.
Rjah-maithai jitham (13th century) hahning Dimasaraonihah *rih-
ni koboch, phih ba khaodam yawaithaini dara dongba thidu.

Elai hosom khablaibani yahonhah Sambhudhan boni
hosomni sengyahraokhe gdah nising mithiphabulaiyaba jabah
nanglaithai-ni bidyabo slingriba hadairibane. Ebohkhe garhih
‘Hojairaoni buthu (Dol)’ thihih mithijaoyaba boni sehngyah
luguraoneh khusi ronphairibakhoh. Sibringsgao graode Chief
Advisor-ni khusi glaiba Man Singh-ni basaohah. Molongthong
Sengyahsgao-pharain, Desain Khemphra molisandini naisohbubra
Molihoja, Jibonram Hagjer Khram-hoja (graode Maduli thiyaba
khramsah damyaraoni damhoja) thihih Sambhudhan jahng khu_si
bubain ronphairijaore. Bonsikhe garhih Sambhudhanni yagain
suryaraohah dongba Radhacharan Hagjer orph‘c Sibaral,
Jobborsingh Maibangsa, Danggam Langthasz}, Lalkhongpha
Khemphrai odeh gibinrao.’ Bonsineh dainlaibakhe garhibo

dhormoni baomrikthai jahng baogudukhurimani khlaihip
phagrahsao-mahgrahsaoni dara phangsa, Madai huba lf.hlnnb;,u
khebo slingribane. Bonsih hathan gibin gibinhah Madai haithini
Khusinisihah hojai-ni khusibo dangre thidukho. Rajini subung buth,
bonsikhe Madaini raomah bolmah maiyaraosch thihih lonlairene,
Odehjahng Sambhudhan odeh boni yagain suryarao-‘Madairaon;
Buthuh (Dol)’ odeh ‘1 lojairaoni Buthu’ thihih mithijaoba.
Sgnghah khnariba maphi hosom salailangma odeh
Jahurkhu-ni hayam slamkhumani khlaihih thip khamthan dongthan
nangbakhe baothaidada Sambhudhan M aibang khening thani gejer-
bokhoh (Centre) slamneh saitkhure. Maiban g-ni samphahah
dongyaba Sainyader hajuhni hagrasinghah bosini thimkhoh
slamrene. Bohkhe thap nubahah nalainj nohlailai jakhabo bonj
mongsih speciality dongba thihih thiyarao dong. Boh buthuhah
lhangdaolhaoyabajakhadc, hathaihnih gejer belep nising masini
yahonhah masi khlajhih beren jahng nohren dangthai. Eboh raji
raokhimani blahmhah hamsih nangyaba mongsih. Magniba jakhade,
nohlai gajebjaoba hathohah nangkha thikhahah bondoh longthati
buthukhe nohlaj gajebyaraoni basaohah dei thibahah
mokhonkhlaiha phugothai nohlainj hablamphong mukhanghah
badamma gedeh gedeh longthai odeh bondoh besehp besehp jahn g
runghih dengthai.” Mathamyba jakhade, noh maphrong nising
baigolamani ba dergani yaodah ba yaosih gedeni badimhah sehng,
johng niyakhahah sisong mamangkhe thikhabo dengbani darakhe
gejebthihti yawailaibane, Sumuni thikhade, nohah dongyarao
gebrehih baigoba lamaihah nangkha thikhahah thap khlaihih yaodj

Daikhoh-khe slamkhkuslambane. Hathanini subung buthu
dangyawai jurubani lugu lugu mairong-dirong, jimuh, bostu-bandj

gibin gibin Sambhudhan odeh boni yagain suryaraoneh

juruphalangrene. Bonsini biruddhe tax behseng khrangbani mussi
thisengthai dongba grih. Jaba-hungbahah yaoblai maiba bangbani
khlaihih rajirao Sambhudhan-khe gbangning lonre. Boning
Guphusaraoni yaomah nising rajikhe sogophugneyaba Madai Brai
Sibaraini bsah sagrah thihih baolaire. Odebanining rajjirao, sadharon
subung buthu jarraoning nangjaolaihi bokhe jurunaiba.

Dabo, Guphusaraoni biruddhe raohlaimane salathih dongba
sainkhalihah Sambhudhanthu khaisah khusuh gedehyaba
somosyani mukhang phrangsong jama glaiba. Boh buthuni bisinghah
thijagothaiyaba buthu jakhade, Sainkhlip Cacharni bising jahih
garimah lamah slammaneh hah subani khusi, rahng-rih hah
sedrejiyaba yawaithai odeh sorkari naisoh bosongraoni jurugerem
jahng Gani rgabuthai. Edebasih khusi haphrai buthukhe gasoneh
Sambhudhan ranphare. Sainkhlip Cacharni bising jahih garimah
lamah jare thikhade subung gdain daosengphabani lugu lugu
Cachami hajuh-haphlaihah somaj-sobhyota gibinni dangthai-jithai-
yawaithai buthubo habsengphaphainang, odehjahng phagra-
mahgrasao nising maiphabulaiyaba jarni yawairimin dangrimin buthu
gmahmani khinthai raomaseh thihih Sambhudhan baokhinsengnaiba.
Elai baothaiyarao saohsih gni baokhringrao dong. Maibang-ni
Public Works Department odeh Japhunuthai Phunuhyahraoni Johm
nising 1985 Engraji maithaihah khaikhoyaba ‘Mancha
Mukhopotro’ bumuni laihsih grangsihah olaiba baothaithaini
graokhe rehpba—Asom Sahitya Sabhani boh sainkhalini Melsgao
Jogesh Das. Nangre baohih bokhe erahah suguphadu—

“Engrej hokole jetiya pahar line bulibor relor ali Suroma
upotyokaloi nibo dhorichil tetiya Sambhudhane tat badha dichilo.
Relor line somprosaraon korat badha diyato ajir dinot olop achorit
jeno lagibo pare. Meghaloye Guwabhatir palor pora Barnihath hoi
relor line aguwai newar khetrot pratirodh koriche. Meghaloyer
‘anogrosor’ jibon-paddotit relgari yoge jowa probhabe anistho
koribo pare buli shonka kora hoiche. .... Bahiror probhabe sohoj
Jibon-jatrar bharsammo nostho korar bhoy hokolo manuhore

thake. ..... Prachin sobhyota-sanskritir probhab thoka dinot Swohid
Sambhudhanor dore deshopremikor monoto tene eta shonka ary
sondeho upoja tenei swabhabik achilo. Nichchoy hei karonei teo
relor laine bohuwat badha prodan koriboloi goichilo ar tate kori
amar bijoyee Probhu Engrejor hatot pran ahuti dibo logao porichil.”
“Engrejrao pahar line khamrihih garimah lamah Suroma
dibu haphai sosih langma naiba sainkhalihah Sambhudhan bokhe
gasoba. Garaimah lamah laodaoriphalangma naiyabakhe gasoma
naibakhede dini sainkhalihah khaisah gmangma nangnanglai jadu.
Meghaloya— Guwahati nising Barnihat jahi garimah lamah
sgangriphalangma naiyabakhe gasoba. Meghaloyani ‘yahon glai’
thaoyaba dangthai-jithai buthu Garimahni blahm jahng
thangphayaba gibinni dangthai-jithaini probhab jahng gmah gumuh
jalaphure thihih waimu nanglaiba dong. ..... Baijini probhab jahng
jamni dangjithai daogainthaini sijilmah gmah gumuh jajaonede khrib
subungbo khinlabaseh. .....Gdani sabhyota sanskritini probhab
dongyaba sainkhalihabo Sahid Sambhudhan-laiyaba desh
bumahkhe khasaoyaraoni khahabo olai khinmah odeh sondeho
mungsih nujaophaibade hamsining swababikseh. Eboh karonni
khlaihining jamaseh— boh garimah laine khamribahah gasoba ar
odehjahng jingkhe dehlayaba Gabara Guphusani yaohah hahng
rimabo glaiba.”®
Daboh, Sainkhlip Cacharni bising jahih garimah lamah
slambani khusi jenba 1891 Engraji maithaihah.” Odehbani garimah
lamah slambakhede Sambhudhan gasophuma grao niya. Bedehe
thikhade, garimah lamah slammaneh khusi jenbani gbangning
sganghaning boh sohid jare. Thikhabo garimah line khamrimaneh
khlaihih jorip jaba, hahsuba, lamah naiba-phlengba jahng
dophayaba khusikhe Sambhudhan gasoma nainaiba. Odebani
sgangni boh rehpsuguyaba graothairenkhe gibi thihi jing baophudu.
Bedche thikhade joripni yahonhah 1882 Engraji maithai belephah
graode Sambhudhan jah-hurkhuba sainkhali blephahning Sainkhlip
Cachami bising jahih garimah lalmah khamrimani habah mathaohih

dongba." Eboni khlaihih Sainkhlip Cachar laiyaba hajuh-harang,
hagra-bongra gablaiyaba hathani bising jahi lalmah naiba, phlengba,
jorip khlaiba-ni khusi dangsobahah basain-bohor mathai jahng
thaoyaning nangnaikha odch olaibakhe Sambhudhan ar boni
lugurao nuya-mithiya thaoglao. Olaiba jathaihah bonsih eboh
khusikhe gasonaiba thihih baophnangmani bojora maidu.
Baokhrimyaraoni graothai, Sambhudhan bidrohi jaba odeh ain-
sringkholani jathai hamya jabani khlaihining garimah lamah
slammanch Londonni grao (permission) maibahah lamacla jaba
raore. Thiphajare, 1887 Engraji maithaihah London-ni ‘India
House’ nising ebokhe maiphahih green signal maibani yahonhah
nailiabade sganghah hah naihih-suhih dengyaba lamahahde
bonphang-samphang baigophinhih dibphungtharkha. Odchbani
gdain khlaihih lamah naiphinma suphinma nangre.

Asaba jathing, garimah lamah slammanch hah-jorip odeh
daopher phebani khusihah gaso-susoh khlaibani khlaihide
Sambhudhan-thu jahng Guphusah raji salaibubrarao jahng mukhang
phrangsong nanglaiyanaidu. Sorkari salai-bosong jahng nanglaibani
blahm surbade asolhade rahng-rih-hah, dangba-jibahah sedreba
odeh nohni-gejer hagrani gejer jahih dongyaba Mihsib (Semiwild
Buffalo) khe maiphahihsch thidu. Khanaba maphi, bepharirao thusih
sorojontro khlaihih Sambhudhan-ni biruddhe Guphusanihah
thisenghirene. Bohaning Sambhudhan-ni jah-hurkhuthai gnang
dangthai dihthai buthu Guphusa sorkari bosong-ni muthaihah glaire.
Bedehe thikhade, Sambhudhan rahng-rih-hah odeh dangba jibahah
sedreyaraokhe gasoma naiba. Ebokhe maiphahih khaisah
sainphlama nangre.

Dimarajarao raja jiba sainkhali nisingning hagrani prakritik
sompod jahng gablaiyaba Sainkhlip Cachar nising hagrani bostu-
bandi gibin gibin—dhuna, agor, chandan bondo, mihhagrani mihgur,
mihyung bahathai odehbasikhe baijihah haire. Yahonhah,
Guphusaraoni sainkhalihah eboh bebosah (phainthai-slaithai)
bangdao yerdo jabani khlaihih mlai jadi gibinni saohsih gni

hamyayaba bepharirao ‘buthu’ (Dol) khalairene. Bonsi baobleng
dongbelng donglayahrao Dimasaraokhe sedrejire. Gbangning
bangyadao beseng jahng hathanini subung buthuninising hagran;
bostu-bandi muthumlanghih thaoyakho beaini blahm jahanghq
bonsih hagrani prakritik sompod luthilangrene. Ebohkhe garhih
bephari gedeba saohsih Maibanghah bokhoh slamdada
raokhijaoyayaba graode haigarphlinghi dengyaba rjah gah Mihsib
rihmhih haphlai hawarni bephariraonech phainkhlaitharharene.
Guphusah raji salai bubraoni jajaomah maihih sachphao bepharinide
jarni raokhiyaraoni dolbo slamhi dengbakhone. Olai bephari
Mohajonraohah Kalachand bumuni gbangning bol gnangyaba odeh
regehyaba bephari saohsih dongba thidu. Boh phoisa dambri
mamahngbo yawaiyahihning jarni raokhiyahrao subung buthuni
blahm jahng hagrahah daodingphlinghih dongyaba mihsib buthukhe
rimrihih haphlai Cachamni bephariraoneh phainhare thidu. Elai
makhao mithimlai beaini luthithai odeh anoitik (Immoral) bephar
khlaithai-khe Sambhudhan gasore. Odehjahng Guphusaraoni
yaphaduri lahih dongbaiyaba Kalachand Gunjunghah dongvaba
Sub-Divisional Court hah slamsenghi juhsenghih thih-moso!
thisenghire thihih Hem Bordoloi rehpjuh masihah rehpba.'! Ebokhe
maiphahih Alexander Mackenzie rehpyaba jakhade edeheh -

“At length a man brought a complaint against

him in the Sub-Divisional Officer s court having

been beaten by him and his followers for

resisting the expropriation of a buffalo. ""*

Elai thisengthai (Complain) maibani khlaihih Guphusa
bosongrao Sambhudhan-ni khusi haphraihah dedao-raodao
jahurkhumani blahm surbalai nuhih lugu luguning bokhe
phaikhongmani baothai jahng Sambhudhan odeh Mansing-neh
somon (Warrant) haimani khlaihih salaire. Thikhabo sorkari naisoh
bosongrao jathai mongsikhe nuhih gmanglairene. Sumuni thikhade.
rajirao nohlaisaraola graoning grih, sadharon policerao sosihbo
khinhih Sambhudhankhe man khlaiba raoba thikhabo bohthanch

somon mamahngbo digarhiraoyane." Yahonhah Khunang-ni yao
jahng Sambhudhan-niha somon sohrihare thidu. Sainkhlip Cachar
Sub-Division-ni boh sainkhalini Sub-Divisional Officer ar Police
Officerbo jahi dongyaba C.A.Soppit-ni khurbai jahng—

“On information lodged, summonses were issued

to Sombadan and his principal subordinates, but

they failed to appear. A warrant of arrest was

then placed in the hands of some Kachari

headman, with orders for his apprehension. No

violence was offered to the bearers of the

warrant, but the letter written by Man Shinge, a

scribe of Sombadan’s was made over to them,

and they were ordered to leave Maibang

immediately and retwrn to Gonjong. The letter

almost illegible was to the effect that any army

would not induce Sombadan to appear and any

force despatched to Maibang would be
annihilated. """

Khinyadao Sambhudhan Guphusa raji salai-bosong raoni
somonkhe lekha khlaiya jahihsining thaoya; boh Guphusaraokhe
Dimasaraoni hathan haigarhih thanglathing thihare odehch boni
sanithaikhe gainya jare thikhade jathai gbangning hamya jamaseh
thihih hohare, thorharekhone. Odehejahng Sainkhlip Cachar-ni
Sub-Divisional Officer C.A.Soppit Silcharhah dongyaba Cachar-
ni Deputy Commissioner Mejor Boyd-ni jurumah bih-hare. Major
Boyd Sambhudhan-ni raokhuthaikhe phaikhongmani baothai jahng
Silchar nising subung 30 ni frontier police laphahih Sainkhlip
Cachar-ni bokhoh Gunjung-ni khlaihih maolangre. Sambhudhan-
ni yagain himruyarao hajuh lamahah-ni hathoh hathohah
dongthaoneh slmamyaba nohsah buthukhe saohkhribhi Deputy
Commissioner odeh boni police hosomraoni thang-lamahkhe
gasomah naire.'* Ebohkhe garihi Deputy Commissioner hajuh
lamah-hah raohsih gibin gaso susoh-hah glaima nangba grih.
Gunjung nising Maibang maile khon damsih jaindu, himhih

thangbahah ghontha doh nising gontha jaih damsih nangrene. Deputy
Commissioner odch Sub-Divisional Officer subung 40 ni police
battalian laphahih 1882 Engreji maithaini January bdainni 15
basainkhali Maibanghah sohire. Thikhabo bohah Maibang subung
grihih hahsri mihsri jahi dongba.'* Sumuni thikhade Police battalian
laphahih Deputy Commissioner phainangkhe odeh boni thangthai
phaithaikhe hathanini subung buthu Sambhudhan-ni luguraoni nising
sganghaning graojma mathih mithidahih dongba gnag. Odebani
Sambhudhan odeh boni yagain himruraokhe garhibo Maibang-ni
khnb rajiraobo khinthai grihyayaba hathanhah genelanglare. Major
Boyd odeh C.A.Soppit haigarlangjaoyaba Maibang-hah camp
slamhih hor phlaimani blahm khlailare.

Ejahng gedeh okhalining Sambhudhan odeh boni sehngyah
lugurao Major Boyd odeh boni policerao jahng mithijaoyahih gibin
lamahkhe baryunglai phrahih Gunjung-hah sohlaihire. Sainjer
daodaohaning bonsih raophra raothai jahng Sub-Divisional
bokhohhah baisenglaihire. Dorga akromon khlaijaohih Sub-
Divisionkhe raokhineh dongyarao police buthu khingmanglaihih hilai
nising phongsi mamahngbo gulih gaoyadada jarraokhe sogoneseh
khaitharlanglakhane. Eboh akromonhah police constabale saohsih
odeh sorkari dangyahsah gni thihba thidu. Sambhudhan-ni buthurao
Sub-Divisional Office, Police Thana, Gani Bokhoh buthukhe
laphatharhi dongbasih noh-hah waih phangtharrene. Phongsihaning
boh buthu khamkhriphi thaphla jatharre.'” Bonsi sahebraoni gorat
magni dainthaire thidukho. Thikhabo swadhinni baothai gnang odeh
noitik charitro jahng baogudukhuyarao Dima-sengyahrao sorkari
rahngkhoh-ni rahng luthilangba grih. Gunjungkhe ruphaitharhi
dephubani khajathai jahng raokhudaolaihih Sambhudhan-Mansine-
thu jahurkhuni khusikhe dangsohmani baothai jahng okhalining
baryung phrabalai phrahih Maibanghah giding phinre odeh phorong
jayaduhsih hagrasingni thimkhohah donglaire. Maibanghah camp
slamhih dongyaba Deputy Commissionerde dabo, Sub-Divisional
bokhoh Gunjung akromon khlaijaohih saohkhriphtharjaobani

grojma mamangbo mailaba grih, '

Sambhudhdan, Mansingh odeh Molongthong-thuh hilai
yaodih gnangrao Major Boyd odch boni police buthukhe
sajamtharmanch khlaihih budi jablairc odch bonsikhe phanhah
khokhlaimanch jadi gdain habah khongsih slamlaire. Okhali
horhalah mussih jalaiyakha. Nokha naihih January badainni 16
(Sainjidoh); guwal dimphungyaba magainthomi phorong. Bohaning
dorga maduli-khram bringbakhe khanaba maikha. Naibade schng
yaoh dihyahrao Dima-sengyahrao Maduli damthai jahng baosih
baihih baihih hagra bising nising baigokhonbulaidu. Mussi khinyahih
baihih baihih phairuyarao sengyah buthuraokhe nuhih Deputy
Commissioner gedemah bonsihkhe dainlaimanch phaiba thihih
baophuba grihneh. Baihih baihih  sgangbuyarao
Dimasehngyaraokhe nuhih boh baobane, eboh buthude
yawaiphabuba dara maphiseh bonsihkhe lamajaonch phainaiba.
niyakhade jarrao buthu rimjaolanchsch phainaiba. Odebani Deputy
Commissioner Gedemah boni sibaiyarao buthukhe hamsih
nangyadusihde guli dagaothing thihih sanihih dengbane. Thikhabo
asolhade sotrurao buthu haphrang maiyagothaisch Sambhudhan
olai kousol (trick) khlaiba. Budi jablaihih dongba maphi Dima-
sengyahrao buthu Guphusa sibaiyaraoni rogonghah
sophaibajangning khramni damthai slaibani lugu lugu baithai slaihih
dorga sotruraoni basaohah birphalaikhane. Maibang hathanhah
mukhang phrangsong olai dainlaiba maiphahih Dimasa grahraro
odeh Maibanghah dongyaba somajni dangyasah-gedeh Hambang
Bathari jingthaneh khuhrgai graothai sainthiyaba buthu e¢boh
dainlaithaikhe jarni muthai jahng nuyaba C.A.Soppit-ni rephthai
jahng miliba bangbi. Gedemah rechpba-

“Nothing occured during the night, but early in

the following morning alaram was given by the

sentries, and the Kacharis were seen rushing in

a body from the neighbouring jungles on to the
camp. Orders had been issued forbidding the

sepovs 1o fire until hard-pressed, as it was
desirable if possible to avoid bloodshed. The
Kacharies were armed with long double-edged
swords, and were preceded by two man beating
tom-toms. No attempt was made by them to seck
cover, but they rushed in a compact body. One
sepoy was struck by a sword which glanced off
his rifle; and Major Boyd at the same moment
received a cut on the hand ... "

Major Boyd dainjaobani lugu luguning boni sibaiya
policerao brohm brohm jasih guli gaorc. Bohah Sambhudhanni
yagain garuyarao swadhin maima nangjaoyahrao khaisa khusuh
Dimaschngyahrao thire. Thilaihih donglaiba maphi gibin
sehngyahrao yahon duruhih hagrahah habsingphinre. Police-rao
buthubo khaisa yahon ruphalanghih thangdada phanhah glaijaoneh
khinhih gidingphinre. Eboh dainlaithaihah 11 (Jiseh) raophrah
Dimasarao virlai thihih sohid jaba.?® Jokhom jayaba Major Boyd
khe Silchar-hah langbani yahonhah nangsohsih chikitsa khlaijaoba
maiyahih boh 30 (Sainthimji) January, 1882 Engreji maithaihah
dambra gare.”' Hem Bordoloi thiba maphi, Dimasa schngyahrao
schng-blah-jlihah bedehe bis phananghi dengma mithirene.

Maibang jabah-ni yahonhah Sambhudhan baothaidalakha,
bonsikhe rimphuyayaba colonial raji salaibubrarao dude Sainkhlip
Cacharhah policeni bolmah bangdaorihih gakhrib suhkhrib
khlaiphalangmaseh odeh bidrohiraokhe phaikhongmaneh budi-
gerem yawaimaseh. Sadharon subung buthuni bachammah (Moral
strength) odeh khah-bolmah gmayagothai Sambhudhan naisoh
nuhsoh jalakha. Jarmi buthuraokhe raokhudaorinebo baothailakha.
Boni yagain suryarao Nagarao-khe dol khase khase jahng
johmphaidada nohlai gibin gibin buthuhah haikhlaitharhakhane.
Nohlaisarao rajirao buthu jarni raji-bumahkhe khasaohi
baogudugothai bonsih nohlai nohlai raji raji thiphalangkha.
Guphusani sibaiyarao odeh subung-makhao (spy) rao jahng

mithijaoyahih cboh khusikhe bedehe dangma nangre, bokhela
bonsihneh sganghaning slingriba gnang. Grao-makhao jahng bonsih
nohlaisarao odch jarrao jahng graojma dengsonglaire. Boh sainkhali
hahning sganghah thiyaba “Alu mai Jamdu, sisah mai jidu, sibaiyarao
phaidunch, mai rikhulah” thiyaba rjabthaikhe hamsih yawailaiba
(Brabai brabai hade jimih mai lamdu, Madairao mai lamdubo
thirene) odeh khuh jahng rjabyahih thip birili mongsih jahng Mon-
hah dambani dara sol jaba thihih khanaba maidu.

Mrikhrimani khlaihih elai habah jenhi dangphalailangba
hathohaning baoba maiya jathai mongsih jalangbobane. Khaisa
khusu subung boh magnabakhe gainyahih gani muthumdu thihih
Sambhudhan graojma maire. Odejahng boh gbangning thamsih
baigore thidu. Gani gbangning hamyayaba ragi (Nesha) gnang
bostu. Eboh ragi boh sainkhalihah samajik-rahng-rihni jathai,
dangthai-dithai buthukhe khmaba odeh somajni dongthir
dangthirkhe sajambani lugu lugu protibad khlaimani baomnkhthai
khebo gmariba gnang. Elai khmah khumuh khlaiyaba eboh ragini
yaoblai hamya maiphahi Sambhudhan mithihih mrikhhih dongba
gnang. Odebani boh gani yawaibakhe magnahih dengba. Jarni
somajhah boni eboh magnathai manijaohih gainjaohibo dongbamuh.
Thikhabo khailai birlai jathaihah her maihih, dabo Gunjunghah gani
bokhoh saohkhribjachih golikhonlangyaba gani khe bonsih
muthumbhi langnaiba. Magnabakhe gainyahih olai gani muthum
langba thibakhe khanahi Sambhudhan wailai thamsih raokhure odeh
gani muthumhi langyaraokhe raothithi saja rire. Odehjahng
Kalachand odeh boni buthurao Guphusani yagakhlahah gonglathih
dongyarao Sambhudhan-ni biruddhe thiphling jophling khlaiboba.
Sambhudhan-ni gedehe rajirao gbalaihi dongbani biymakhe
khamahnening bonsih olai thiphling jophling khlaibasch.”

Boh hathohaning Silchar odeh Kohima nising police
battalion haisenghih Sainkhlip Cacharhah phinphin jasih
smaikhrimba jenkha. Elai smaikhrimba hathohah brabai brabai
hathanihah Sambhudhanni yagain garuyahraoni lugu Guphusa

sibaiyarao raolaire. Police-rao buthu rajiraokhe khinsengrimanch
Maibang odeh Langthing-hah saohsih gni Dima-sengyahraon;
manggithikhe bonphang bedeph-hah linglanglang khasihih dengba
thidu. Elai graokhe maiphahide C.A.Soppit mussi thiya. Thikhabo,
Shakespear-ni thirenthai nising anuman khlaliphudu-

“Detachment of Frontier police Jrom Silchar and

Kohima were sent up at once who scourd the

district hunting down the ganges ... "

Elaining Sainkhlip Cacharni nohlai buthuhah smaikhrimhih
thithani grisih dohkhrib suhkhrib khlaihih prephalangba. Odehjahng
nohlaini sadharan subung miyahrao buthu hagrahah khaisenghih
thimlaima glaiba. Noh nohah dongyaba, jarraokhe sogonch
nangyaba yaodih, graokhening thinang sehng, johng odehbasikhe
sohsibo diwari guthuhah, hagrasinghah niyakhahah juhronghah
smahah huilaihih dengbane. Odehsining niyakho, Madai haithinj
khusihah nangyaba mih singbahah yawaiyaba sehng-khebo
saohsihthi nohah dengraolaiba grih. Elai huihih dengyaba yaohdih
buthukhe lailangyaba rjah maithaini eighties belephah Sainkhlip
Cacharni Riyam Bathari nohlai rogongni Riyam dikhong odeh
Grayung nohlaihah smaikhonhih maiba gnang. Frontier policeni
yaohah hamside Jonthairao, Hojairao buthu phrejaodao thaobane.
Sumuni thikhade Sambhudhan odeh boni luguraoho Sibaraini
bhokto Jonthai-Hojairaoseh dongba. Sainhah hathani
hadaodaohah Madai huba dangbabo magnajaobalai khlaihih
huraolaiyasih jabane ¢ Thikhabo Sambhudhan-thunj gedehe
sadharan nohlaisarao— Dimasa, Magamsa, Dakhinsa khribnibo
baojuruthai gejebba thikhabo police odeh subung makhao (spay)
buthu harsenghih ranphahihbo Sambhudhan odeh boni luguraokhe
smaihih maiphuba grih, Sarsing giding subung makhao haitharhibo
police bosong sgaorao ebo khusihah yaoblai maiphuba grih jabani

graode Guphusa rehpyasaraonj rehpthai nisingning ragao ragao
mithijaodu. Ebokhe garhihAssamni Chief Commissioner-ni reportni
graokhe thiphahih Alexander Mackezie rehpba, “They gave no

information beforchand of the probability of'a Cachari rising, they
were found of no use after it in hunting down the fugitives or
collecting evidence against them.””

virlai raophra raohih dainlaidada sotru sehngyahraokhe saoh
jahngning dainkhriphtarbane. Thikhabo saohsih gni sotru sehngyah
hagrahah khaisenghih thimgoba thidu. Ebohni yahonhah jabahboh

phuyakhamuh. ' Ot

Rih-koboch ni daogari dophadu, rjah-maithai jitham ( 3th
century) ni kharimin gnang Vir-gedeh Dehmaluhni fugubo, Jarimin.-
khn'ng. Nalinindra Kumar Barman Manik Singh orphe Dehmaluhn;
rih-ni Kobocha, khaodam yawaiba maiphahih rehpba, “Legend
still runs, that, Dehmalu had, inaddition to his arms and shield. the
armour of cloth provided by his two devoted wives, which wac
magical proof against spear, sword and bullets. Surely, that sg
called shicld of Dehmalu was the wearing appearel ingemously
madec with thick strong padded cotton and stiched profusely cris-
cros over it.” (The Queens of Cachar or Herombo and the History
of the Kachchhari, 2nd Edition, Borkhola, Bijoypur, Cachar, 1992,
p-62-63).

Eboh rih-koboch ba rih-phih ba khaodam-ni yawairimin-
ning basain bohor glaoni bising jahih phaibani khlaidada
blaoba-slaiba bangdaodao jahih Sambhudhan-ni sainkhalihah
khun-gtharni koboch jahih mamahng thophainaiba. Gadani
yawairiminkhe yawaislingyaba Sambhudhan boni sehngyah
hosomkhe slamkhuba hathohah eboh dara phangsakhening
yawainaibaseh thihih baomani bojora dong. Eboh khun gthar odeh
rih-koboch slalmbani bises dara mongsih dongba. Yawaiphabuba
dara maphi Dimajurao saohphrongbo daohba-lubakhe
ringsosihning ringyaraoseh. Khunbar dangba, yungmah khrangba
nising jenhih khun luhba odeh muh-hah glaigothaiyaba majangsisih
rih bukhuh gnang rigu, rihkhaosa, rimsaoh, rihjamphain, rmaih
odehbasi daobahah bonsini ringthai blaithai maiphahih grao
gakhuthaoya. Thikhabo eboh rih koboch-khede khribde
daohmaiya, daohthaoyane. Montro-ni raomah gnang eboh rih-
kobochkhe, mathla jasoyayaba masainjuh ansarao niyakhahah
dainsihni jathaokha, olaiba masainjuh grahraoseh daohre thidu.

Dara-phangsa gejebthithi manisotharhisch eboh rih-kobochkhe
daohrene.

Hambang Bathari, Maibang, Sainyaosih Cachar (Dima Hasao).

‘Damadi Mondir : Damadi Daikhoh ba Damadi Mondir
Dimasaraoni yawairiminni daikhoh jignini bisinghah thaodaothaoyaba
daikhoh masih. Madai haithini khusi haphraihah subidha jadaomaneh
khlaihih Raja saohah Dima-rajyokhe phantha jigni jahng cphathih
majigni daikhoh slamba. Jonthai jigni eboh daikhoh majignikhe bosong
jahih naisohre. Jonthai jakhade daikhohni dehdaothaoyaba hojai.
Thikhabo bothabo dedaoyaba dongkho, boh jakhade *Gisihyah’.
Bokhe hojai-sgaobo thijare. Dimasa somajhah yawaiphabuyaba
Madai khlimba-sowabani khusi haphraihah eboh *Gisihyah™ thihi
thijaoyabaning khamjudaothao khamthani maiyaba. Madai haithini
khusi gibin gibin buthuni dara-phangsah slamyababo Gisihyahning
odeh boh gusuh-gtharni basaohah graode bode gusuh jathaoya.
Rajakhe garhih saosihthi Gisihyahni grao sbaithaihah yaoh
sengphuya. Niyakhahah, Gisihyah grao sbaiyaba ba mathaoyabakhe
raja jajaobani yahonhaseh khusihah phanan gre janaidu.
Thilaiyaba ‘Damadi Daikhoh’ jakhade Raja odeh Raja
nohkhomni khlaihih mathaohih dengyaba Daikhoh. Daikhohni bumu
dengba maiphahih grao-moth magni dong. Damadi graode Rajguru
Raja nohkhorni khlaihih mathaoyaba daikhohah Madai-haithini khusih
dangsohrebani daikhohni bumu Damadi daikhoh thihih mithijaoba.
Boh niphrangning daikhoh dongyaba hathanini bumubo ‘Damadi
Hawar’ bumu jahng mithijaoba. Moth gibin maphi jakhade, Daikhoni
bumu asolhade ‘Damadi’ niya ‘ Tamadi’seh. Daikhoh gibin buthuhah
phonthohaseh ‘dithar’ khaore. Thikhabo raja nokhorni khlaihi mathao
dengyaba Daikhoh haning sgangthao tamani bokhohah dithar
khaojenbane. Odehbani eboh “Tamadi’ (Tama + di) nising yahon
sainkhalihah daikhohni bumu ‘Damadi’ jalanglaba. Bedche thikhade
Dimasarao phantha bangdaoning ‘t* khe *d’ thiba baisi. Eboh
‘Damadi’ Daikhohni sgangni bumu dongba ‘Rihyaoh’ daikhoh thihih.

Ril + Yaoh = Rihyaoh, graode yaohah rih di.yahu. Odehban; b'(,},
Madai ‘Indro’ janaidu thihih anuman. 'Yzlhnnm cboh rru’(?th {"?igrllf);,
jakhade Gedema Sonaram 'I'hnnscjn.m (Dambra gakha). Gedemg,
Thaosen saokhongsihaning somajni ('iangyahsah'gc.dch,.Ag,’amr)i
rajkanti habahni hojakhring, Silllllylk-J()llrnZ.lllSl, r|{<hflfhrmg,. laisih
rc-phyah. Bodo Sahitya Sabhakhe slmakhUJ'cnyabd' l)(mgh(gagga?
dongba. (Sonaram Thaosen; Deemasaraont Madai Kheeleemtha;
Sowathai. Kolongma, 4 January, 1985 A.D.).

Haphlai Cachar-hah Sambhudhan-ni Ja-
hurkhurithai odeh Yahonthaohah Rimjaohih
Dambra gabani Grao

Gunjung odeh Maibang-ni jabah khon gni-ni yahonhah police
hosom nohlai nohlai smaikhrimmasch: ehoh graokhe Sambhudhan
haphrang maidalaba gnang. Odehbani saoh gomani dara-disa
maiphadada nohlaisaraokhe sibringhih mrikrimani khlaihih habah
ajaore. Boh jami luguraokhe khasch khaseh dol slamhih ronphaidada
nohlai gibin gibin buthuhah haitharharene. Eboni yahonhah jar jakhade
hamsih khathik jayaba saohgbah lugurao buthukhe laphahih
Guphusahni sibaiyarao odeh subung saohkhaoyaraokhe muhphunghih
Sainkhlip Cachar (Dima Hasao)-ni hahjuh guju ar hagra guthuhni
khinthai grih jadaoyaba dongthan hathankhe haj garbuhih haphlai
Cachar hah phaihih thimphaire. Baothai jakhade, erahabo
Dimasaraoni nohprong boni jah-hurkhuthaini graojmakhe sohrima
odeh swadhinni bao-mrikthai jahng smaohkhurihih Guphusaraoni
sasonni biruddhe biplobni hahyam slamkhuma.

Haphlai Cacharni rajiraoni lugu graojma mailaimani hathan
hisab jahng Sambhudhan gibin gibin Madaikhoh odeh thirtho hathan
buthukhe bonoh slamre. Cachar hah Rajasaohni jarimin wainsohrimin
gnang Khaspurhah dong-Dimarajarao slamyaba daikhoh, hahganthi
nohganthi. Ojahng Bhuban hajuhkhro hah dong Sibaraini daikhoh-
grah ar gdah-grahni stapatya daohgarimin, Sonai hah dong Sibarai-
thirtho odeh Badarpur hah Kolongma dirgunghah dongyaba jakhade
Siddheswar Sibaraini Daikhoh gathar. Eboh buthukhe garhihbo
Dimasa nohlai maphronghabo gibin gibin Madairao Madaijuhraoni
Daikhoh dongtharbalaining. Sambhudhdan khathik jadaoyarao
saohsih-gni luguraokhe laphahih mondir thirtho dongbasih hah
daobaikhriptharre. Mondir odeh thirtho maphronghah hah’gonglai
khlimhih Madairao nihah raomah-bolmah bihlare sainlarc - thiyasih
ranphaphulangmani khlaihih. Boh mondir-thirtho buthuhah daobaihih
mamahng thaolayakho. Sumu bilaiyaba baothai odeh jagaririmin
(adorsho) jahng baogejebhih songramhah yaphri sursengba,

Jiiraonihah boh baothai graothai buthukhcthipl}lulangm,hahbai
tra;,n';;:glz:izlcﬂl);)oh sumu hathqnihah thangre orahaning hairing hairing
khribkhe longthim longhih thire -

“Raja longthai gmayakhoh

Kharnai dimuh rendukhoh,

Nisi Raji khadei -

Raji kha.” ‘

Cacharni khlaihih yaphri surhih Sambhudhan Maibang Nising
Gunjung jahih sgangthaohah Cachar‘odeh Sai.nkhlip.Cac.hami harj
haphaihah dongyaba Harangajao nohlath.a sqphalpa. Thiphajre, duhanj
Harangajao garimah staionni rogong jahih hajuh-harang, gakhy.
gakhlai raoyaba lamah masih dongba— Gunjung jahih Maibang sosih,
Eboh lamahni sin dubo dongkhoneh. Harangajao hah sohphaihih
Sambhudhan Sibarai daikhohah nohthao lare. Erahah horgni
horthamlai dongbani yahonhah boh Dimaraja Tamradwaj-ni
wainsorimin dongphayaba Hawarmah (Gorervitor) nohlaini
Larangsah (Harang) dibu nami Voirob-daikhoh odeh Karkari nohlain;
Kali-daikhoh jahih Badarpurni Siddheswar Sibaraini hathan
gatharhah sohiba. Ebohni yahonhah Dimaraja jathaoyaba
Gobindrachandradwaja Narayan khamriyaba Hailakandini
Kalidaikho hah thanghih Uzir Dibragedeni lugu goronhirene.
Dibragede, Rajani sehngyah hosomni Sehngyahsgao dongba.
Hailakandi gbahni Kanchanpur nohlaini khunang Gadao Khemphrai
bohaning Sambhudhan-ni longhonthaikhe khanahih khah-
gudusengdada boni lugu jaba. Thaojora grisih Mondir daodingthaihah
Sambhudhan sohiyaba yahonni mondir jakhade Sibtila ba Changutila
thihih mithijaoyaba Sonai-nj Chandragiri Sibarai Mondir.! Raja
Krishnachandmjahng sanijaohih Mintri Joysingha Bormma (Barman,
Sengphong Dibragede) Mondirkhe khamriba 1709 sokabdani (1787
A.D.) Gaddibadainhah dain-dakhuni (Suklo pokko/Bright fortnight)
tithi-gnihah.2 Ebohnih yahonhah Sambhudhan Dholai haphaini
Sadagram nohlaini Kali daikhohkhe naihiba. Gedemah, Dholaihah
basain bangsahsah dongba sainkhalihah Rukni dibu dirgunghah
f"f,%““h?n'.dl-gamai slamba thidu. Eboh digur-gathai Sambhudhann!
Sibarai-digurgathani’ (Sibasnanghat) thihih mithijaoba. Ebohkhe

garhih boh Sadagramni sainjahah daikhoh masih slamhih orahah
Mohadeb (Brai Sibarai) kKhe khamrire. Eboh nisingning yahon
sainkhalihah boh hathan Mohadcbpur thihih mithijaobane.*

Thikhabo hathani gathaisih mamahnghah donghila jahurkhuni
(Andolon-ni) hayam slamkhuphuma niya. I:boni basaohal Guphusani
subung saohkhaohi bokhe smaisonghih dongyaraoni muthaihah
glaiyagothai degao dongma nangmakhoh. Thikhaning hathan
slaibokhaseh. Odehbani Dholaini yahonhah Sambhudhan-ni dongthan
jabokha gada-grahni Sibrai-thirtho Bhuban hajuh yaraihah dongyaba
Darmikhal nohlai. Erahah dongba sainkhalihah boh colonial raji
salaithaini buireddhe raolaimanch khlaihih jabah yaodih slamba thidu.
Bokhe nangjaoyaraoning bothaneh olai yaodih simmani ser bodoh
muthumribane. Boh slamyaba yaodih buthuhah Schng, Johng odch
Blah buthuning thangdaoneh. Sambhudhan orahah kharnai khuba
odeh slamyabasih yaodih ar serdoh buthukhe boh di-khamai bisinghah
huthih dengba thihh duhbo khanaba maiyaba khuhrgai graothai dong.
Thikhabo Darmikhal nohlaihabo buduhglao dongjanang niya
baothaihih Sambhudhan sainsih mile sni sma jainyaba Bhuban thirtho-
grah hah daobailangre. Baothai jakhade orahahaning thimthani
bokhoh slamma. Bhuban thirthohah gakhuhiba sainkhalihah boni
yagain suryahrao banih lugurao bojahng thangphaba gnang. Bonsini
bisinghah thangdaoyarao buthu jakhade Cacharni Bhabananda,
Joynath, Dangphrangsoh, Tularam, Karnamuni, Gadao Khemphrai
odeh saohgbah lugu gajam Mansingh, Molongthong, Dchsain
Khempbhrai ar gibinrao.*

Bhuban-thirthoni gdah-grahni sthapatya (architecture)
daohgarimin, hajuhkhrohhah dongyaba Daikhoh, dikharnai odeh
hamsihde thangba phaiba duhyaba lamah, guthuh guh-hakhor
odehbasih hathan buthu thim-khoh slamneh hamya hamthaothao.
Odebani thirtho daobaihih naihih nuhih Brai Sibaraikhe khilimdada
Sambhudhan orahahning boni thimkhoh slamma baore. Ebohjahng
dophayaba grao-rgai jakhade edeheh, Bhuban thirthohah dongba
sainkhalihah Sambhudhan longthai masikhe jami yaoh jahng daindada
‘Sibalingo’ slamhih bokhe oranihah khamrire odch soware khlimrene.
Slamyaba boh Sibalingo-hah tamani poisa masikhe sdaphpharihih

boh thibane, orah danang danang saingsihkhali gbangning poisa-bthai
thainang. Gibin graothai maphi jakhade, Sambhudhan Sibaraj
daikhohni grongbrihah rahngthang mabri phibhih olai poisah bthai
thaimani graokhe thilangbane. Eboh buthukkhe garhihbo Sambhudhan
orahah Tulsi-phang phangsi gaibakhoh thihibo khanaba maidu s
Bhuban hajuh odeh sam-dubri maiphahih Sambhudhan-ni ar masih
thidasgang graothai khanaba maidukhoh. Gedema thibane, Bhuban
hajuhkhrohni daikhohni hakhlihah graode Bhuban hajuhah jekhali
sam-dubri brehnang boh sainkhalihade Kolongma dibuni yaosi nar
(Kolongmani south gedehe) dongyarao Dimasaraoni thangraihah sain
hamaya sophainang.
Bhuban-thirthohah dongba sainkhalihah Sambhudhan
Dimasa rajyoni Rajahathani-grah Khaspur-hah thangba. Khaspur
rogong nohlaini bumu Thaligram. Boh Thaligram nising sainyaosi
gedehe kilio metre jih (10) damsih gajainhah dongyaba nohlai masini
bumu Thappah. Madhura dirgunghah dongyaba eboh nohlai duhah
Chalitachera thihih mithijaodu. Thappah nising Harangajao
thangmani hajuh lamah masih dongba. Orah nising Harangajao sosih
himphlasohiba hah ghontha 10/12 damsih nangrene. Sambhudhan
Thappah nohlaihah thanghih baophnanglakha, eboh haphai belep-
hah bokhoh slamre thikhade Saikhlip Cachar ni lugu graojma
dengsongba odeh orajahng thanglai phailai dongbabo laidaomaseh.
Odehbani boh Bhuban hajuh nising genehbuhih Khaspur rogong
Igraling thiyaba nohlaihah dongthani gdain slamkhubore. Ebohni
sganghade boh nohlaihari Khil-hah (Salamtpur Part- IT) basain
khaisah khusuh dongdaba thihih grao khanaba maidu. Igraling nohlaini
duhani bumu Sainkhlip Narainpur (North Narainpur). Igraling karon
gibin gibin-ni khlaihih Sambhudhan-neh phantha subidha jadaoyaba
hathan dongba. Igraling-ni sainja gedehe khaisa khusuh kilo metren
bisinghaning dong Cacharhah Dimasaraoni dedaothaoyaba nohlai
Joypur. Eboh Joypur jarimin gnang hathan masi. Krishnachandra
Maharajani mintri Joysingha Barman maithai rjah jijaih ni gejer hatho
belephah eboh nohlaikhe khamribane. Bohaseh boni bumu jahng
eboh nohlaini bumu Joypur thihih thaoba thidu, Joysingha erahah
Sibarai Daikhoh masih salmribakho. Orahah dubo Brai Sibarai-khe

sowalidukho. Daboh, Igraling hah dongthan-khoh disaibubani yahon
hah lamphong gdain maihih Sambhudhan-ni khusi dangba hamdao-
sringdao, phradao-phrangdao jarc. Boh sainkhalihah boni khusihah
dang jurumanch bihih Nasaidibo bisik Duhridikhe laphahih Igraling
nohlaihah Sambhudhan jahng dongphaphaikha. I5jahng gedehe
Sibringhoja Sgao Mansingkhe Tripura-hah hihakha. Baothai jakhade,
dedao Kachari jadi bojohmni Tiprasa (Kok Borok) raoni lugu goronhih
khainsuhih bonsini jurumah sainma.’

Thikhabo bohade, Sambhudhan haphlai Cachar-hah phaiba
odeh jah-hurkhuni khusi-haphrai jenbani graojama saoh-khaoyaraoni
blahm jahng Cachar zila naisoh bosong (administration) nihah
sohhiblaikha. Sambhudhanbo bokhe smaineh baigoyarao subung
saoh-khaoyaraokhe maiphahih mrikhining dongbaschmuh. Odebani
Igraling nohlaini nohsah-hah dongsongya odeh bimthi bimthi thangba
phaibabo khinthai raomasch baohih phaisongya jalare. Budu lao-lao
jahng hatho hatho sining bihih Nasaidi odeh bisik Duhridi jahng
goronmaneh phairene. Elaining Sambhudhan sainsih Igraling nohlaini
nohsah hah dorga sohire. Bihih odeh bisik jahng goronma, horsihlai
donglangma odch phin brabai thim-khoh hah thangphinlaboma;
niyakhahah brabai smaba nohlaihah thangboma ja-hurkhumani,
biplobni, jahurkhuni graojmakhe sorimanch.

Thikhabo duhade sgang sgang halai lailosah giding phinlang
phuyakha Sambhudhan. Hogjerhah boh mudri thangsaihi dongbahah
police hosomsahrao boni nohsahkhe khondinghih gajebtharre. Saoh-
khaoyaraoni nising graojma maihih bonish sganghaning Sambhudhan
dongyaba nohsahkhe naithaihi dengba thidu. Khanaba maphi, okhali
naijuh-rmaohah boni thim-khohah ba habah-hah baigolangmani
sganghah bihih jahng alang alang thijaobani makham jimanch
khamlabamuhne. Bohaning boh haphrang maikha, police
hosomsahrao boni nohkhe gadingtharkha. Luguh luguh makham jiba
garhih phojlop baijakhudada jarni schng yaodikhe smaikhanch.
Thikhabo gmangsisih, schngni graokhede dathi nalai yawaiyaba
sisohng mamahngbo nohah grih. Gedema haphrang mailakha, gedeh
chokrantoni phanhah boh gasengjaokha. Khanabalai thaikhala.
chokranto khlaiyaraohah masainjuh saohsih dongphabanch. Boh

Sambhudhan-ni bihih Nasaidi jahng gejebthithi lugu khaba thidu. Boh
nalaibo Nasaidini nohah phairene; dukhu-hadini grao, khajamininih
graoh sainlairene. Elai khlathih hamsih lonseng rihih boh Sambhudhan-
ni graojma muthumlangre. Bohning khrib sehng yaodih buthukhe
disaihih huitharba thidu.,

Olai biswasghatni khlaihih police jahng gajebjaobani
yahonhabo, yaohah yaodih-grih jakhabo Sambhudhan khahbaihih
thaolaya. Dabo. bipod niphrang gomaneh baophra baothairingyaba
Sambhudhan muhphrip gasihaning jikphahih waihkhorkhe sbaikhane.
Orahah haroh rimphayaba sihsong maikha. Sumu bedehe thikhade
vawaiyayaba sihsong gajamkhe waihkhor (sulah) slambahah
yawaire. Boh sihsong-sahkhe lahining khinyadao Sambhudhan
nohsah nising jlih phrabalai phrahih birkhondada yaodih dihih gading
dongyarao police hosomsaraokhe birphlailanghih khaikhon langkhane.
Elai birkhonlangba olai jasining phraba thikhabo gmang smang jahih
police hosomsarao gulih mamahng gaosrangya thaolaba thidu.
Sambhudhan phrahih police jahng rimjaogothaini bainih gajainhah
nohsah rogong-ni budungling hagrahah sohiphukha. Thikhabo
budungling hagra gbangning dibbi. Boh hagrakhe haroh rimphayaba
sisong-sah jahng lamah sohih sgangphalangma nangba. Bohah
sumukhe thima, sain hamyani khlaihih yagahaseh dorga hagrani
budung dingsih phainbrai langkhane. Sihsong-sah budab jahng
bokhebo dainsohbade dainsokhamu thidu. Thikhabo khaisa lamela
jalangkha. Odejahng boh jorahah, yahon ruphabuyaba Gurkha police
saohsih bonih gedehe khukri (kind of Dagger) lemphahaba
maisrangrene. Khukri lemphahayaba phrangsahining Sambhudhan-
ni yaoda yaga ni yasthinghah nanghikha thidu. Odehjahng
Sambhudhan khaiphuya jahih hahhah rogonglai thaore. Odeh
Guphusani police hosomsarao Sambhudhan khe lailosahning kabu
khlahih arrest khlaire. Olai jahih bithih thangbangdada Sambhudhan
lohglailanglare. Police buthu bonsah daindada strature masih slamre
odeh bohah bokhe thurihih budung jahng khahih Silchar-ni khlaihih
bainkhlailangre. Thikhabo bohade bublibo laiseng lailanglakhakho.
Ejahng Sambhudhan-ni saoh nising thaoyasih bithih serglaiphalangdu.
Basaobo lohglaidao lohglaidao jadaophalangdu. Sambhudhan di

gangjaohih di lingma sainkha. Samphani dikhongsah masihni
rogonghah strature khe hahhah nakhairihih dengkha. Thikhabo di
mailingbani sganghaning, Igraling nohlai nising isih jainya, duhani
Tarapur sah baganni rogong dikhongsa masini dirgunghah desh-
bumani eboh vir bsah Sambhudhan Phonglo thihih dambra gare.
Desh-rajikhe swadhin khlaimani boni saohmin muthang gibbi jaya
thaolare. Boh thibani basain 1883 Engraji maithaini February badainni
12 (Sainjigni) thihih raji jahng boh basainhah bokhe khlimhih
wainsohlaidu.

Dainthaijaoyaba Sambhudhan-ni bumahng-githikhe Cachar
zilani bokhoh Silchar hah langre. Thikhabo mang-githikhe basaoh
mithirimani blahmhahseh somosya masi nujaobore. Bedehe thikhade
rogonghah Sambhudhan-ni hainthirao saohsihthi grih. Odehbani police
Igralinghah thangphindada Sambhudhan-ni bihih Nasaidi khe
smaihibokha. Thikhabo olai khinthaosisih jathaini yahonhah bisik
Duhridikhe laphahih Nasaidi misimanglai jahi brabai gmalanglare.
Saohsihthi boni graojma riphuba grih. Odebani Sainkhlip Cachar
nising Sambhudhan-ni bumah Khathaidi khe labuma nangre. Boh—
policeni lugu jainglao jainyaba hagrani hajuh harang lamakhe
himkhlaibuhi gakhlaibuhih Silchar hah sophaibani lugu luguning
basahni mang githini rogonghah khaikhlailangre. Virbumah Khathaidi
saoruhphaiyaba Sambhudhan-ni bumang githikhe boni bsah-grahning
thihih mithirire graode sonakto (identify) khlaire. Olai mithirire,
Sambhudhan ansa sainkhalihah phadainhah yaosih yagahni
yahphonghah khamjaoyabani bumain-mainthi dongyabakhe naihih.
Ebohni yahonhah Silchar haning brabai hathani gathaisihhah
Sambhudhanni mang-githikhe saohre thihih grao dong. Boh saohthani
Silchar Devadoot Cinema rogong I.B. Petrol depot dongyaba

belephah janaidu thihih khraoraoni graothai.’
Gibin gedehe jakhade, Sibringsgaoar Jonthai Mansinghkhe

police Tripurahah arrest khlaire. Silchar hah labubani yahonhah boh
thanghih dongdusih halonkhohah (jail) jepjaohih dongmani saja .rijaoba..
Thikhabo jailhah jephjachih dongbahahning boh Guphusani mussi

jiya lingya thihih dongdada jar nangjaohih thihlarene.® .
Sambhudhan odeh Mansing thihbani yahonhah Guphusaraont

colonial sashonni biruddhe I)i‘mfns-n.ru(.mi ¢boh khogy; kh(mugim
iahurkhu-ranlaithai gubru gn'smhjs.llnh Jamlanglare, Sy, b:u\ithm
jnhm: Sambhudhan odeh bont yagain gflmhym-;m cboh ranlailhaikhc
icnl\:LL bonsih thanghih d()llgl)fl Sillnkhilllhi.lh boh l){!()llllli maphi sy
prih. Thikhabo lmnsihjcng"'"f“!:’)’“l’“ h'd”’hf’"' Wwaih’ning bainip,
vahonhah 1947 Engraji muilhzun'l August badafr? nils (sainjra ) khali
muthang gibi jahih janathingthing Si.lo'hkholualmg Nujaophai,
Bharatborso (India) ni swadhin ni khlaihi ranphalaithai n; dangarim;,
hah Sambhudhan Phonglo-lai yaba vir miyahsahraon; dangphunuh
daogarini graokhe Dimasa jadi olaining Bharatni sah-sikraq khribbg
sain-dain dongduhsih khahah wainsoh dengmaseh. Sambhudhap iini
lugu grih—thikhabo subung-ni khuthai hah khurgai, graorgai jahi
boni raothai phrahthaini kharimin dinibo thilai-jolaijaphalangdu
Dimasaraoni noh nohpronghah.

Graojuh

Bip!obi Sax.nbhudhan Phonglo odch boni yagain suryarao
lugura'n') khribbo Dimasaraoni khah-muh’ni khamphlai gujuhah
khamrijaohih dong. Bonsini jahurkhuthai Bharatborsoni swadhinni
khlaihi jahurkhulaibanining phantha khongsiseh. Sumu bilaiyaba
baothaikhe lahih Sambhudhan eboh songramhah nakhaiba, jar
thanghih dongba sainkhalihah boni boh saohmin muthang-gibi
Jahsoba grih. Thikhabo eboh soya jathai mussi hathachabo bonih
raokhring raothai odeh hajaithani bumahkhe sogohmaneh boni
jamjoragrisih nangjaothaikhe khaseh khlaiphuya. Sumuni thikhade
jarni rajikhe bonsi hamjao gathar hamjaoba, khasao-gaham
khasaoba. Pandit-khringrao baothai-brah baothai jahng,
nairikhikhlim naithai jahng Sambhudhan odeh gibin gibin jadi
bojohmsa hojaraoni swadhin (freedom)ni jahurkhuthaini saohkhuli
gibikhe smaikhonma nailaisakha. Dabo, Sambhudhan hoja-sgao
jayaba eboh jahurkhulaithai buduh lausih jasonghih dongphuba grih.
Thikhabo, eboh dongba gdain-ni biruddhe gjamkhe songthir
songrihih dengmani ranphathai odehe bohah gdain deba thihih jarni
baothai khanariba Frederick Downs. Dimasa-lai yaba sengyah-
jadi-bojohmsa maiphahih boni ‘The defeat atarms’ (yaodihah deya
jaba) thiyaba grao buthuni ortho thuhbi debi.

“Messianic leaders like Sambhudhan of North

Cachar Hills and Jadunang of Manipur sent

large number of their followers to death against

British arms by assuring them that magic spells

would disolve the bullets. The old magic was

impotent against the new reality. Hence the

preservation of a distinctive identity was not so

much matter of preserving the old ways as it

was a matter of maintaining mastery in their own

house, control of their own destiny."’

A .R.N.Shribastav-ni graothai mote jadi bojohmsaraoni

baothaihah Swadhinni ortho jakhade -bideshi (foreigners) raon;
ba gibin asaba Sanskhriti (Culture)ni probhab (influence) nising
gohih dongma ba raji salaibosongraoni nising habah khaisa khusu
hah gohih dongmani dabi maphi maima odeh gda nising
maiphabuyaba hagra-hayamni odhikar sejaoyabakhe maiphinlama
niyakhaha olaiyaba odhikar gmahyahi maisong maiphalangma,
Gedemah thibakho, Swadhin thibahah jadi bojohmsani baothai
maphide bonsini yawairimin ni mithijaomin ba cultural identity
gmahya dongbakhe haphrang mairidu. Jatiyata (Nationality)ni
baothai khathai gnang swadhin-ni songram ba jahurkhuthai,
ranphthaini lugu cbokhe dopharima nangya.2

Shribastav-ni elaiba graothaini oncyah jini thaiphinthai
jakhade—Sambhudhan-lai yaba jadi bojohmsani ranphakhringrao,
songramisahrao malaini yaomah nising gomani (liberation, freedom)
khlaihih ranphalaiba sainkhalihahde jadini-mrikthai (jatiya chetana)
thibahah duhah jing sumukhe haphrang maidu olaiyaba saikhao
jorai griyayaba Bharitiya (Indian)ni baomrikthai ba Indian
Nationalism ni baothai baigoba grikhomuh. Ebokhe garhih Bharatni
swadhinni khlaihih ranphalaithai ba songram jenba sainkhalihahbo
jadi-gibimni hojarao (National Leaders) phantha khaisani
swadhinota, autonomy odehbasini khlaihih ranphalaidaba gnang.
Sosih Swadhinota ba Purno Swaraj-ni dabikhede baini yahonhasch
Jenlaiba. Guphusa Engrejrao paibani sgang sohsibo dangjithai-
daogainthai ba yawairimin ba sanskritini khahwaduh jahng
khajomsih-hah khajao donglaikhabo rajkanti graode polotically-
de Bharatborso (India) raji gibin gibin jahng ephaijaohiseh dongba.
Desh-Raji sason khlaiyarao bideshiraoni biruddhe saohkhongsi,
buthu, jadi-bojohm ba haphai khongsini smaohkhuthai hurkhuthaini
saohgari baosihning dongbaseh. Bedehe thikhade boh buthu
thanglam-danglam odeh sanskriti jahng jarni mithijaomin ni
basaohahning songkhuyam maibaseh. 1857 Engraji maithaini
Siphahi Bidroho (Sepoy Mutiny) Bharatni jajenyaba swadhinata
songram thihih mithijaodu. Ebohbo dhormoni baomrikthai

dophahisch jajenba. Eboh graohah South Africa-hah Mahatma
Gandhi-ni saohgur gisim thihih saikhaojaobani biruddhe andolon,
Bengal-hah Niel dangyaraoni bidroho odebasihkhe jenphahajare.
National levelhah desh gibim jahng swadhinotani songram
(movement) jenkhulaibani gbang sganghaning Sainkhlip Sainja
Haphaini Meghalayani Terrut Singh (1829 A.D.), Zeliyangrongni
Guinbariyang (1860 A.D.) odeh Assamni Dima Hasao (North
Cachar Hills) ni Sambhudhan Phonglo (1882) Guphusaraoni
Colonial sason ni biruddhe hojasgao jahih baigoba. Eboh songram
buthukhe haphai haphaihahseh jenkhulaiba thikhabo yahon
sinkhalihah eboh songgramni baomrikthai ni hahyamhaning
saikhao-jorai griyayaba baogibim baokhongsi baoriyaba Bharatiya
(Indian) thihih baosmailaimani mrikthai thoraiphaibaseh. Odesining
niyakho, jadi bojohmsaraoni songram, hurkhulaithai— phantha-gejer
swadhinota ba yawaiphabuyaba dangthai dithai ba yawairiminkhe
mathaohi raokhihi dengmane mamangsining niya, bidesi sasokraoni
yaoh nising jar jarni hajaithani bumakhe sogosomaning bonsini
songramni baomah dongba. Bonsih saikhao jorai jahih jar jarni
haphai khongsikhe mamahng sogoneh hurkhulaikhabo bonsini boh
hathani-haphai buthu duhala jini desh gede Bhartborsoni
paoglaoyayaba phanthaseh. Odebani bonst saohphrongkhebo jadi
gibimni swadhinota songramni sengyahsahraoseh thihi hamsisining
thijadu.

Dabo, jadi-bojohmsa biplobiraoni swadhin ni andolon
maiphahih khaisa khusu dehalaithai dongkhabo Guphusa raji-salaini
yaomah gnangrao Sambhudhan-ni jahurkhuthaini bisinghah dedao
raokhudao andolon ni bumuh jebhi dong thihih mithiphuba. Eboh
graokhe maiphahide jariminkhringrao graosihning. Odebani
Gunjung odeh Maibang-hah raolaiyabakhe ‘minor insurection’
thihih thilakhabo danang danang elai hurkhulaiphin phuyamanch
“bonsi nanggothai habah ajaore. Jariminkhring S.K.Borpujarini
graothai maphi—

“Sambhudhan sacrificed his | ife for the cause

of his people and the British saw in these

development a great threal (o their existence and

became determined to take effective steps to
prevent recurrence of such a movement of the

hill people to fight for their own liberation to

preserve their identity which might shake the very

Sfoundation of British hold in the Hills. "

Odebani, North Cachar Hills (Dima Hasao) hah Colonial
raji salaithaini yaomahkhe raokhudao rimani baothaijahng raokh;
habahni (security) blamkhe ruphaitharhi slamkhuphinre. ¢ )dejahng,
Kuki Militia-ni hathanhah Surama Valley Frontier Police-khe
Khusihah phanangphinba. Ebokhe garhihbo salai bosong
(administratorjrao khaisa khusu blahm gibin ajaobakho.
Graokhening thinang, House Tax-khe slaihih desohyarao subung
saohphrong-ni basaohah ‘Dao Tax’ khamriba.* Odejahng hajuh
hagrani nalaini khusi haphrai, dangba-jibahah nangsongyaba
"Sthsong’ laphahih himba-thangba gasoh-suso jabaraore. Sisong,
hajuh hagrahah dangba jibahah mamahng nanghih thaoya, jarkhe
raokhilaneh sogolanehbo eboni nangthai dongba bangbi. Odebani
sihsong lahih thangba himbala hajuh hagrahah dongyaraoni
hajaibajahng maiphabuyaba odhikarseh. Guphush raji salai-
bosongrao olaiba sihsong yawaibani basaohah gaso-suso khlaihih
hathanini subung buthuni khinthai grih dongmani lamphong odeh
dangthai jithaini odhikarni basaohah yaoh senghih budi-kousol
jahng bonsikhe phaikhonghi dengmane phasa khlaihi habah
ajaoba.

Gibin gibinraoni graothai maphi, Sambhudhan-n; andolon
ni oneyanh sorkari bosong hajuh haphaihah dongyaraoni songramni
baohmrikthaikhe gmahrimani baothai jahng ‘gani’ (Opium)
yawaithaini dara-phangsa maiphahi danang sohsibo
yersenghigneyaba habah ajaore. Dara-phangsa gdain slamhih gani-
khe naisoh nusoh khlaimani yaomah sorkami vaohah langre. Gani

~ ragabakhe gasoma odeh phaikhonghih dengmaning ajaoyaba eboh

sorkari niti (Policy)ni baothaiyader thihih basaohah khanarik habo
eboni yahonhah baogerem baothai dongba. Sorkari yaomahah
dongba sainkhalihah gani supply gbangning bangdao jabaning olai
baothaigerem dongbani proman daoh-daoh maijaoridu. Gani-ni
ragi hajuh haphaini dongthai dithaikhe bisilai sohsih molohkha, boni
saohkholi sorkari statistical report nisingning rgao ragao mithijaodu.
1900-1901 engraji rang-rihni maithaihah 40,8 12 mamahng subung-
jondongyaba North Cachar Hills (Dima Hasao) sub-divisionhah
bomon 28 (khonjaih) gani supply khlaibane. Eboni meserhih lakh®
(bri) damsih subung-jon dongyaba haphlai Cachamni khlaihih bomon
21 (khonseh) mamahng sining gani supply haima nangba.* Gedeh
jariminkhring Nalinindra Kumar Barman-ni mote, hilai-lai yaba
jabah-yaodi thanebo raodaoyaba odeh khusihsh thadaoyaba ‘gani’
khe Guphusahrao Assamhah hamsihde Cachar hah mijing mijing
yawaiba. Odejahng jadi bojomsah subung buthu hamside
Dimasarao samajik rahng-rih odeh rajkanti habahah braijaoyaba
leng (slave) lai jalanglaba.’ Thikhabo ganini ragi jahng Dimasarao
thanebo gmah gmuh jadaoyaraode duhah Karbi thihih
mithijaoyarao Mikir jadi bojohmsaraoneh. Sorasihde bonsih gani-
jiyahrao jadi bojohmsah thihiseh mithijaorene.” Elaining hilai-lai
yaba yaodi jahng blaiphuya yabakhe gani yawaihih blaiphuba.

Sambhudhan-ni jahurkhuthaini khlaihih Assam ni Chief
Commissioner Charles Eliot Shillong nising luguthuraokhe
laphatharhih hathanihah sosohidada Gunjung-khe nairikhi
naisotharlangba gnang. 1882 engraji maithaini gjang bothorhah
gedemah goraihah gahih Gujung-khe naidaosohneh thangba.
Hathanihah sohihdada nairikhisobani yahohah Chief Commissioner
sibringyabasih buthuhah Colonial raji salaithaikhe
gejebdaoriphumani blahmnisikhe maiphahi mamahngsining hamsih
naisodaoba. Dimasaraoni dangjithai, daogainthai, samajik-
rahngrihni jathai hamkhudaorima ba ringkhudaophuma maiphahi
bonsini nangjaothai dongba thihide mussi mithijaoba grih.*

Dabo, Sambhudhan-ni jahurkhuthaini oneyahn Colonial

raji slaiyarao lugu lugu raohphlaibani khlaihih rajiraoni dongly,.
ji&\h:lh nchkhliph suhkhliph jathaisinig nujaophaibathi? Eboh biploh
ba jahurkhuthaini muhsithi yaoblai-hamba dongba grithi? I-bo},
graohah jariminkhring S.K.Borpujari thiyaba graothaini ort}yq
bangbi. Gedemani mote, Sambhudhan thihbani lugu luguning
raophrah raoyaba bidesi raji salaibubraraoni raophlaithaini oneyahn
cboh jahurkhulaithai ba andolon sri-srih jalanglaie; thikhabo eholy
Jahurkhulaithai hah hahng ribani mussi yaoblai grih ba eboh mussi
khusihah thayakhade thijaya. Bedche thikhade yahon sainkhalihah
hahgajain digajain-ni nohlai guthu sohsibo cboh jahurkhulaithaini
graomah graosah thoraiphin thoraiphalangba.” Journalist-gedeh
Amit Kumar Nag-ni mote tantrikni yawaithai ba jadu bidya jahng
dophayaba dhormoni baothai lonthai Sambhudhan-ni bidrohoni
songthir-biyam dongba. Olaining, duhah Zeliyangrong jadi-
bojohmsah thihih mithijaoyaba Guidinliu-Jadunang ni
Jahurkhulaithaini songthir biyambo baosining dongbasch. Boni mote
jagibiyaba jathai jakhade, Guphusah raji salaibubrarao
Sambhudhan-ni jahurkhuthaikhe ‘contemptible in its ori gin, but
lementable in its conclusion’ thihi thiphlakhabo Dimasa Vir
Sambhudhan Phonglo odeh boni yagainkhe suryarao deshbhokto
sengyahrao mahthanikhe mlaini yaohmahah dongba nising sogomani
baothai jahng thihbakhe khinyahih virlai dangma nang’ gneyabakhe
danglangba gnang; bohah lonya jamani mussi grih. ' Thamyaba
grao jakhade, Bharatni jadi-bojohmsaraoni haphaih gibin gibinhah
Mohajoni ba Zamindari dara yawaithai yerkha phaihkhabo North
Cachar Hills (Dima Hasao)khe laphahih Sainkhlip Sainja
haphaihade olai jaba grih. Phinbriyaba jabokha, Guphusaraoni
Colonial sason dongdusihbo North Cachar Hills (Dima Hasao)khe
laphahih haphai gibin gibin ni Dimasarao jararaoni daogari, dangari,
yawairimin, baothai-lonthai nising gijihsabo gneba grih graode
Christian Missionary-raoni yaomah nising jarraokhe sogohih
dengphuba gnang. Mabonwayaba jakhade, Sambhudhan-ni
jahurkhuthaini khlaihih North Cachar Hills-hah administrationkhe

raokhudz.lorix.lc Police odeh Sibaiyaraoni raohmah bolmah
bangda}onbam khlaihih gibin gibin jadi bojohmsahraoni bisinghah
nanglaiba baojoya jabakhe (inter-tribal feuds) bainining gasophuba,
phaikhongphuba.

Thikhabo graojuh sajalamai hah jingde cboh graokhening
hamsih thima nangjaobaseh— Sambhudhan-ni songramni basain-
bohor jora, boni blaiyathai odeh eboh songramni probhabni
graokhe bichar khlaibani blahmjahng ebokhe rikhi sokhade janang
niya. Sambhudhan Guphusaraoni biruddhe mukhang phrangsong
jabah nangmaneh baogejebhining salaibaseh. Lonya jamani hatho
grisining eboh graokhe proman khlaiyaba graothai mungni jakhade,
Guphusah raji salaibubraraoni somon graode Warrent-ni thaiphin
hah Man Sing rehpyaba laihrehp odehe Sambhudhanthuni
bidrohokhe phaikhongmaneh Silchar nising nagsosih sibaiya-police
laphahih Deputy Commissionerni Maibanghah thangthai.
Sambhudhanthuni khusi-haphrai buthukhe rikhikhlimba hathohah
jing eboh graokhebo baothaiphama nangma- mussi yaohdi gdain
bonsini dongba grih ba baijini gibin saohsihni jurumahbo bonsi
maiba grih. Bonsini thangdaothaoba yaohdih dongba nangjaogibi,
saoh-nanggibi, baogejebthai odeh khah-raothai (sahos). Elaiba
jagibi graode bastab jathaini graokhe khaha denghih Sambhudhan
odeh bojahng himsmaiphayaraoni jahurlaithaikhe maiphahih
rikhiphlama nangma. Thip elaiba naigrong-jora nising bonsini khusi
haphraikhe naikhrimkhade jing nuba mainang— Sambhudhan odeh
boni luguraoni jarni deshmamahkhe hamjaothai, virlai raothai-
phrathai jini deshni swadhin ni songramirao (Freedom fighter-rao)
srerao jarini khasaomahni desh-bumahkhe sogomani khlaihih
khabaoni bithih luhih hahng riba, bonsini desh-bumahkhe khasaothai
odeh raothai-phrahthai thanch mussihabo bangyadao-thayadao
jaya. Jing khadeladu, Sambhudhan-lai yaba jadi-bojohmsant
sengyasahrao swadhin ni khlaihih songram khalaiyaraokhe
thagothai man-lekha khlaimani habah ajaomaseh. Jarimin ni eboh
bokhosai khongsi khe maiphahibo gdain khlaihih baokhlimlaima,

thatkhlimlaimaseh. Eboly hah-bijing di-bijing hathanini Vir-sohidrac
niraothai phrathaini kharmin-baderaboh desh gibimni swadhin-nj
Khlaihih jayaba songramni jariminhah hathani maiphamasch,

Dongsengyaba - A
Vir Sambhudhan-ni Lugurao

Molongthong : Sambhudhan hoja jaba sainkhali hah boni
saohgbah hojapharain jayaba Molomgthong yahon sainkhalihah
Cachamu Igraling nolai rogong hahthaisah masihah donglaba. Boh,
hojagedeh Sambhudhan khe wainsohih rmahi hahthaisah-ni nohsah
hahning hajaigasihkhe phlaibane. Yahon sainkhali hah boh hading-
boh haphaini Dimasaraonihah ‘Molongthong Hading’ thihih
muthijaoba.'

Desain Khemprai odeh Gadao Khemprai : Mithigbang
mithijaoyaba Kobiraj graode Molihoja (Ayurvedic practioner)
Desain Khemprai odeh Kanchanpur nolaini Khunang Gadao
Khemprai Cachar ni Dholai haphaini Sadagram nolai hah
Sambhudhan slamlangyaba digurhathan rogonghah jah-hurlaiba
yahon sainkhalini basain phlailangba. Desain jadi jadi moli-sandini
yader, budung, buphang buthukhe Sadagram hah langphabane.
Gedemah, Sambhudhan-ni lugu khathik jahi dongsmaiba sainkhali
hah gibin gibin buphang budung-ni hamthai, boh buthuni moli-sandi
yawaithai odeh jaba hungbahah moli-sandi ribani dara-phangsa
buthukhe sosth slingbane. Odejahng boh mithikhring Molihoja thihth
mithijaohba ar bumu jaba. Dholai haphaini Sadagram nohlai-ni
khraoraoni thithai rmathai hah dubo hoja hisabjahng boh bumu
gnang jahih dongba-ni graokhe khanaba maidu.?

Radhacharan Hagjer : Sambhudhan hoja jahih Guphusarao jahng
raolalyaba *Madairaoni Dol’ thihih mithijaoyaba hosomni daoga-
gedeh saohsih dongba Radhacharan Hagjer. Boh *Sibarai’ thihi
mithijaore. Boni buphani bumu Naima. Naima-ni bsah bri dongba.
Bonsini bisinghah Radhacharan jakhade sahdhon phaih-gniyaba.
Boni buphulung gibin buthu jakhade Nail, Dhaniram odeh Malai.
Gunjung odeh Maibang hah Guphusahrao jahng jabah nanglaibani

yahonhah Guphusani policerao nohlai nohloai habphalanghih
smaikhrimba jenre. Bohah Radhacharan Hagjer Didambra
Banjuhaluni rogong Sainyader hajuhni guh-hakhor (longkhor)
masthah haphtasih thimhi dongba thihi khuhrgai graothai dong. Boh
haphthasih hah Radhacharan wah bising-ni di-khe mamahng linghih
basain phlaibane. Yahon sainkhali hah boni dangthai-dithai, khusi-
haphrai buthuhah gmangthaosisihyaba grao baigophaba. Boh misth-
hoja jabaneh barabo jadi jadi prenthai ringrene. Rehpkhringdi
Nirupama Hagjer boni ‘Hagjer Chengphong’ bumuni laihsi hah
Radhacharan-ni graohah baini rehplangkha. Gedemaju, Sainkhlip
Cachar (Dima Hasao) zilani Monbhu nolaini Mokhonto Hagjer
odeh Baojen nolaini Bipin Hagjer-ni nising Radhacharan-ni kharmin
khanahi rehpkhubane.

Thibah khanaba maphi, thimbaihih dongba sainkhalihaning
Radhacharan saohmin jahngthi, muhthang jahngthi Misih-hoja
(Master of Tiger) jamani graode Misihkhe bosh khlaimani montro
maibane Madai-ni nising. Ebohneh bara hoja jahih prenma
slammani prenthai, moli-sandibo maibakhoh. Ebohni yahonhaning
boh ‘Sibarai’ thihih bumu rijaoba. Misih-hoja jahih Radhacharan
misih maobonwa jahng thuphare jiphareneh. Dirgung hajihng
khonghah misih jahng thuphalare odeh mussi khinya mlaohbailarene.
Odehbani boh sanihih dengbane, asababo boni nohhah thangma
nangre thikhade boneh khanadarihih ba sar maijohih thangmanch
khlaihi. Sibarai Misih-hoja jabani yahon nising Wari Khel ni Hagjer-
sahrao ‘Raisihya’ (Mihsihni Madai janaidu) hubani dara yawaibani
sol jaba. Radhacharan yahon sainkhali hah Sainkhlip Cachar ni
Mahur haphaini Baojen nohlai hah dongba. Boh thihbani yahonhah
boni bongsorao basahthai bisikthaithu beren jahng Misih-hoja odeh
Hojai ni khusikhe hamsisihning danghi phaiba thidu.?

Thiphjare, Bhuban hajuhni longkhor hah dongba sainkhali
hah Sambhudhan-nibo khrangyaba Mihsih odeh Jubu dongba thihih
graorgai dong. Boni buphulung gidih jadaothaoyaba Haisolong-ni
bsah Ganganagar nohlaini subung Annadacharan Barman cboh

grokhe bupha Haisolong-ni nising khanabane. Boh, Sambhudhan
thibani maithai khaish khusuh yahonhah dangyahsah gni gatham
laphahih Bhuban hajuh-hah thangbanc, bohah bo lm—igklmrhah
smaihih Mihsth masih odeh Jubu nuba thiduy. *

Jibonram :- Jibonram Hagjer Sambhudhan-ni schngya-hosomni
Khramhoja graode khram damyahraoni hoja dongba. Jukhuba
yahon ni basain buthukhe boh thiyasih phlailangre Sainkhlip Cachar
ni Mahur haphaini Baojen nohlaihah. Boh, khram damhojasch
dongbani Sambhudhan-ni Sehngyah Hosomni subung jakhabo
bode sehng yaoh diyane. Guphusani police hosom jahng raolaiba
hathohah boh bongleph phangni mithimhah donghih khram damre
odeh dainlatyaraokhe dei dakhin baksahkhu thihih khajakhurirene.
Jibonram ni buphani bumu Alaidao. Khaiphling thamni bisinghah
Jibonram gididaothao. Bothaneh radaoyarao gnini bumu dongba
Ringham odeh Rupananda.’

Bhabananda :- Haphlai Cachar hah Sambhudhan Phonglo-ni
yagain garuyaraohah thangdaothao dongba Bhabananda Barman
(Hasnuh). Darmikhal nohlaini subung Bhabananda dongba Dimaraja
nohkhomi sah-rensiri majaihni sah. Moharaja Tamradwaja Narayan
nising sahrensirih majaihah glaiyaba Bhabananda-ni buphani bumu
Gokul. Khaiphlung gnihah Bhabananda gididao. Boni bdani bumu
dongba Sadananda. Bhabananda khah jahng muh jahng
Sambhudhan khe maniba-lonba ar boh saniba maphi dangbani
khlaihih jajaosengdada Sambhudhan boni hamba ringba basihih
thibane, boh (Bhabananda) sah-ham sosihni bupha janang.
Sambhudhan jarni sehngkhe Bhabananda-ni khrohah odeh
bishmahah baijahng dopharidada olai bor riba thihih khanaba maidu.’
Thiphajare, Sambhudhan-ni bor odch thihdasgang graothai

yahon sainkhalihah gibi jaba gnang. Bhabananda-ni bsah Jomncjo-_\‘-
Barman laihsih laihbra ringba blaiba mithijachih 1 020 Engraj
maithaihah B.A. pass khlaiba. Ebohkhe garhih law pass Khlaiba
1924 Engraji maithaihah. Elai law pass khlaiyarao Dimasaraohala

. daboh, boh sainkhalini Cachar gibim hahpip,
bolah Sgangllh.m'nlnl;:_ :l 'ﬂl)( boh sgangthao janaidu thidukhoh. ?;I,n ;‘
law pass khlaiyahraohafl bRE=eee h obahhih United Mikie 11 h
sainkhalini l’rmfincialCmI Service hah gba 1.11 1 ni : Mlklrlhl!s
:J:lali]Nonh Cachar Hills zilani l)%‘plll)/_cm_m’mSf’"("’]'CT'Jlfhlh ( -}cc.lc-ma
Jonmejoy Barman 1957 Engrajt ma“ha'hfﬂ}_‘sor}‘dn chakr I nising
o rcd~khlail'c- Gedema jukhuba— 'Mumbal ]"1lm Industry-m' bumy
onang Music Director Thiphrara) 3“.0}(}‘_0'_'“' subung SaChqm Deb
Rarman-ni bubagnaijuh Jayantia Raja-bisik Ira D(.:bl-kh(:.’

Dimasa somajni hamkhudaomani: habah-haj
Jonmejoybabuni dang yaobla hamsih wainsojgogothai. Boning
bosong jahih himsgang himdada Dimasaraoni sgangthaoyaba
samajik hosom ‘Dakshin Barakpar Samiti khe khaba. Eboh hosom
salaihihning 1333 Bangla maithaihah ba boni sganghah ‘Birat
Sabha’ bumuni Cacharni Dimasaraoni melmayung khamre,
Odehjahng Dimasa somajkhe slamkhudaomani khusih yaphri
maiba. Thihphajare, maithai thimjigni mamahng rabah sainkhalihah
Jonmejoy Barman (hajaimaithi — 1895 Engraji maithai) Bhagha
niprang isih jainya, Jamalpur thiyaba nohlaihah (duhah orahah
Dimasaraoni nohlai grikha) khamyaba Dimasaraoni *Birat Sabha’
hah melhojani khamphlaiha khamba. 1334 Bangla maithaini Agun
badainni 23 odeh 24 basainkhali saingnini khusi-habahren jahng
Birat Sabha bumuni cboh melmayung khamba gnang.
Melmayunghah Dimasaraoni samajik-rahngrihni jathai
hamkhudaorineh khrib jahng 13 (majitham) khusibonoh
mathaolaiba. Birat Sabha bumuni eboh Melmayunghah ajaoyaba
khusibonoh buthuni yaoh jahng rehpyaba laihsih grangsih nising
cboh grao buthukhe mithiphuba. Eboh rehpyahsah 84 maithal
sgang-ni boh laihsih gajamkhe smaihih maiba somajni khusi
dgnglangyaba (sociasl worker) Ajitsing Barman (Dambra gakha)
= nohbr ajuh Bijoypur nohlaini Gedemajuh Madhabi Barman-ni
nohni gedeh trunk masih nising,

Jobborsing :- Jobborsing Maibangsa Sambhudhan-ni yagain

166 ¢ VirDimasa Kharimingnang Sambhudhan Phonalo



garuhyarao schyaraohah thangdaothaoba saohsih dongba. Buphani
bumu Gangaram Maibangsa. Bumani bumu Khansaindi. Gangaram-
ni bsahthuh gathamhah Jobborsing radaothao. Jobborsing
Sambhudhan jahng gbangning lonjaore. Odebani Sambhudhan
bonthaneh jamikhe laphahih dol gibimni khlaihih sohngba-khuba
naisohmani khusih nehphaba thihih khanaba maidu. Jobborsingh
gbangning raoyaba phrayaba dongbane. ‘Rumun Nehlaiba® bumuni
mlaothai masih hah boh olai jasihning blairench, saohsihbo bokhe
eboh mlaothaihah dephuyaneh.‘Rumun Nehlaiba® jakhade
rumunkhe sisihkhor yaodah-hah gehpphahih nehthing nehthang
khlailahih sere raodao naimane badailaiyaba mlaothai. Asaba jabah
hah ba riphalaimaneh thangmani sganghah Jobborsingh rumunkhe
khrosaoh odeh basaoni sarsing giding bohn bohn jasih baidinghih
Lathiyal-raolai kosorot phunure thidu. Jobborsing boni yahonni
basain buthukhe phlaiba haphlai Cacharni Bihara rogong Karkan
nohlaihah. Karkari nohlaihah dongba sainkhalihah boh yamjlang
odeh yamthai hohba slamba ringba blaibani gbangning bumu jaba.
Ebohkhe garhihbo, boh hoja jahibo muthaini jathai-hungthai odeh
khoroh saba-suhbahah pherenhih jayarao hungyaraokhe hamriba
bangkhane. Jobborsing-ni grao buthukhe mithiba bonining bongso
renbrini sah Karkari nohlaini Bapon Barman-ni nising. Bapon
Barman duhah Assam Central University-hah Linguistic Deparment
hah Phd khlaiblaikha.

A.D., p-30 (Dimasa).

Uttam Chand Barman, Opcit, p-23.

Nirupama Hagjer, Opcit, p-30.

Uttam Chand Barman, Opcit, p-22.

Jengklongmander, Guwahati, 2000, p-90.

Thiriyarao : Madhabi Barman, Bijoypur, Cachar; Bapon Barman, Karkari,
Cachar.

Now s

Vir Dimasa Kharimingnang Sambhudhan Phonglo ¢ 167



Dongsengyaba - B

Sambhudhankhe Maiphahih Gmangsisih
Kharimin Thaigni

Sambhudhan Phonglo-khe maiphahi Dimasaraonihah jadi
jadi kharimin-badera dongkhlidu. Naibasao nz.l'ibahah aloukik
oraode uncarthly ba supernatural lai dongmatjaokhabo choh
kharimin buthuni asaba bises ortho dongmaduya. Social Science-
ni blahm jahng rikhikhlimkhade cboh kharimin-ni bisinghah
dongyaba ortho gibi baigolaphure. Eboh graokhe baolahining
Sambhudhan khe maiphahih dongyaba kharimin thaigni erahah
suguhih ndu.

Naga Sambhudhan boh sainkhalihah Sainkhlip Cachar
(Dima Hasao)ni smaba nohlai masihah dongre. Bohabo boni olai
jasih bumu jayakho. Phadain dangbahah blaibalailai buphakhe
jurure. Thikhabo boni khusi dangthai gibinthanch gabangning
thangdao jare. Phadainhah buphakhe dangjuruhih sainsih-khali
sainjerhah saohjahngning noh-hah gidingphinba. Bohah yader-
bosoh-bedeph-blai dongphatharyaba gederangmah buphang
phangsih lailosah khlaihih bainphabubane. Bonphangkhe
bainphalanghih himthu himthuning dorga boh hagra gejejerhah
gbangning lili-thi-thi khlaihi majangyaba masainjuh saohsihkheseh
songhih dongba nukhane. Thikhabo Sambhudhan mussilai
dongmaijaoya. Boh jarni hihm lamahkhe hihmphalanglakhane.
Danangde boh masainjuh-majangdi yaoh gong gni phauwarhih
phlaohih boni lamah gasokhane. Olai gasojaobani Sambhudhan
singlakha, *“ Hoi Masainjuh —Madaithi Marsithi, ning ani hihm
larpah gasoba sumuni ?” Thaiphinhah boh masainjuh thikha, “Ning
bmn]qngyaba cboh buphangde aniseh. Eboh hagra hayam khribni
b”bmJUh ang. Angkhe singya ringyahi ning buphangkhe langphuya,
langmaiya. Odebani buphangkhe erahaning palang. Thikhabo ning

jahng ang Khadoya grihlaide yawaiya. Ebohni baslaih ang
ningthanch dihu tham gablaisih gajau-guphuhni rahngthang ridu.”
Eboh graokhe thihjambani lugu luguning boh masainjuh majangdi
gjaoh-guphuhni rahngthang gablai dihu magtham Sambhudhan-ni
phrangsong dengkhane. Smababo, muima gnangdi masainjuhni
grao khanahih odeh gjaoh-guphuhni rahngthang gablai dihuh
buthukhe nuhih Sambhudhan-la gmanghi phang phang jahih
thaolakha. Odeh phungsihaning thirphinhih khanaba maibokhane,
boh masainjuh thihphinbodu-“Dabo, thikhabo graothoh masih
dong. Masih ba magni niya, ning alangsih jahng yaoh gongtham
jahngning dihu magthamkhebo langtharma nangma.” Yaoh
gongthamni graokhe khanahila Sambhudhan-lah gmangbokha.
Phaogronghah dongyaba buphangkhe nakhairihih hahah denghih
masainjukhe singkhane—““Anilah yaoh gong-gni mamahng sihning,
sumu bedehe ang dihuh magthamkhe alangsihjahng
langtharphuma?”” Duhade boh masainjuh smaba muimah gnaglai
hasru mnikhane odeh thihkhane— “Sumuni! Ninilah khermailai
khlaihih yaoh gongthamyaba dongbala! Bolah duhah grihkha nah?”
Eboh graokhe thihining boh masainjuh majangdi gmahlanglakhane.
Gmang gasi gmangbani yahonhah Sambhudhan—buphang
ar gjaoh-guphuh ni rahngthang gablai dihuh mussi layahihining jlih
phrabalai phrahih nohah sohikhane odeh hahngsi jahng bumahnihah
khrib grao thihtharkhane. Sambhudhan khah laosohphuyasih hamsih
mithima mijingyaba jakhade boni khermaih lai khlaihih yaoh gong
thamyaba dongbathi dongyathi! Bumah Khathaidi thilakha,
hajaibahah Sambhudhan-ni khermaih masihlah dabo dongba
gibining. Thikhabo dehih juhih khermaini khlaihih lajisengnangthibo
baohih nanah dongbahaning bokhe khephsokhlaihakhane. Bumahni
grao khanahih Sambhudhan lugu lugu khaisah khabaibalai jakhabo
yahonhade khaja khulabokhaneh. Eboni yahon sainkhalihah boh
eboh graokhe maiphahih saohsihnebo mussih thiya thidu.
Dimasaraoni lonthai jakhade, khermaihkhe khephsoya
thikhade Sambhudhan IHanuman-laining raohsohsih raoyaba Vir

jakhamuh odeh desh-bumakhe asalaibo bideshi sasonni yaohmah
nising sopomani raolaithai (songram) hah dekhamuh. Thikhabo jing
baophnangbalai thikhade eboh kharminni smabah bisesh ortho
donglahphure. IEboh kharminkhe bogjo bogjo khlaihi khanaba
Dimarajathani Khaspur rogong Thalgram nolaini Rebatibala
Barman, Braja Gopal Barman, Kalarhawarni Sandhya Rani
Barman odch Bijoypur nohlaini Mohitosh Barman-ni nising.

Sambhudhan khe Dimasarao Madaini saohslai hajaiyaba,
deyah jaglaoyaba Vir thihih baoba, lonba. Sambhudhan thibani
rjahsth maithai khonbonwa soblaibani yahonhabo Dimasaraoni
cboh lonthai duhboh gmaya dong. Bakhlani kharimin olaiyaba
lonthai dongbakhe rgaosisi mithiridu. Eboh khariminde olai jasih
oloukik ba supernatural-de niya. Thikhabo dhormo maiphahi
Dimasaraoni lonsengthai bisihlai guthuhah yader suhsenghih dong
cboh kharimin nising onuman khlaiphudu.

Sain jrohya, hor jaya olaiyaba rajiyung hakhongmahni
bubra Guphusarao asalaibo raohmah gnang jalathing Sambhudhan-
khede bonsih rimphuglao ba hahngkhmah khlaiphuhglao thihih
Dimasaraoni lonseng longthai dongba. Sumu bedehe thikhade
Sambhudhan Sibarai-ni bor (boon) jahng hajaiyaba bsah sahgrah.
Madai jarning boni saoh-hah gasonghih dongbaseh. Sambhudhan
olai Madailai raomah gnang thiyaba graokhe baosenghih Guphusa
raji salaibubrarao bonsini police hosomkhe bisesh blahm mungsih
ajaomanch saniba thidu. Boh maphi Guphusani Police hosomsarao
(Police hosom hah Dimasaraobo gni gtham dongphabane) musuh
buphlam budumma bojohm khlaibanch odeh Sambhudhan-khe
gajebmani sganghah Igraling nohlaihah odeh Sambhudhan
dongyaba nohsahni sarsing gidinghah boh musuh buphlamkhe
sathkhlaitharbane. Odehjahng Igraling ni hah gusuhjalanglare. Hah
gusuhah odeh saoh gusuhah Madaij dongya. Odebani
Sambhudhan-ni saohah gasonghih dongyaba Madai gmahlanglare.
Boni khlaihining Guphusa ni police hosomrao Madaini rmomah grih
Jayaba Sambhudhan-khe rimphubasene. Eboh khariminkhe

mithibuba, Cachar ni Thaligram nohlaini khrao grahjuh saohsih
Rebatibala Barman-ni nising. Boh ansah dongba sainkhalihah
Sainkhlip Cachar (Dima Hasao) ni Sampharidisah nohlaihah
bupha-bumah odeh bdai bujuh thunihah Sambhudhan-ni grao
maiphahih gbangning kharimin khanaba gnangne.
Sambhudhan-khe maiphahih dongyaba edehbasih khuh-
rgai grao buthulah daohyaba-slamyaba kharimin mamahng sihningthj
? Rajiraoni khathai-baothaihah thoraikhuyaba barkhuyaba eboh
kharimin buthu jathai gibihah mussihah dophayathi ? Eboh
singrikhithai buthu jingkhe baogmangridu. Danang danang asaba
Social Scientist eboh singrikhithai buthuni thaislaih rilanangthibo.
Thikhabo edebasih kharimin, eboh graokhening proman
khlaibaseh— Dimasaraoni daohgarimin baogarimin hah
Sambhudhan-khariminthai jariminthai jahih manlekhani khamphlai
gujuhah khamrijaoyaba gedeh-khring Vir saohsih dongba.

Thiriyarao :

I. Rebatibala Barman, Thaligram;

2. Braja Gopal Barman, Thaligram;

3. Sandha Rani Barman, Kalar Hawar;

4. Mohitosh Barman, Bijoypur; (Kribbo Cachar-ni).

Dongsengyaba - C

Sambhudhan-ni Sainkhalini Rajabthaj-
e . R
Murithai

Sambhudhan odeh boni yagain himruyahrao edening dorgy
bidrohi jahih baigophailaba niyanaidu. Ebohn?h yahonhah samgji.
rahng-rih, rjniti, jarni desh-bumahkhe bonsini khasaothai, swadhin
jahi Ziongmani nangjaothai odehbasih ni lugu lugu jadi gibinp;
nangjaothai, rmathai ni khlaihise bonsi hajaiphaiba, baigophaiba
thijare. Eboh graokhe jing boh sainkhalini rajabthai, morithai buthy
nising haphrang maiphudu. Sambhudhan-ni sainkhalini khaisah
khusuh rajabthai-morithai odeh boni bhabishotbani graothai odeh
kharimin khanaba maiyabasih buthukhe eboh laihsihni khosai
(Chapter) gibin gibin hah suguhih rikha. Boh buthukhe garhihboh
Sambhudhan-ni sainkhalini khaisah khusuh rajabthai khanaba
maidukho. Thikhabo phantha bangdaodeh blaohih gmah gumuh
jatharnaikha. Odehbo, murithai thihih mithijaoyaba songthe
songtheyaba thaisih thaigni rajabthai—hah bijing di-bijing-nih nohlai
maphaohah bedeba jahih thaophrelangkha. Cacharni Khaspur
Rajathani nohganthi rogong Dimasa nohlai buthuhah odeh Igraling
nohlathah olai thaisih thaigni jabthai khanaba maiphreba. Daboh.
eboh buthuboh gmah langlakhamuthiboh. Thikhabo eboh buthukhe
gmahriya mathaohih dengba— Bagerkona-Noyagram nohlaini
Dimasa kharimin ar rephjuh rehpyah Slinghoja Nripendra Kumar
Barman odeh thairili rehpyah Noyarbond nohlaini Kameswar
Banngn. Rjabthai buthukhe bonsih jarraoni nohlai hari Siberbond
nohlaini Umesah Barman-ni bumahnj nising rehpkhubanc.

Gedemajuh rajabhi baihi boh buthukhe bonsineh khnariba thidu.
Boh buthuh edehe -

I
Ciuphusa hah nedao nephaidu
Guphusa di nedao nephaidu;
Baija baija Dimasarao
Baigo baigo lugurao.

2
Sambhudhan go baigokha
Jamlong khram burungkha,
Baigo baigo Dimasarao
Khambhi jonhi jayakha.

3
Nawai-Raja sophaikha
Rajihah jagelao jamakha,
- Dauling barihah habphaikha,
Rukhlai bokhe, Sambhudao longkha.

4
Sambhudhan go phaibokha
Yamthon-dohlai dobokha,
Baigo baigo lugurao
Nohgrong donghih jayakha.

Mussih thiphlathai jophlathai juphayahining rajabthai
buthukhe erahah suguhi rikha. Jing jahng mithijaoyahi elaining aro
bisih rajabthai morithai donglanaidukhothibo. Boh buthkhe mrikhi
mithimhih thathihih dengma nangremuh. Bedehe thikhade eboh
buthu jini jarimin odeh dang-daogarimin odeh yawairimin-ni phantha
majangseh. Ebohneh bara Sambhudhan-ni saohjariminkhe
phladaohi dedaohih rehpslamkhumani khusihah eboh buthu hamsih
nangyaba jariminni upadan ba elements hisabjahng nanglaphure.

Dongsengyaba - D

Dimasaraoni Yawairimin-hah'l Inhd:ls;,:mg
Thihdayah : Smah Naiyah odeh Phaty

Gnang-khimphi jama, sah-sik maima, jathai hungh; Nising
goma, hamya-rungya nising dimklu'm’mu, nuij:lomz.n—nujzmnm,
hujaoma-thaijaoma odehbasihni khlaihih subung-— hojarao, smah
na‘i)r'ahmo, gohnaiyah-gorasali raonihah thangre. boni basaohgh,
Iswar-Madai odch dambrathaninii lugu grao mailaimani midium.-
bo subungning. Bonsini grao ha-hah glaiya, khuthaihal
brebalailaining muthang-gibi jahi thobasch. Olaiyaba thihdasgang
thihringyarao khringrao (Baksiddho Bhabishot Bakta/Prophet,
Foreseeing) bo subung-ni hamba hamya, sumu janan £ jaya
thidarihaphure. Dimasaraoni elai jadi gonok—smah na yah, medium
ba thidasgang thihkhringyahraoni yawairimin yawaiphabulaithai
gbangning grah-gajamseh. Dimasa somajhah sumu janang, jaya
mithimaneh Iswar-Madai ba Dambrathani jahng grao
maisonglaimani dara-phangsa yawaiyabakhe ‘Phatri Gariba’ thire.
Daikhoh-hah mulukni mih senghihbo Phatri garire. Saohkhongsinch
ba nohkhorsineh nangbahade sma nairire. Thikhabo somaj, jadi,
desh, sehngphong, Julu odehbasih buthuni ba khaoyung-ni
nangb.ahadc muluk-ni Mih sengre, ‘Phatri’ garire, schphong-juluni
‘Madaj, k:hl.imrc. [?ara—Phangsa maphide eboh buthu ‘Tantra’ odch
Yogo nising phaibalai jady, Hadisahraoni ‘Charak Puja’hah Mada
gayaba jahng Dimasaraonj Phatri garithai jahng khaisah baosih
Jagrongbalai nuba majdy,

: Dimasaraonj ‘Smg’ naibani dara gibin gibin dongkhoh.
I:boh buth'l guruni nising maiyaba gupta-bidya graode huihih
dengyaba bldy'flseh. Sreba srebade saohmin jahngbo sma naimani
@ phangsa slingrijaore odeh singthaini thaiphinbo saohmin jahng
thirijaore thidu, Smg naiyabakhe grao Dimajahng ‘Hoja’ odch

‘Gorasali’ thire. Gonima ba smah nairimani khlaihih hoja, gonok
ba gorasalinihah ‘gowai-mithih’ niyakhahah ‘juhlaothai’ digar
rihama nangdu. Disruni rjab-kharminhabo olai bothong gaoya
gowai-mithi odeh bedehng jahng thailuh langmani grao thiphayaba
dong. Screrao saohmin jahng singthaini thaiphin maimani dara
yawaiya bonside phorongmah sain brebani lugu lugu sma naire.
Dabo, dara-phangsa gibinbo dongkhoh.

Eboh rehpyahsahni hajai hathan Cacharni Thali gram
nohlaihah sorasih Dimasa hojai gatham odeh smah nairingyaba
saohsih dongba. Bonsi jakhade Biresh Chandra Barman
(Johrehng), Nakul Chandra Barman (Khephre) odeh Kumud
Barman (Phulang). Gathamni bisinghah duhade Kumud Chandra
Barman sining thanghih dongba. Bokhe garhih gibin gnide moli-
sandinibo hoja dongba. Thikhabo sma naiba ringyabade Biresh
Chandra Barman sihning. Duhah nising maithai jahng 45 damasih
sganghah boh sma naibakhe eboh rehpyahsah nuhphanangba
gnang. Gedemah phorongdao sain brebani lugu lugu sainja ba
sainkhlip mukhang pojojoh khamhih sma naire. Sma naibahah boni
nangyaba bostu jakhade-khophra gablai di odeh mairong khaisah.
Breb breb khlaihih khuthai blasohya montro thihih yaohsihmah ode
yaohsihjla jahng gijisa mairong khonkhuhih di gablai khophrahah
saisengre odeh khah rihih hamsisih naisenghih dongre. Edeh khlaihih
minute kaisah khusuh smah naihihning sumu nukha nuya, mithikha
mithiya khanarire.

Hajaiphinbakhe lonyaba Dimasa somajhah hajai gdain
nanah jaya jaya jare dangre thikhabo sma nairibani dara dong.
Ebokhe ‘Sihmahng Nairiba’ thihre. Bohah dambra gayaba magrah
phagrah sere hajaiphaiba odeh boh olai jaya jaya jaba dan gbani
karon sumu, boh buthukhe sihmahng naibahah mithiphurene. Elai
sihmahng naibahah bumah buphah odeh hainthiraonihah hajai gdain
nanahni maiphain sainphain dongyabasihkhe mithiphudu thihih
lonthai. Bumah-buphah odeh hainthihraonihah hajai gdain nanah
gibin gibin bostu-bandi-rih-jem, gjau-guphuh ba sgang hajaigasihah

' e enobandikhe sainrene. Olai sainba maphj
yawaiyaba n;‘tbl‘:(l::::l-‘llu::llcll]ikhc ‘Simahng Khaphaba’ thiyaby darz
nangba n'zu;%.,l’d -.Jm , bokhe jajaorima naire. Odehjahng hajai gday,
mm?ﬁlg”‘“‘ l: f};\jl:ilj;jilﬁlai d:mgﬂmi hamlangre thihih lontha; dong,
ll]it:(z‘ulzldl‘u)n nanah hal)hfﬂ“‘g maibani Sf':i‘mi'lhi“‘i'}g S.ihmuhl?g
khilphﬂtﬂﬂ nangre. 1:boh 5:111_1111111}18 'khdphd’m}“' thip hi'is'um
bothorboh dongkho. Hadini mai-di suguham yahon nising
hadamhah mai-di garphinba sgangni gejerhathoni basain bohorhah
sihmahng khaphama nangrenc.

Edehbasih khrib sadharan sma nayaba. Hamsisih
nairimanch ‘Phatri Gariba® thiyabade gbangning deyaba odeh
raoyaba thihih Dimasa somajhah manijaodu. ‘Phatri Gariba’ni ortho
jakhade asaba subung’ni saohhah Phatri graode Madaikhe phairiba,
I:denihah sereni saohah Phatri gaphaidu bokhebo Phatri thihrekhoh.
Thikhabo Phatri asolhade Medium-de niya. Phatri jar phaihining
Mediumni saohah gaphaimasch. Rehpkhring kobi-sahityik Kumud
Chandra Bodo Phatrini asol orthokhe thihphlaba gnang. Gedemani
grao maphi ‘Phatri’ (Pha-thihri) graothaide Sanskrit graothai ‘IHotri’
Jahng baosih jadidi jadu. Veda-ni graothaikhe habai thiyaraokhe
Sanskrit jahng ‘Hotri’ thire odeh sacrificial priest-khebo ‘ Hotiri’
thirckheo. ‘Ho’ jakhade hongyaba graode Phirthi Phlang gibim
jahng bringhih dongsongyaba ‘Shobdo Brahmmo’. Odebani— Hoh
= Brahmma, Tri = Thihriyaba (thihyaba garothai); graode
[ Smbrpmani graokhe thihrihayaba: Ho (Brahmma) + Thihriyaba =
”Olll‘l > Hol.ri. Pha = Phaiyaba, Hotrj nising phaiyaba ‘Phatri’.
Dabo, ‘Phatri’ graothaikhe gibindaohibo thihphlajadu. Pha=Bupha

gr.aodc Bupha-Brahmma (Brahmmapila), Tri=Thiriyaba, Pha+
tr1= Phatri. |

‘Hotri’
phladaomanch j
thudaorima nan
graothaini ortho
Brahmmo’. Mih

graothaikhe Grao-Dimani ortho maphi
ini baothaithaikhe aro khaisah erdaorima
grekhoh. Sganghaning thihkha, aHongyaba‘
Jakhade ‘Ho’ sobdg jahng bringyaba ‘Shobdo
sa1 bringbakhe grag Dimajahang ‘Hong-ba’ thire.

Phin ‘Pran” ba ‘Shwas-Bayu” (Life/breath) khe grao | Jimajahng
‘Hahng' thire. Hindu shastro buthuhabo ‘Hong" b Hang™ hahng,
layaba Er.mlh.n jahng dophadu. Dr. Ranatosh Saha thihba,
Swaradoya Shatrohah hahng laba haigarbani khusi h: iphraikhe
‘Hongsachar thire. Subung hahng laba hathohah *Fongso™ graothai
khuthaihah brehphadune, Eboh graothaini ‘Hong” jahng githi odeh
‘Soh’ graothai jahng raohmahni saohgari mithijaodu. Graode
‘yader'ba® jajenyaba bumuly’ (beej) brejenyaba ‘Tongso” graotha
jahngning jablaiyaba, jasongyaba odeh jagney: aba khe hahphrang
maiphudu.? Grao Dimajahng ‘Hahng soh soh jaba’ thiyaba hahng
raoba, hahng lakhuphuya jaba ba hahng labani goti (imotion)
muruhba-phrabakhe mithiridu. Grao Dimahah Sanskrit graothaikhe
elai yawaihih phaiba gbangning ortho gnangsch. Hong, Hahng,
Phatri, Horauli, Oum odebasih rjah jahng Sanskrit graothai

jasohsihh, jadidi ba jabrihbrih khlaihih grao Dima’hah smaiphasoh

langlaba niyakhahah grao Dimah nising langhih Sanskrit-hah
yawaijaoba thihih baomani bojora mairidu. Daboh, grao Dimah
Sino-Tibetan grao nokhor nising thaiyabasch jathaing ba cboh
hathohah Rikhikhring Uttam Chand Barman rehpbalai ‘Pani’ nising
baigoyabasch jathing; eboh graoni budummah graothai jahng
Sanskrit graothai baosih jabade jini thip baothai mongsihkhening
baogejebdaorisch. Boh baothai jakhade— mnang bakhaliba gda-
grah nisingning Dimasarao sonaton IHindu dhormokhe yao dihih
dongba odeh Hindu dhormo ar Sanskrit graokhe
hamkhudaoribahah cboh jadi-bojohmnibo gbangning habah
dangjuruyaba dongba gnang. Dimasa baokhring rchpkhringrao
Mani Charan Barman, Uttam Chand Barman, Jatindrlal Thaosen,
Saroj Kumar Barman odeh Kumud Chandra Bodo thu claiba
graokhe baothaijenyahrao. Thikhabao eboh graokhe maiphahih
gibim jahng scienceni jajaomah maphi rikhikhrim rikhisengdaomant
bojora dongkhoh.

Erahah, thidasgang thidaphuyah (Foresecing/Prophet)
raoni grao maiphahih sainlaibahah khaisa khusuh gibin graothai

_ 1 thiphlalaima nangrekhoh. Dimasa hojairao jaen; Jadin
mmph?lz:ll: fl:“lzl,:l‘;‘;l;l‘: IIIV;::‘(.I:\: huba montro thibahah * Oy ;‘(;<,]‘LT]}',
fiﬁz;‘:u]im%é;umlmikhc ning 'l‘ij‘f"(l"l"""‘:|":/\"' mm ihortho guthuh
gnang grao jakhade, L_ll“c“)[)”_“uJ“h"Lf )’cﬁ I"‘.l‘*lld"l’ij m:lmhalf.'lu:
mithirivaba graothai. Boh jukhuf Om’ ba ‘Oum’, Horaulim,
uranlha.ini ortho jakhade- Ho = Hf‘uhl?‘nnu. ljtua l{m')khiyuh
;Bishnu). Li= Sibarai (Malescx, Slbalm‘gn, .Sz‘l()smggh). [:boh
Horaulim graothai ]irahmma-liislmu-.;S1llwfa’l khe mmnahng
haphrang mairihih thaoya, eboh graothaini bisinghah ‘Ong
bthaiboh dongphadu. HO+RAU+LIM = H+O+R+A+U+ 414
=OUM: graode bthai thaithamni yahonthaoni rephmin (Aikhor)
magthamkhe beleph jahng juhphakhade O+U+M =0OUM
‘Ongkar’ ba ‘Omkar’ bthai thaiphaidu. Swarupananda
slamkhuyaba Hindu dhormoni bedeph masini bumu ‘Horiom'®
Eboh dhormo manithai jahng jing Dimasaraoni yawaiphabuyaba
dhormo manithaini dara-phangsah gbangning thangdao phaidao
Jaba bangkhabo jini hojairao thihyaba ‘Horaolim’ jahng
Swarupananda thihriyaba ‘Horiom’ graothaide smailaidu. Kumud
Chandra Bodo-ni mote ‘Hojai’ graothaini ortho jakhade
‘Brahmma’, Ho jaba graode ‘Brahmo-gun’ maiba. Ho = Brahmma,
Ja = Jayaba; Ho + ja = Hoja. Hojai = Hoja + ibo.’ Dimasa
hojiairao montro thihba maiphahih Rikhikhring (gobeshok, research
khlaiyaba) Tushar Kanti Nath thiba, “ Asaba brata-puja-huba-
baoba-khlimba hah Dimasa hojai-rao grao Dima jahng montro
thire. Montro maphrongkhebo birili phananghih thire. Birilini oakhu-
mm lugulugu Hojaini basach-khroh maophayaba muhthaihah
elaigothai. ‘Hojai’ asaba montrokhebg jalathing thihblaiban
yahonhah ‘Siniraoli’ (Sinj = Masni,; Rauli = Rauhkhring
raodaothaoyaba) graothaikhe thidu odeh phantha bangdao
montrohaboh boh graothaikhe thihslam thihba nuba maidu.”

Asaba jathing, Jonthai, Dainyah odeh Hojai-raoning Mih
sengba, Ph"f‘.hfi gariba thiyaba khusini sala; bosong. Jonthai butht
odeh Phatri Jagneyaba ba gaphaijaogneyaba subung gbangning

dara niyom manihi solima nangdu. Jarni basaoh-khah-muh khe
gathar khlaihi dengmaneh jiba lingba saima nangdu; crah orah
jiphling lingphling jamaiya, graode bonsini dongba-jiba maiphahih
magnathai bangbi. Ebohkhe garhih gibin jahng rih yawaisingthaoya.
Khanai khepsohi songtheriyadada glao dengba dara. Khanai
glaokhe jehmhih khah-bindai khadada bathaluh khroh-hah dengre.
Thikhabo Phatri gariba hathohade khrohgejerehah khnai khathoh
dengyabakhe khurudada haigarkhlaihih dengre. Phatri gathanihah
Jonthai odeh Hojaikhe jurure barowa odeh dainyah.

Phatri gariba hathohah Sibrai-khe laphahih gibin gibin
Madai-raokhe khlimre. Jimuh-lingmuh gainmuh baore. Wah-
gonsah hah khun-thao khaphahih thaophari masainre. Daikhohah
guwaryaba hathan daodao hah thailuhphnag blaih buphin buphin
jahng majangsisih khlaihih enhih, suhding jahng laih suhih
Madairaoni khamyam slamre odeh orahah Madairaokhe longre.
Thailuh blaih phinsnih ba phinsuguh nangbalailai suphahih bokhoh
ba dengkhoh slamhih orahah judimah, makham, songyaba samlai-
bonlai-mogong odebasih Madaineh khlaihih baoba dara. Ebohkhe
garhih daohnoh, daophri odehbasih odeh mih sengrekhoh. Jonthai
grao Dimah jahng montro thidada bihhih thaihih Madairao odeh
Phatriraokhe longthimre. Bohah Khram-Mohri damba dara dong.
Bohahning khanai glaokhe suburkhlaitharhih sehng yao-dihih
‘baihthilim’ baihih Madai baothanihah Phatri sohphaire. Thiphajare,
Phatri baithaihah dahmyaba khram odeh Dimasaraoni baithai gibin
buthuhah damyaba khram baosih niya. ‘Baih-Phatri’-hah damyaba
khram-—baithai gibinhah dahmyaba khramtha bainining songthedao.
‘Baih-Phatri’-hah damyaba khramkhede ‘Maduli’ seh thihrekho.
(Erahah thiphajare Saontal jadini subung buthu damyaba khram
khe ‘Madol’ thidu). Phatri khram-mori dambani tal jahng baihih
baihih sgangthaode Madai baoyabahah gjai guphun dongthi grihthih
nairikhire odeh gjai-goron dongkhade saikhurihahre. Ebohni
yahonhah singthai gibin gibinni thaiphin rire.”

Morihah damyaba birili buthuni thip thip graothai graode

morithai dong. ‘Phatrini Morithat’ tl'lihih n.1ilhijaoyaba rjabtha;
buthuni bumu jakhade — 1) Lamah Hlmb.am: 2) I_Jo.nghonbani. 3)
Laihah Naibani, 4) Laih Jabbani odeh 5) Phithlimbani. Boh rajabthy;
buthu edehe -
Lamah Himbani

Phai thangnang hainraobo luguraobo

Basain sohphaikha thangganang,

Hathanihah bojohm jalainang.

Longhonbani
Iswar Ning dongkhade
Sangga baigola,
Buduh galaode damphuya
Sangga baigola.

Laihah Naibani
Daingyah phaikha
Jonthai phaikha,
Nailaphai nailaphai
Nini Laihahkhe nailaphai.

Laih Jabbani
Jakhabo jayabo jab-blaikha
Dainyahrao Jonthairao phaiblaikha
Jakhathi jayathi naisohlaphai.

Phithlimbani
Gonga Phathri baigodu
Doneh Daula laithadi,
Laigathadi Donggredi
Sanga dainhih jirinang 6

~ Khraorao thihba maphi dini daknani Phatriraode
Phatrisahsehne, Bonside duhyaba singthaini thaiphin riphranpuyane.

pumu gnang Phatrirao jakhade - Nohbarai, Alaidao, Raikhondao
odeh Ganga Phatr, [-bonsini bisinghah Nobarai odeh Alaidao Phatri
rjabri damsih maithai sgnaghah baigoba thidu. Khuh-rgai
graothaihah khanaba maphi bonsini Khlathide mih sengma Madai
haomabo nangyanaidukhoh. Boh Phatri gni jahng baosih
Sambhudahn-bo danang jagneyabakhe nuh-sgang nudahih
thihdahaphuba thihih Dimasaraoni lonthai-gejeb dong. I:bohkhe
garhih kKhraoraoni graothai jakhade, Guphusahraoni biruddhe
Maibang jabah-hah Sambhudhan-ni yagain himruyarao Dima-
schngyahrao baihyaba baih-jabah baithaide Bai-Phatri
baihthailaischne.

Phatriraoni thihthai-jothai-graothai buthu jing nalai thiyaba
joyaba graothaneh khaisah jadi gibin. Rili gnang graothai buthu
grao khaphari odeh saohkholi baoh-phunuhriyaba (chitrakolpo,
imagery) jabani khlaihih hathoh hathohde graothaini ortho gibi ba
bisingni orthokhe khaikhonba duhsadu. Sadharon subung buthu
Phatri-raoni graokhe lailosah khlaihih haphrang maiphuya jabani
khlaihih Phatriraoni grao buthu ‘Madairaoni Grao’ (LLanguage of
God) thihih thihjaore. Asaba jathing Nobarai Phatrini thihdasgang
graothai gbangning guthuh ortho dongyaba odch bumu jayaba.
Alangsihde boh ‘Thintri’ phanghah gahi thihdasgang thihlangbanc.
Boh thihyaba graohah danang danang Dima-Rajihah sumu sumu
janang, hungnang odehch boh sainkhalihah sumu bedeheh dongma
jima nangre, boh buthukhe thihrihih sibringhihning gmahlanglabane.
Odehbani Nobaraikhe huba-khlimba hathohah “Thentriphang’-ni
bondo jahng slamyaba khamphlai yawaibani dara sol jaba thidu.
Jama-hungmani rjatham-rjabri maithai sganghaning Phatri-grah
thihdasgang thihlangba. Dinibo boh thihlangyaba graothaini

phanthasih pholiphalangdu odeh gejesih pholididi jahih dong thihhi
Dimasaraoni lonthai.” Olaining Alaidao Phatri-ni graothaibo bumu
gnang. Boh thihyaba graothai buthu cdeheh -

Sibarai mukhang phinkha,
Iswar denchgao degaokha. (1)

Hunggelao hungmakha
Jagehlao jamakha. (2)

Grang grih Singgao birma
Nawai Raja phaima. (3)

Dimaih* gilikma
Longthai galangma. (4)

Yaga grih Dolai khaima
Duhyung khonmah lamah lamah. (5)

Buphang bakhla bangbasih
Hathai khamma dongbasih. (6)

Nawai Raja sainsih thanglama
Thikhabo besede thaolama. (7)

Riminsih khamjanang jekhali
Sainham phin-nang okhali. (8)

Sibarai giding naibonang
Iswar khasao phaibonang. (9)

*Dimaih = Jadi mungsih mihlao bthaikhe rainrihih slamyaba
bokhoh-di-hah glangre.

Eboh thihdasgang graothai gbangning gmangthaosihsih.
Alaidao Phatri-ni khuhthaihah mnang bakhaliba gda-hah eboh grao
brehjenba, boh sainkhalini poribeshde eboh graothaikhe haphrang

182 + Vir Dimasa Kharimingnang Sambhudhan Phonglo



S

maijagothi dongyanaidu, Bedehe thikhade “Singgao’ (Acroplanc)
pirma, yaga prih dolai Khaima, lonpthai glangma, (ltilxyllllg khonmah
tamah famah graode bigli bah-rgahyaba odeh tclplmﬁc-ni tar (wirc)
adehbasikhe boh sainkhalini subung buthu mithima grao niya.
Odehjahng maithai rjah jisuguh-hah sohphaihiseh Dimasarao boh
qihdasgang graothami bisingni orthokhe haphrang maiphuba.
‘Grang grile singgao birma, Nawai-raja phaima’ — cbhoh bthai
berengni=ni bising-ni ortho jakhade- Nohkhasaohah Singgao
bimang odeh bohah *“Nawairaja’ phainang, I'boh graothai Phirthi-
ni jabbahmah Khong-gnibani graokhe thihnaiba. Singgao nising
boma (bomb) lemkhlaiba, subung thiphlingba odeh Nawai
birkhlaibuba—~ maish jahng masih dophalaidu. Thikhabo
Dimasaraont mithithai lonthai maphide Guphusaraokesch
‘Nawairaja’ thibane. Egah grih Dolai khaimah thihyabade *Gari’
khe thihnaiba. Eboh graothai buthu dongbasihbo khaphari grao
jahng songket (hint) riyaba gajahseh. Ebohdch jing baophnang-
lahi onuman khlaiyaba grao mamahngsining. Eboh songket ba inggit
riyaba grao buthukhe maiphahibo rikhikhlimma nangremubh,
Alaidao Phatrini eboh thihdasgang graothai gedeh-gathar
Bharatbarsoni kal-khongthamkhe mithihsohtharyaba Yogi subung
buthuni graokhe wainsohrihadu. Hahng lathai haigarthai—jamjora
grihyayaba kal (bubili) ni mlaothaiseh odeh kalni yaomahasch
dongba thihih Muni-Rishi raoni graothai. Swarodoy-ni khusi-
haphraikhe jasohsih dang-hadai dangsong phalangthaide *Yogo’
sadhana odeh ‘Nad’ sadhana-ni phanthasehne. Eboh sadhana-
hah ren-judaothao sohsosih blaisohtharkhade sadharan
sububungbo kal (bubili)ni sorsong sorthai, daosong daolangthaikhe
nuphuhmani raomah-ringmah mairene. Graode danang dananghah
phaigniyaba basain bubilihah sumu janang ba sumu jamaning
glainang, olaibakhebo subung nudahaphumani raomah maire. Elai
raomah ba bolmah mailaphuyaraoning ‘Trikalogyo Purus’ graode
kal khongthamkhe mithihsohphuyaba subung. IElai kal
khongthamkhe mithihyarao Muni-Risiraoni lugude Dimasa Phatri-

raokhe suphahajanang niya. Thikhabo manang gda gajainhal,
Dimasaraoni yawairiminhahboh ‘Swarodoya’ shastrohah lh.ihyaba
hahng laba haigarbakhe bonoh bosong khlaiyaba Yc)g';o-m khusi
odeheh *Patanjali’ shastrohah thihyaba ‘Pranayam’ni yawaithaj
dongba; eboh thihdasgang graothai bokhe mithjaoridu.

Dongsengyaba - E
‘Kachari’ Grao Bthaini Yader

‘Kachari® — bthaini lugu sidimphahih dongphadu gdah-grah
nising daophabuyaba ywairimin gnang janmin khongsih. Duhani
North Bengal nising jenhih Brahmaputra dibai haphai jahih
Arunachal Pradesh. Meghalaya, Dhansiri, Kolongma (Barak) odeh
gurama dibai haphaikhe laphahih Tripura sosih gibin gibin jadi
bojohmsah (Tribal)rao srerao maiphabuyaba yawairimin (culture)
masihni bahsuguyah khrangkhuyah— bonsihning bojohm
gathaisihhah ‘Kachari” thihih thihjaoba odeh mithijaoba. Brabathah
haphlaini jadi bojohmsah, brabaihah hajuhni jadi bojohmsah thihih
bonsih mithihjaodu. Bonsihning Kamrup, Kamakhya,
Pragjyotishpur, Sadiya, Dimapur, Maibang, Khaspur odeh
Tripurani yawairimin gngng jariminni yasing garuh phaiyahrao.
Dimapur, Maibang, Khaspurhah bonsih Heramba-Dimasa-
K achari-Barman bumu jahng mithihjaodu. Tripurahah Tipra, Tripuri
odeh dini daknade Kok-Borok thihih mithij aodu. Jarimin mithi-
khringraoni graothai maphi, “The Kacharis have been found in
different names in Assam such as Bodo-Kachari, Sonowal-
Kachari, Dimasa-Kachari etc. "I Ebokhe garhih Mech, Rabha.
Lalung (Tiwa), Sanowal, Garo, Hajong, Tipra odehbasih jadi
bojohmsah buthubo Kachari jadiyung-johmhah glaiphadu. Laihsth
laihbrani grokhe thihma thikhalah ‘Kachari’ bthai yawaijenjaoba
Asum Rajaraoni rajsabhahah rehpyaba Burunji (Jarimin Laihsth)
buthuhah. ‘Kachha® odeh ‘Kachari’ bthai-khe nuba maire
Kamakhya Tantra laihsih-hahbo. Eboh laihsih-hah thihba maphi
Kamrupa Maheswarini saohsinggli gablaihih dongyaba
‘Saptakhondo’ (bogjo-masni) odeh ‘Saptaparbata” (hahjuhmah-
masni) buthuhah ‘khondo’ (bogjosih) masi ni bumu “Kachha’ odeh
hajuhmah masihni bumu ‘Kachhari’. Yahon sainkhalihah Guphusa

Officer C.A.Soppit odeh Rev. S.IEndle bonsihni laihsibah ‘Kachari®
bthaikhe yawaiba.? Duhah sohsihbo ‘Kachari® bthaikhe maiphahih
scienceni jajaomah maphi grao sbaisohlaiphuyakhoh. Odehbani
Kachari bthaini yader dubo onumanni basaohaseh. Jariminni
jasosihyaba tothyo grih jabani oneyanh ‘Kachari’ bthai maiphahih
mot gibin gibin baigoba odeh dehalaiba. Odehjahngbo thaoyakho,
Kachari bthai- Kachari thihih mithihjaoyarao jadi bojohmsah
buthuni grao nising baigoyaba niyah thihibo saoohsih gni
thihbailadukho. Sumu bakhali, brahah odeh bedeheh eboh bthai
baigojenba odeh ebohkhe yawaiba jenba-bokhe maiphahih grao
sbaisohlaibade gbangning dumaseh, grao grih. Thikhabo jing erahah
"Kachari’ bthaini jajenthaikhe gibin nairikhi grong masih— grao-
twata (Philology) odeh gotro-sehphong baigobani lamphonghah
smailainang baoba.

Bhot-Bormi ba Cino-Tibetan nising baigoyabasih grao
buthuni Rikhikhring Asit Chkrabarty thihba— Kachari-bo ‘ari’
juhphayaba upadhi ba sengphong (title, surname) mongsih
Jalaphure * Grao-ringkhring-ni olaiba ortho guthuh gnang graothaini
khlaihihning jing Kachari jadi nising baigoyaba jadi bojohmsah
buthunihah dongyabasih gotro, bojohm ba sengphong baigoba
odeh boh buthu masih jahng masih smailaiba ba ortho bausih jabani
blamhah ‘Kachari’ bthai jajenbani yader dongthi smaikhrimlainang
baoba. Bedehe thikhade, Gotro-Sehphong-Upadhi odehbasini
blahm jahng jarimin-ni grao gibikhe rikhikhonba ba phlababo
yawaijaoyaba dara mongsih thihihh manijaoyabaseh.

Boro, Garo, Dimasa odeh Mech graohah ‘hari’ thihih bathai
thaisih dong; bokhe eboh grao buthuhah ortho baosih-hah
yawailaidu. Eboh ‘hari’ bthaini ortho Jakhade—gotro, bojom,
rogong-ni sengphong ba juluh odehbasih. Grao Dimahah eboh
bthaini ortho jadi bojohmkhe garhibo hah-ni sima (border) odeh
beren orthohabo yawaijaodu. Kokborok grachabo ‘hari’ bthaini
ortho sima ba simana orthohah yawaidu. Gibin bthainj yahonhah
juhphajaohih ba khamriphajaohih jayaba khaisah khusu Dimasa

(haimin (bthai/word) edehe - mah-hari/mah-heri = bumahni
berensihni, bumaosth: julu-hari = bosohngsih nising brah baigoyaba
julu; schngphong-hari = bosohngsih nising brah baigoyaba
sehngphong: nohsur-hari ba noh-hari = rogong ghahni noh,
nohkhor: nohlai-hari = roging gbahni nohlai, desh-hari = rogong
gbahni desh; hah-hari = hahni simana odehbasih. Bosong songsih
nising baigoyaba schngphong ba julukhe masih ar masini
schngphonghari ba juluhari thire. Dimasaraoni dongyabasih
schngphong-ni bisinghah magtham jakhade- Diphusah, Hagjersah
odeh Thaosensah. Ikboh magthambo masih ar masini
sengphonghari; bedehe thikhade Bhadrasen-ni bsah gtham Dejah
(Diphusah), Ajah (Hagjeresah) odeh Ishandwaja (Thaosensah)
nising eboh sechngphong magtham baigoba Raja Makardwaja-ni
sainkhalihah.’

[:bohkhe garhih buphani schngphong, bumahni juluni yader
sereni niphrang jenba, bokhe pha-bosong, mah-bosong bo
thirckho. Bosohng thaimin (bthai)khe hoja, hoja jayaba, bojohm
ba buthuh (plural) thihihbo yawaijaore. Bumani gotro ba bumani
bojohm mithirinch ‘Garo’raobo ‘mahari’ thidu. Thikhabo
‘machong’ ba ‘masong’ bthaikhe Garorao gijisah ortho gibinhah
yawaidu. ‘Chong’ bthaikhe Garo graohah buthuh slambahah
yawaire. Graokhening thihnang, Garo grao jahng ‘machong’ (ma
+ chong) bthaini ortho jakhade bumabuthuh ba bumahrao. Mech
odeh Boro graohabo ‘hari’ bthaini ortho gotro, bojohm ba somaj.
Mech odeh Bororaoni upadhi, bojohm ba sehngphong (title)
dongbasihbo ‘hari’ ba ‘ari’ juhphajaoyaba gajah. Graokehning
thihnang— Bismutiyari, Hajoyari, Mochahari, Mohilari, Narjari,
Sorgiyari, Khaglari, Doimari, Goyari odehbasih.”

Mech-raoni gotro ba bojohm ba schngphong baigojenba
maiphahih khanaphabuyaba kharimin thaisih dong. Mech-raoni
hojai Bahadur Saiba (Shoibo) ni pharang khanayaba boh khuhrgai
khariminkhe rephkhuba Charu Chandra Sanyal. Boh khariminhah
thidu-dongsong dongthani smaihih daolaiba sainkhalihah bonsih

pederangmah buphang phangsthni bakhlahah sohlathikhaneh.
Buphang-nt bedebmah bedebsah pajain sohsih erhih-laohih dongba,
Bonsth buphangkhla hathankhe jojaolatre. Odehjahng boh
hathanhah sainjali nangphaigothar sringrimanch khlaihih
bonphangkhe bolairene. Dol gibin buthuh jakhade buphang
takhlahaming jilaima linglaimanch songlaire. Bohahning buphangba
glaiphairure. Buphang glairubakhe nuhih sererao mun-gejer
makhakhe raokhire bonsini bumu ba senhngphong juga -
“Sampramarnt’, Sampram (makham) -+ ari; sererao hah longkhorhah
Khaisenghih gohre bonsthkhe thihre *Bismutivart Bismutiva+;
Sererao rogong-ni hahjuhah khaikhulanghih gohre bonsih jakha
"Hajoyart’, Hajo (Hajuh) + ari; sererao misih dongyaba hagra
guthuh-hah Khaisenghire bonsihkhe Moshahari (graode Mosha
(Mihsih) + hari) thilie. Eboh buthukhe parhibo gibin gibin schphong/
title dongkho. Graokhening thihnang— Doimari (Doi = Di, Doima
= Dimah) graode Doima + ari.

Dimasaraoni *han” thaimin (bthai) yawaithai— beren, sima,
bojohm, bongso-ren graode gathaisih mising jajenyaba upadhi ba
schngphong/title odehbasih orthohah jakhabo an ba hari juphayaba
schngphongde magni magtham sihning. Boh buthuh jakhade- Gin,
Johort, Bathari. Eboh magthamni bisinghah *Bathari® schngphong
baigoba maiphahi khaisah khusuh grao khanaba maidu. Boh maphi
"Bodo” odeh *Bathari” sehngphong maisihningneh. Dimasa a0
Dimapurhah Raja jiba sainkhalihah maithai rjah jisch ba jigni
belebhah janaidu Bodo Rajani bsah ba pegjaroni mithimin nising
"Bodo’ sehphong baigoba thihih grao dong. Mot gibin maphi,
Buddho dhormo daosaiba sainkhalihah Dimasa rajabo Buddho
dhormokhe imphong rimbane. Odehjahng Raja *Buddhosa® thihih
muthijaoba. Yahon sainkhalihah eboh Buddhosa slaihih Bodosa jaba
odeh *Bodosa’ sehngphong-bo baigoba. Eboh Bodosa nising
baigoyaba sehngphong-ni bumu Batharisa graode Bodoharisa
(Bodo + hari + sah) nising Badarisa > Batharisa janaiba thihibo
grao dong. Bodo ba Bodosa sehngphong baigoba maiphahth mot

pibin dnngkhnl}. 'I"ibhn?sz.lh ( di-h(.)do-sa) nising Bodosa ode
yahonhah Bodo jahiba thihi graothai dong,

) Asaba jathing, basaoni boh sainlaithai nising jing eboh
gmokhcla mithihphlaphukha—- Garo, Boro, Dimasa odech Mech
gmohah ‘hari’ thaimin (bthai)khe sechngphong, bojohm odeh beren
orthohah yawaidu odehe bonsini gotro, schngphong, julu, bojohm
ba title ‘ari’ ba ‘hari” juhphahih slamyabasch. Thikhabo ringkhring
panditrao phantha bangdaoning grao-twata (phililogy) ni
nairikhigrong nising Kachari jadi-bojohmni graohah eboh ‘Kachan’
(haimin (bthai)ni yader dongthi smairikhiya. Thikhabo elai grao
thalaiyani bisinghahbo bonsini baothaithai odeh graothai-ni
bisinghah graosih mongsih thimhih dongba mithijaodu. Boh jakha
‘Kaachha’ ba ‘Khaachha’ ba ‘Kachha’ nising jadi basaoh
mithiriyaba ‘Kachari’ bthai baigoba thihih phantha bangdaoni
baothaithai. Habert Riesly, E.A.Gait, Charu Chandra Sanyal,
Nalinindra Kumar Barman thuh eboh motkhe bahsuguyarao.
Nepalni hajuh yaraini Limbu khurgai kharimin, Mahabharathah
dongyaba Kaachha ba Khachha haphai-hathan odchbasih dongba
bonsini rikhilamni yader. Odehbani jing sganghah thihlaiyaba Mech-.
Boro-Dimasaraoni gotro-bojom-sehphong baigobani nairikhigrong
nising ‘Kachari’ bthaibo ‘Kaachha’ ba ‘Khaachh’ ba’Kachha’
odehbasih bthaini lugu *hari’ ba ‘ari’ bthai juhphajachining
baigobaseh thihih grao sbaisoba jayade janang niyathibo thihih
baophanangladu.

Jarimin-jug jenbani sganghah daohih phaiba sainkhalihah
smaba hathohah Nepal-ni hajuh yaraihah niyakhahah Rajiyung
Bhartborsoni hah-gajain sainjroba haphai- Kachha-ni rogong
belephah dongba sainkhalihaning eboh jadiyung bojohm ‘Kachari’
bumu jahng mithijaojenba janaidu. Orah niphrang yahon
sainkhalihah bonsih North Bengal-khe laphahi Bongiyo-samatat,
Brahmaputra didao-haphaiguwar, Meghalaya, Kolongma (Barak)
odeh Surama didao-haphai ar Tripura sohsih gablaitharhiba odeheh
elai daohih phaiba sainkhalihah hathoh gibin gibinhah karon gibin

gibinni khlaihih saikhao degao jalaihih bonsih bumu gibin gibin jahn
. e v . .y . . . . N = :
mithijaolanglaba. Thikhabo ‘Kachari® thihih mithihjaothai bonsihp;

wainsohriminhah thaolanglaba. Bonsini graohah sima. he
P

ren,

bojohm ba bongso-ren baschngphong-ni ortho thaigibin hisab jahnp
*hari’ ba ‘ari’ bthaini yawaithaining ‘Kachari’ bthai bonsin; gra(%
nising baigobani thangdaothaoyaba proman.

Swadhin nangjaoyaba
Sainkhlip Sainja haphaini
Kharimin gnang Vir-gedeh
Sambhudhdan Phonglo ni
mithiya thaoyaba thangraini
phantha gibin gibin hah
jdanmah gaophariba jahng
eboh laihsi gnang jakhukha.
Yawairimin gnang
Dimajadini thangdaothaoba
eboh Vir ni ansa-naga
dongba sainkhali odeh
jahurkhuba khe laphahi
bohnsini boh sainkhalini
samajik dangjithai-
daogainthai ni saohkhuli
khongsi mithijaokha eboh
laihsi hah. Sambhudhan
Phonglo Sainkhlip Sainja
haphaini himsgang himyaba
swadinotani ranphakhring
hojasgao saohsi. Boh
hojasgao jahi jahurkhubani
jarimin biyam maiphahi
thiphlathai, andolonni
yaoblaini graothai odeh
jusengphayaba rehpjuh
Jahng eboh laihsi gbangning
bijlik gnang jakhukha.
Jahurkhubani  jarimin
graoni  lugu ebokhe
Dimajadini yawairimin ni
daogari laihsi thihibo
hamsisning thijadu.

